ಬೇಟೆ ಪರಂಪರೆ ಬೇಡರ ಸಂಸ್ಕೃತಿ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪಗೊಳ್ಳಲು ಸಾಧ್ಯವಾಗಿದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್ ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗಿದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆ ಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೀಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯವು ಕನ್ನಡದ ಹತ್ತಾರು ಕ್ಷೇತ್ರಗಳಿಗೆ ಸಂಬಂಧಿಸಿದ ಪ್ರಮುಖ ವಿಷಯಗಳನ್ನು ಕುರಿತು ಸಾಮಾನ್ಯ ಓದುಗರಿಗೆ ಅರಿವನ್ನು ನೀಡಲು ಮಂಟಪಮಾಲೆಯಲ್ಲಿ ಕಿರುಪುಸ್ತಕಗಳನ್ನು ಪ್ರಕಟಿಸುತ್ತಿದೆ. ‘ಬೇಟೆ ಪರಂಪರೆ :  ಬೇಡರ ಸಂಸ್ಕೃತಿ’ ಎಂಬ ಕಿರುಹೊತ್ತಿಗೆಯನ್ನು ಈ ಮಾಲೆಗಾಗಿ ಬರೆದುಕೊಟ್ಟಿರುವ ಡಾ. ಲಕ್ಷ್ಮೀದೇವಿ ಎಲ್. ಅವರಿಗೆ ವಿಶ್ವವಿದ್ಯಾಲಯದ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ಬೇಟೆ ಪರಂಪರೆ ಬೇಡರ ಸಂಸ್ಕೃತಿ (1)
ಕಾಡಿನಲ್ಲಿ ವಾಸಿಸುವ ಅಥವಾ ಬಯಲುಸೀಮೆಯ ಹೊಲಗದ್ದೆ ತೋಟಗಳ ವ್ಯಾಪ್ತಿಯಲ್ಲಿ ಜೀವಿಸಿಕೊಂಡಿರುವ ಪ್ರಾಣಿ ಪಕ್ಷಿ ಉರಗ ಜಲಚರಗಳನ್ನು ತಂತ್ರ ಪರಿಕರಗಳಿಂದ ಹೊಡೆದು ಕೊಲ್ಲುವುದನ್ನು ಬೇಟೆಗಾರಿಕೆಯನ್ನು ಎನ್ನುತ್ತೇವೆ. ದಟ್ಟಅಡವಿ ನೀರ್ದಾಣ ಗಿರಿಶಿಖರ ಕಣಿವೆ ದುರ್ಗಮ ಪ್ರದೇಶ ಹಲ್ಲುಗಾವಲು ವಿಶಾಲವಾದ ಬಯಲು ಇತ್ಯಾದಿ ತಾಣಗಳು ಬೇಟೆಗಾರಿಕೆಯ ಆಯಕಟ್ಟಿನ ಸ್ಥಳಗಾಳಗಿರುತ್ತವೆ. ಮೂಲದಲ್ಲಿ ಮಾನವನು ಕಾಡಿನಲ್ಲಿ ಬದುಕು ಸಾಗಿಸುತ್ತದ್ದ ದುನಗಳಲ್ಲಿ ತನಗೆ ತೊಂದರೆ ಕೊಡುವ ಪ್ರಾಣಿ ಪಕ್ಷಿಗಳನ್ನು ಹೊಡೆದು ಕೊಲ್ಲತೊಡಗಿದ, ಕೆಲವನ್ನು ತಿನ್ನತೊಡಗಿದ. ಮಾಸಹಾರ ರೂಢಿಯಾದ ಬಳಿಕ ಕೆಲವು ಸಸ್ಯಾಧಾರಿತ ಪ್ರಾಣಿಪಕ್ಷಿಗಳನ್ನು ಬೇಟೆಯಾಡಿ ಆಹಾರವನ್ನು ರೂಢಿಸಿಕೊಂಡನೆಂದು ಹೇಳಬಹುದು. ಹೀಗೆ ಆದಿಮಾನವನಲ್ಲಿ ಅಸ್ಥಿತ್ವದ ಉಳಿವು ಹಾಗೂ ಆಹಾರದ ಭಾಗವಾಗಿ ಬೇಟೆಗಾರಿಕೆಯ ಸಂಸ್ಕೃತಿ ರೂಪಗೊಂಡಿತು. ಕಾಲಕ್ರಮೇಣ ಆದ ಸಾಂಸ್ಕೃತಿಕ, ಸಾಮಾಜಿಕ ಬದಲಾವಣೆಗಳಿಂದ ಬೇಟೆಗಾರಿಕೆಯನ್ನು ಪ್ರಾಣಿ ಹಿಂಸೆ ಕ್ರೌರ್ಯ ಎಂದು ಪರಿಗಣೆಸುತ್ತಾ ಬಂದಂತೆ ಆಹಾರ ಕ್ರಮದಲ್ಲಿ ಬದಲಾವಣೆಗಳಾಗತೊಡಗಿದವು. ಆದರೂ ಕೆಲವು ಸಮುದಾಯಗಳು ಬೇಟೆಯನ್ನು ತಮ್ಮ ಸಂಸ್ಕೃತಿಗೆ ಒಗ್ಗಸಿಕೊಂಡು ಕಾಡಿನಲ್ಲೇ ಬದುಕಿಗೆ ನೆಲೆಯನ್ನು ಕಂಡುಕೊಂಡರು. ಅಂಥವರಲ್ಲಿ ಬೇಡರು ಪ್ರಮುಖರು.
ಆಳುವ ಅರಸರ ಕಾಲದಲ್ಲಿ ಅರಸನ ಆದ್ಯ ಕರ್ತವ್ಯವಾಗಿದ್ದ ಪ್ರಜಾರಕ್ಷಣೆಯಲ್ಲಿ ಶತ್ರುಗಳ ದಾಳಿ ಮತ್ತು ಕಾಡು ಪ್ರಾಣಿಗಳ ಹಾವಳಿ ಇವೆರಡೂ ತೊಡಕುಗಳಾಗಿ ಪರಿಣಮಿಸಿದ್ದವು. ಅಂಥ ಸಂದರ್ಭಗಳಲ್ಲಿ ರಾಜನು ಕಾಡು ಪ್ರಾಣಿಗಳ ಬೇಟೆಗೆ ಅನುವಾಗಲು ಬೇಟೆಗಾರ ಬೇಡರೇ ಪ್ರೇರಣೆಯಾಗಬೇಕಾಗಿತ್ತು. ಬೇಡರ ಮುಖಂಡನು ಕಾಡು ಪ್ರಾಣಿಗಳ ಹಾವಳಿಯ ಬಗ್ಗೆ ಅಧಿಕೃತವಾಗಿ ನಿವೇದಿಸಿಕೊಂಡು ಅವುಗಳನ್ನು ಬೇಟೆಯಾಡಲು ತಮ್ಮ ತಂಡ ಸಜ್ಜಾಗಿರುವುದರೊಂದಿಗೆ ರಾಜನನ್ನು ಸಿದ್ದಗೊಳ್ಳುವಂತೆ ಸೂಚಿಸಿದ ನಂತರವೇ ಆತನು ತನ್ನ ಸೈನ್ಯ ಪರಿವಾರಗಳೊಂದಿಗೆ ಬೇಟೆಗೆ ಹೊರಡುತ್ತಿದ್ದ. ಈ ಸಂದರ್ಭದಲ್ಲಿ ಬೇಡರ ಮುಖಂಡನು ಆ ಮೊದಲು ತಾನು ಬೇಟೆಯಲ್ಲಿ ಸಂಗ್ರಹಿಸಿದ್ದ ಹುಲಿಚರ್ಮ, ಕಸ್ತೂರಿ, ಮುತ್ತಿನಮಣಿ, ಆನೆಯ ದಂತ ಇತ್ಯಾದಿ ಅಮೂಲ್ಯ ವಸ್ತುಗಳನ್ನು ಕಾಣಿಕೆಯಾಗಿ ನೀಡುತ್ತಿದ್ದ. ನಗರ ಸಂಸ್ಕೃತಿಯಲ್ಲಿ ಹೀಗೆ ಬೇಡರು ಕಾಣಿಕೆಯ ರೂಪದಲ್ಲಿ ತೆರಿಗೆಯನ್ನು ಸಲ್ಲಿಸುತ್ತಿದ್ದರು. ಬೇಡರ ಪರಂಪರೆಯಲ್ಲಿ ಆಭ್ಯಾಸ ಹವ್ಯಾಸ ಪ್ರವೃತ್ತಿ ವೃತ್ತಿ ಸಂಸ್ಕೃತಿಯಾಗಿ ಅರಸನ ಪರಿವಲಯಲ್ಲಿ ಸಾಹಸ ವಿನೋದ ಕ್ರೀಡೆ ಎಂಬ ಮೋಜಿನ ಪರಿಪಾಟವಾಗಿ ಪರಿಚಲನಗೊಂಡಿತು. ಜೂಜು ಕುಡಿತಗಳಂಥ ದುಶ್ಚಟಗಳಲ್ಲಿ ಬೇಟೆಗಾರಿಕೆಯು ಅತ್ಯಾಸಕ್ತಿಯಾಗಿ ಸೇರಿತು. ಧರ್ಮರಾಯ, ನಳ ಚಕ್ರವರ್ತಿಗಳಂಥವರನ್ನು ಸಪ್ತ ವ್ಯಸನೆಗೆ ಒಳಗಾಗಿದ್ದವರೆಂದು ಗುರುತಿಸಿ ಹೇಳುವಾಗ ಬೇಟೆಯೂ ಅದರಲ್ಲಿ ಸೇರುತ್ತದೆ. ಆದರೆ ಇಂಥ ವಾಡಿಕೆ ಬೇಡರಿಗೆ ಅನ್ವಯಿಸುವುದಿಲ್ಲ. ರಾಜಮಾರ್ಯದೆಯಲ್ಲಿ ಬೇಟೆಯಾಡಿ ಇಟ್ಟಗುರಿಯನ್ನು ತಪ್ಪದ ಗುರಿಕಾರರು ಬೇಡರು. ಪ್ರಾಕೃತಿಕವಾದ ಗುಡ್ಡಗಾಡು ಅರಣ್ಯ, ವನ, ನದಿಬಯಲು ಇತ್ಯಾದಿ ಪ್ರದೇಶಗಳಲ್ಲಿ ಪಕ್ಷಿ ಪ್ರಾಣಿಗಳನ್ನು ಆಯುಧ ಅಥವಾ ತಂತ್ರಗಳಿಂದ ಕೊಲ್ಲುವುದನ್ನು ಬೇಟೆಯೆಂದು ಪರಿಗಣಿಸುತ್ತಾರೆ. ಜಲಚರಪ್ರಾಣಿ ಅಥವಾ ಉರಗ ಪ್ರಬೇಧಗಳನ್ನು ಬೇಟೆಯೆಂಬ ಹೆಸರಿನಿಂದ ಕರೆಯುವುದಿಲ್ಲ. ಮೀನು ಹಿಡಿಯುವುದು ಏಡಿ ಹಿಡಿಯುವುದು ಹಾವು ಹಿಡಿಯುವುದು ಹೀಗೆಯೇ ಕರೆಯುತ್ತಾರೆ. ಪಾಲನೆ ಪೋಷಣೆಗೆಂದು ಕಾಡಿನಲ್ಲಿ ಸೆರೆಹಿಡಿದು ತರುವ ಪ್ರಾಣಿ ಪಕ್ಷಿಗಳನ್ನು ಬೇಟೆಯೆನ್ನುವುದಿಲ್ಲ. ಜನಪದ, ಕಥೆ, ಪುರಾಣಕಥೆ ಅಥವಾ ಲಿಖಿತ ಸಾಹಿತ್ಯದಲ್ಲಿ ಬೇಡರು ಏಕಾಂಗಿಗಳಾಗಿ ಸಮೂಹಿಗಳಾಗಿ ಎರಡೂ ರೀತಿಯಲ್ಲಿ ಬೇಟೆಯಾಡುತ್ತಿದ್ದ ನಿದರ್ಶನಗಳಿವೆ. ಇಂದಿಗೂ ಬೇಟೆಯಾಡಿದ ಮಾಂಸವನ್ನು ಮಾರಾಟ ಮಾಡುವ ಸಂಪ್ರದಾಯಗಳಿಲ್ಲ. ಆದ್ದರಿಂದ ಬೇಟೆ ಇವರ ಸ್ವಯಂ ರಕ್ಷಣೆ ಮತ್ತು ಆಹಾರ ನಿರ್ವಹಣೆಯ ಅನಿವಾರ್ಯವಾಗಿತ್ತೇ ಹೊರತು ವ್ಯಾಪಾರ ಉಧ್ಯಮವಾಗಿರಲಿಲ್ಲವೆಂದು ಹೇಳಬಹುದು. ಊರಗಳಲ್ಲಿ ನೆಲೆ ನಿಂತ ಹಂತದಲ್ಲಿ ಬೇಡರು ಕೃಷಿ, ಪಶುಪಾಲನೆ ಮತ್ತಿತರ ವೃತ್ತಿಗಳನ್ನು ಅವಲಂಬಿತವಾಗಲೂ ಬೇಟೆಯನ್ನು ಆಚರಣೆಯಾಗಿ ರೂಢಿಸಿಕೊಂಡರು. ಇಂಥ ಸಮುದಾಯವನ್ನು ಮಾನವಸಂಸ್ಕೃತಿ ಮತ್ತು ಬೇಟೆಯ ಸಂಸ್ಕೃತಿಗಳೆರಡರ ಹಿನ್ನಲೆಯಲ್ಲಿ ವಿಶ್ಲೇಷೆಸಬಹುದು. ಬೇಟೆಗಾರಿಕೆಯು ಕೇವಲ ಪ್ರಾಣಿಗಳನ್ನು ಹಿಡಿದು ಕೊಲ್ಲುವ ತಂತ್ರ ಮಾತ್ರವೇ ಅಲ್ಲ. ಅದು ಪ್ರಾಣಿಗಳ ಗುಣ ಸ್ವಾಭಾವ ಚಲನವಲನ ಆಹಾರಕ್ರಮ ಸಂತತಿ ವಂಶಾಭಿವೃದ್ಧಿಯಕಾಲ ಬೇಟೆಯ ವಿಶೇಷತೆ ಪ್ರಾಣಿಯಿಂದ ಒದಗುವ ಅಪಾಯ ಇತ್ಯಾದಿಗಳ  ಸಂಶೋಧನೆ. ಮನುಕುಲ ವಿಕಾಸದ ವೃತ್ತಿ-ಪ್ರವೃತ್ತಿಗಳಲ್ಲಿ ಪ್ರಮುಖವಾದದ್ದು ಬೇಟೆಗಾರಿಕೆಯ ಸಂಸ್ಕೃತಿ. ಜೀವ ಸಂಕುಲವು ಆಹಾರಾನ್ವೇಷಣೆಯಲ್ಲಿ ಆವಿಷ್ಕಾರಗೊಳಿಸಿಕೊಂಡ ಪ್ರಾಕೃತಿಕ ಜೈವಿಕ ಪ್ರಕ್ರಿಯೆಯಾಗಿ ಪರಂಪರೆಯಾಗಿ ಬೆಳವಣಿಗೆ ಪಡೆದಿದೆ. ಅಧೀನ ಸಾಮರ್ಥ್ಯದ ಜೀವಗಳನ್ನು ಪ್ರಧಾನ ಸಾಮರ್ಥ್ಯದ ಜೀವಿಗಳು ಹಿಡಿದು ತಿನ್ನುವು‌ದು ಪ್ರಾಣಿ ಪ್ರಭೇದ ಪಕ್ಷಿಸಂಕುಲ ಹಾಗೂ ಉರಗ ಸಮುದಾಯದಲ್ಲಿ ಸಾಮಾನ್ಯ ಅಂಶ. ಸಸ್ಯಹಾರಿ ಪ್ರಾಣಿಗಳನ್ನು ಮಾಂಸಹಾರಿ ಪ್ರಾಣಿಗಳು ಬೇಟೆಯಾಡುವುದು ಸಾಮಾನ್ಯ ಸಂಗತಿ. ಕೆಲವೊಮ್ಮೆ ಆಯಾ ಗುಂಪಿನ ಪ್ರಾಣಿ ವರ್ಗದಲ್ಲಿ ಕಲಹಗಳೇರ್ಪಡುವುದು ಸಾಮಾನ್ಯವಾದರೂ ತಮ್ಮ ಗುಂಪಿನೊಳಗೆ ಬೇಟೆಯಾಡುವುದು ಅತಿ ವಿರಳ. ದೊಡ್ಡ ಹಾವು ಸಣ್ಣ ಹಾವನ್ನು ದೊಡ್ಡ ಮೀನು ಸಣ್ಣ ಮೀನನ್ನು ಹಿಡಿದು ತಿನ್ನುವುದು, ಕೆಲವು ಪ್ರಾಣಿಗಳು ತಮ್ಮದೇ ಆದ ನವಜಾತಮರಿಗಳನ್ನು ತಕ್ಷಣವೇ ತಿಂದು ಬದುಕುವುದು ದೈಹಿಕ ಆಶಕ್ತತೆಯನ್ನು ಉಳಿಸಿಕೊಳ್ಳಲೊಸುಗ ಮಾತ್ರವಾಗಿರುತ್ತದೆ.
ಶತ್ರು ಆಕ್ರಮಣದ ಸೂಚನೆಯನ್ನು ಸಹಾಯಕ ಪ್ರಾಣಿಗಳು ಪರಸ್ಪರ ಬಿತ್ತರಿಸಿಕೊಳ್ಳುತ್ತವೆ. ಜಿಂಕೆ, ಮೊಲ, ಕಾಡೆಮ್ಮೆಗಳಂಥ ಪ್ರಾಣಿಗಳಿಗೆ ಮಂಗಗಳು ಶತ್ರು ಆಗಮಿಸುತ್ತಿರುವ ಸೂಚನೆಯನ್ನು ತಿಳಿಸಲು ಕೊಂಬೆ-ರೆಂಬೆಗಳಿಗೆ ಹಾರಿ ಕಿರುಚುವ ಮೂಲಕ ಸುದ್ದಿಯನ್ನು ಹರಡುತ್ತವೆ. ಹಾವು ಹೊಂಚು ಹಾಕುತ್ತಿರುವ ಸಂಚನ್ನು ಅರಿತ ಪಕ್ಷಿಗಳು ಗಾಬರಿಗೊಂಡು  ಗಟ್ಟಿಯಾಗಿ ದನಿಗೈದು ಎಚ್ಚೆತ್ತುಕೊಳ್ಳಲು ಅನುವು ಮಾಡಿಕೊಡುತ್ತವೆ. ಆದರೂ ಜೀವ ಜಾಲದ ಸಮತೋಲನಕ್ಕೆ ಪ್ರಾಣಿ ಸಮುದಾಯದೊಳಗೆ ನಡೆಯುವ ಬೇಟೆಗಾರಿಕೆಯು ಪೂರಕವಾಗಿರುತ್ತದೆ. ಸಸ್ಯ ಸಮೃದ್ಧಿಯು ಕೆಲವು ಜೀವಿಗಳಿಗೆ ಆಹಾರವಾದಂತೆ ಹಲವು ಜೀವಗಳು ಮತ್ತೆ ಕೆಲವಕ್ಕೆ ತಿನ್ನಲು ಆಧಾರವಾಗುವುದು ಸೃಷ್ಟಿ ನಿಯಮವಾಗಿದೆ. ಇಂಥ ವೈವಿಧ್ಯಮಯ ಜೀವಸಂಕುಲ ಮತ್ತು ಸಸ್ಯ ಸಮೃದ್ಧಿಯ ಚೈತನ್ಯದಲ್ಲಿ ಮನುಷ್ಯ ಚೇತನದ ಗಮ್ಯ-ಆಗಮ್ಯಗಳು ವಿಶಿಷ್ಠವಾಗಿವೆ. ಪ್ರಾಣಿ ಸಮಾಜದಲ್ಲಿ ಸಂಬಂಧಗಳು ಅಗಣ್ಯವಾಗಿವೆಯಾದರೂ ಆಯಾ ವರ್ಗದಲ್ಲಿ ಒಗ್ಗಟ್ಟು ಕಂಡುಬರುತ್ತದೆ. ಆದರೆ ಮನುಷ್ಯ ರೂಪಿಸಿಕೊಂಡ ಸಮಾಜದಲ್ಲಿ ಸಾಂಸ್ಕೃತಿಕ ಧಾರ್ಮಿಕ ಹಾಗೂ ಆಡಳಿತಾತ್ಮಕ ವಲಯಗಳು ಸಂಬಂಧಗಳನ್ನು ನಿರಂತರಗೊಳಿಸುತ್ತವೆ. ಈ ನಿಟ್ಟಿನಲ್ಲಿ ಮಾನವ ಸಂಸ್ಕೃತಿ ವಿಕಾಸಗೊಂಡು ಪ್ರಾಣಿಗಳಿಗಿಂತ ಮನುಷ್ಯ ಬುದ್ಧಿ-ಭಾವಗಳ ಸಾಮರ್ಥ್ಯದಲ್ಲಿ ಭಿನ್ನವಾಗುತ್ತಾ ಪರಂಪರೆಯನ್ನು ಪಡೆದುಕೊಂಡಿದ್ದನ್ನು ಗಮನಿಸಬಹುದು.
ಮನುಷ್ಯ ಸಸ್ಯಹಾರಿಯಾದರೂ ನಿಸರ್ಗದ ಪ್ರಾಣಿ ವರ್ಗಗಳ ಹೊಂದಾಣಿಕೆ ಒಡಂಬಡಿಕೆ ಬಿಕ್ಕಟ್ಟು ಮತ್ತು ಸಂಘರ್ಷಗಳನ್ನು ಗಮನಿಸಿದ್ದಾನೆ. ಅಲ್ಲಿನ ಅನುಭವಗಳನ್ನು ಗ್ರಹಿಸಿದ್ದಾನೆ. ಸಬಲ ಪ್ರಾಣಿವರ್ಗ ಅಬಲ ಪ್ರಾಣಿವಗದ ಮೇಲೆ ಮಾಡುವ ಆಕ್ರಮಣದಿಂದ ಆಹಾರ ಪೂರೈಸಿಕೊಳ್ಳುವ ಕ್ರಮವನ್ನು ಅರಿಯುತ್ತಾ ಅನುಭವಗಳನ್ನು ಗಟ್ಟಿಗೊಳಿಸಿಕೊಂಡಿದ್ದಾನೆ. ಬಲಶಾಲಿಯಾದಂಥ ಆನೆ ಕಾಡೆಮ್ಮೆ ಕಾಡುಕೋಣಗಳಂಥ ಮೃಗಗಳನ್ನು ಗುಂಪು ಗುಂಪಾಗಿ ಹಿಡಿಯುವ ತೋಳಗಳು ಇಲ್ಲವೇ ಗುಳ್ಳೇನರಿಗಳಂಥವುಗಳಲ್ಲಿ ತಂತ್ರಗಳನ್ನು ವೇಧ್ಯವಾಗಿಸಿಕೊಂಡಿದ್ದಾನೆ. ಮನುಷ್ಯ ಕಾಡಿನ ನಿಲೆಯಲ್ಲಿ ಪ್ರಾಣಿಗಳಂತೆಯೇ ಬದುಕು ಸಾಗಿಸುತ್ತಿದ್ದ ಕಾಲಘಟ್ಟದಲ್ಲಿ ಪ್ರಾಣಿಗಳಿಂದ ತನಗೆ ಒದಗಿದ ವಿಪತ್ತುಗಳಿಂದ ದೂರವಾಗಲು ಪ್ರಾಣಿಗಳನ್ನು ಬೇಟೆಯಾಡಲು ಮನಸ್ಸು ಮಾಡಿದ್ದಾನೆ. ಸಸ್ಯಹಾರಿ ಪ್ರಾಣಿಗಳಿಂದ ಸಸ್ಯಸಮೃದ್ಧಿ ಕ್ಷೀಣಿಸಿ ತನಗೆ ಆಹಾರದಲ್ಲಿ ಕೊರತೆಯುಂಟಾಗಬಹುದೆಂಬ ಸಂದರ್ಭದಲ್ಲಿ ಅವುಗಳನ್ನು ಕೊಲ್ಲುವುದನ್ನು ಭಕ್ಷಿಸುವುದನ್ನು ರೂಢಿಸಿಕೊಂಡಿದ್ದಾನೆ. ಅಂತಯೇ ತನ್ನ ಮೇಲೆ ಆಕ್ರಮಣ ಮಾಡಿ ಆಪತ್ತು ತಂದೊಡ್ಡುವ ಉಗ್ರಪ್ರಾಣಿಗಳನ್ನು ಆತ್ಮರಕ್ಷಣೆಗೊಸ್ಕರ ಕೊಂದು ನಾಶ ಮಾಡುತ್ತಾ ಬಂದಿದ್ದಾನೆ. ಹೀಗೆ ಮನುಷ್ಯ ಆಹಾರನ್ವೇಷಣೆಯಲ್ಲಿ ಸಸ್ಯಾಹಾರದಿಂದ ಮಾಂಸಾಹಾರಕ್ಕೆ ಪರಿವರ್ತನೆಗೊಳ್ಳುವುದಕ್ಕೆ ಕಾರಣಗಳಿವೆ. ಕಾಡಿನ ಪ್ರಕೃತಿಯನ್ನು ತನಗೆ ಅನುವಾಗುವಂತೆ ಬದಲಾಯಿಸಿಕೊಳ್ಳಲು ಮನುಷ್ಯ ಪ್ರಯತ್ನಿಸುತ್ತಾ ಹೋದಂತೆಲ್ಲ ಸಂಸ್ಕೃತಿಯೆಂಬುದನ್ನೂ ಬೆಳೆಸಿಕೊಂಡನೆಂದು ಅರ್ಥೈಸಿಕೊಳ್ಳಬೇಕಾಗುತ್ತದೆ. ಪ್ರಕೃತಿಯೊಂದಿಗೆ ಹೊಂದಾಣಿಕೆಯಾಗಲು ಮಾಡಿಕೊಂಡ ಮಾರ್ಪಾಡುಗಳು ಸಂಸ್ಕೃತಿಯನ್ನೂ ನಾಗರೀಕತೆಯಡೆಗೆ ಕೊಂಡೊಯ್ಯುವಂತೆ ಮಾಡಿದೆ. ಉದಾಃ ಬಿಸಿಲು ಮಳೆ ಗಾಳಿಗಳಿಂದ ರಕ್ಷಿಸಿಕೊಳ್ಳಲು ವಸತಿ ನಿರ್ಮಾಣದಲ್ಲಾದ ಪ್ರಯತ್ನಗಳು ಓಡಾಟಕ್ಕೆ ದಾರಿಯನ್ನು ಕಂಡುಕೊಂಡದ್ದು ಪ್ರಯಾಣ ಸಾಧನಗಳನ್ನೂ ರೂಪಿಸಿಕೊಂಡಿದ್ದು ವಾಯು ಜಲ ಮತ್ತು ಭೂಮಾರ್ಗಗಳ ಸಾಧನಗಳ ಆವಿಷ್ಕಾರಗಳು ಇತ್ಯಾದಿಗಳ ಹಿಂದೆ ವೈವಿಧ್ಯಮಯ ಜೀವ ಸಂಕುಲದ ವಿಶಿಷ್ಟ ಸಾಮರ್ಥ್ಯಗಳನ್ನು ಮನುಷ್ಯ ಸಂಶೋಧಿಸಿಕೊಂಡಿದ್ದ. ಆದ್ದರಿಂದಲೇ ಕುದುರೆಯನ್ನು ವೇಗದ ಓಟಕ್ಕೆ ಆನೆ ಎತ್ತು ಕತ್ತೆ ಎಮ್ಮೆಕೋಣಗಳನ್ನು ಶ್ರಮಕ್ಕೆ ಬಳಸಿಕೊಂಡ. ಪಕ್ಷಿಗಳಂತೆ ಹಾರಲು ವೇಗವಾಗಿ ದೂರಸಾಗಲು ತಂತ್ರಜ್ಞಾನವನ್ನು ಕಂಡುಕೊಳ್ಳತೊಡಗಿದ. ಬದುಕಿನ ಅನುಕೂಲತೆಗಳನ್ನು ಹೆಜ್ಜಿಸಿಕೊಂಡಂತೆಲ್ಲ ಪ್ರಾಣಿವರ್ಗದಲ್ಲೆಲ್ಲ ಆದ್ವೀತಿಯ ಬುದ್ಧಿಜೀವಿಯಾಗಿ ವಿಕಾಸ ಹೊಂದಿದೆ. ಅಭಿರುಚಿಗೆ ತಕ್ಕಂತೆ ಮಾಂಸಹಾರ ಮತ್ತು ಶಾಖಾಹಾರಗಳನ್ನು ರೂಢಿಸಿಕೊಂಡ.
ಮಾನವ ವಿಕಾಸದಲ್ಲಿ ಬೇಟೆಗಾರಿಕೆ ಅನಿವಾರ್ಯವಾಗಿದ್ದರೂ ಕಾಲನಂತರ ಕಾಡಿನಿಂದ ನಾಡಿಗೆ ಸ್ಥಿತ್ಯಂತರಗೊಳ್ಳುತ್ತಾ ಗ್ರಾಮ ಪಟ್ಟಣ ನಗರಗಳವರೆಗೆ ಬೆಳೆದದ್ದು ಒಂದು ಹಂತ. ಇದರೊಂದಿಗೆ ಜಲಶೋಧ ಗಗನಶೋಧ ಗ್ರಹನಕ್ಷತ್ರ ಉಪಗ್ರಹಗಳವರೆಗೆ ಯಾನ ಇತ್ಯಾದಿಗಳ ಸಾಹಸ ಶೋಧವು ಮನುಷ್ಯನನ್ನು ಸುಖ ಜೀವನಕ್ಕೆ ಪ್ರೇರೆಪಿಸಿತು. ಅನಿವಾರ್ಯವಾಗಿ ಜೀವನಕ್ರಮ ಆಹಾರಪದ್ಧತಿ ಆಚಾರ ವಿಚಾರಗಳಲ್ಲಿ ಬದಲಾವಣೆಗಳಾಗುತ್ತಾ ಹೋದವು. ಆದರೂ ಮನುಷ್ಯ ಮನುಷ್ಯರ ನಡುವಿನ ಸಂಘರ್ಷಗಳಿಗೆ ಪರಿಹಾರವಾಗಿ ಪ್ರಾಣಿಸಹಜ ಸ್ವಭಾವಗಳ ಗ್ರಹಿಕೆಯನ್ನು ತಂತ್ರವಾಗಿ ಕಂಡುಕೊಂಡಿದ್ದೇವೆ. ಬಲಶಾಲಿಯಾದ ಪ್ರಾಣಿಯು ಅಬಲ ಪ್ರಾಣಿಯನ್ನು ಬೇಟೆಯಾಡಿ ಆಹಾರ ಪೂರೈಸಿಕೊಳ್ಳುವಿಕೆಯ ತಂತ್ರವನ್ನು ಪ್ರಾಣಿವರ್ಗದಿಂದಲೇ ಕಲಿತಿದ್ದೇವೆ. ಮನುಷ್ಯ ಮನುಷ್ಯನನ್ನೇ ಕೊಂದು ತಿನ್ನುವ ಕಾಲವೊಂದಿತ್ತು. ಆದರೆ ಈಗ ಅದು ಪರಿವರ್ತನೆಗೊಂಡು ಪರಸ್ಪರ ದ್ವೇಷಿಸಿಕೊಳ್ಳುವುದಕ್ಕೆ ಸೀಮಿತವಾಗಿದೆ. ಇಲ್ಲೆಲ್ಲ ಹಾವು-ಮುಂಗುಸಿಯ ದ್ವೇಷವನ್ನು ನೆನಪಿಸಿಕೊಳ್ಳುತ್ತೇವೆ. ಹದ್ದು ಹಾವನ್ನು ಎತ್ತಿಕೊಂಡು ಹೋಗಿ ತಿನ್ನುವುದನ್ನು, ಹಾವು ತನ್ನ ಮರಿಗಳನ್ನೇ ಆಟವಾಡಿಸಿ ತಿನ್ನುವುದನ್ನು ನಿದರ್ಶಿಸಿಕೊಳ್ಳುತ್ತೇವೆ. ಬೆಕ್ಕು ಇಲಿಯನ್ನು ಕೊಂದು ತಿನ್ನುವುದನ್ನು ನೆನಪಿಸಿಕೊಳ್ಳುತ್ತೇವೆ.
ಬೇಡರ ಸಾಮಾಜಿಕ ಸ್ಥಾನಮಾನ : ಸಂಸ್ಕೃತಿಯ ವಿಕಾಸವು ನಾಗರೀಕತೆಯಲ್ಲಿ ಪರಿಚಲನೆಗೊಳ್ಳುತ್ತಿದ್ದರೂ ಪ್ರಕೃತಿ-ಸಂಸ್ಕೃತಿಯ ನಡುವಿನ ನಾಡಾಡಿ ಹೆಗ್ಗುರುತುಗಳಾಗಿ ಹಲವು ಬುಡಕಟ್ಟುಗಳು ಉಳಿದಿವೆ. ಗುಡ್ಡಗಾಡು ಜನರೆಂದು ಕಾಡುಮನುಷ್ಯರೆಂದು ಅಲೆಮಾರಿಗಳೆಂದು ಕರೆಯಲ್ಪಡುವ ಇವರು ಬೇಟೆಗಾರಿಕೆಯನ್ನು ಅವಲಂಬಿಸಿ ಕಾಡಿನಲ್ಲಿಯೇ ನೆಲೆಸಿದ್ದರು. ಇವರಿಗೆಲ್ಲ ಬೇಟೆಯ ತಂತ್ರಗಳನ್ನೂ ತೋರಿಸಿಕೊಟ್ಟವರು ಬಹುಶಃ ಬೇಡ ಬುಡಕಟ್ಟಿನ ಜನರೇ ಇರಬಹುದು. ಆಹಾರನ್ಚೇಷಣೆಯ ಅನಿವಾರ್ಯ ಕ್ರಿಯೆಯಾಗಿದ್ದ ಸಂದರ್ಭದಲ್ಲಿ ಬೇಟೆಯನ್ನು ಪ್ರಮುಖ ವೃತ್ತಿಯಾಗಿ ರೂಪಿಸಿಕೊಂಡರಿವರು. ವೃತ್ತಿ-ಪ್ರವೃತ್ತಿ-ಹವ್ಯಾಸ-ಚಟಗಳಿಗೆ ವ್ಯತ್ಯಾಸವಿಲ್ಲದೆ ಬೇಟೆಗಾರಿಕೆಯನ್ನೂ ಪಾಲಿಸಿದ್ದರಿಂದಲೇ ವೃತ್ತಿ ಪೂರಕವಾದ ಬೇಟೆಯ ಹೆಸರು ಜಾತಿಸೂಚಕವಾಗಿ ಅನ್ವಯವಾಗಿದೆ. ಬೇಡ ಬುಡಕಟ್ಟು ಆಹಾರಕ್ಕಾಗಿ ಪ್ರಾಣಿಗಳನ್ನು ಕೊಂದು ತಿಂದು ದಷ್ಟಪುಷ್ಟರಾಗಿದ್ದರಲ್ಲದೆ ಆತ್ಮರಕ್ಷಣೆಗಾಗಿ ಉಗ್ರ ಹಾಗೂ ಬಲಿಷ್ಠ ಪ್ರಾಣಿಗಳನ್ನು ಕೊಲ್ಲುವ ತಂತ್ರಗಳಲ್ಲಿ ಪಳಗಿದವರಾಗಿದ್ದರು. ಅವಶ್ಯಕ ಪ್ರಾಣಿಗಳನ್ನು ಪಳಗಿಸುವುದರಲ್ಲಿ ಪರಿಣಿತರಾಗಿದ್ದರು. ಈ ಮೂಲಕ ಹೋರಾಟಕ್ಕೆ ಹೆಸರುವಾಸಿಯಾದ ಬೇಡರಿಗೆ ಆಡಳಿತಾತ್ಮಕ ರಾಜಕೀಯ ಹೋರಾಟಗಳಲ್ಲಿ ಆಧ್ಯತೆ ದೊರೆಯಿತು. ಯೋಧ, ಸೇನಾಧಿಪತಿ, ದಳಪತಿ, ಪಾಳೆಗಾರ, ತಳವಾರ ಮಹಾರಾಜರವರೆಗೆ ನಾಡಿನ ಸಂಬಂಧಿನಿರ್ವಹಣೆಯಲ್ಲಿ ಅವಿರತವಾಗಿ ತೊಡಗಿಕೊಳ್ಳಲು ಸಾಧ್ಯವಾಯಿತು. ಕಾಡು -ನಾಡುಗಳ  ಸಂಸ್ಕೃತಿಯ ಸಂಕರಾವಸ್ಥೆಯಲ್ಲಿ ಕಾಡಿನ ಸಂಪತ್ತನ್ನು ‌ದೋಚುವ ಕಾಡುಗಳ್ಳರಾಗದೆ, ಕಾಡಿನ ಮಾರ್ಗದಲ್ಲಿ ಓಡಾಡುವ ಶ್ರೀಮಂತ ಲೋಲುಪವರ್ಗದ ಒಡವೆವಸ್ತು ನಗ-ನಾಣ್ಯಗಳನ್ನು ದೋಚುವ ‌ದರೋಡೆಕೋರರಾಗಿ ಕಂಡುಬರುತ್ತಾರೆ.ಇವರ ಧೈರ್ಯ ಆಳುವ ರಾಜರನ್ನು ಆಕರ್ಷಿಸಿದ್ದರಿಂದ ಆಸ್ಥಾನದ ಆಡಳಿತಾತ್ಮಕ ಜವಾಬ್ದಾರಿಗಳನ್ನು ನೀಡಿದರು. ಅಲ್ಲಿಯೂ ಸ್ವಾಮಿನಿಷ್ಠೆಗೆ ಹೆಸರುವಾಸಿಯಾಗಿ ರಾಜನ ಅಧೀನ ಹುದ್ದೆಗಳಲ್ಲಿ ಸೇವೆ ಸಲ್ಲಿಸಿದರು. ಆದರೆ ಸ್ವಾಮಿನಿಷ್ಠೆಯ ಗುಣವು ಪರಕಾಷ್ಟೆಯೆಂಬಂತೆಯೂ ಅತಿರೇಕವೆಂಬಂತೆಯೂ ಸಂಚಲನಗೊಂಡದ್ದು ಬೇಡ-ನಾಯಕರ ದುರಂತವೆನ್ನಬಹುದು.
ಅಭಿಮಾನ ಅಹಂಕಾರಗಳಿಗೆ ಹೆಸರಾದ ಈ ಸಮುದಾಯವು ಸ್ವಾರ್ಥಿಗಳು ಲೋಭಿಗಳು ಆಗದಿರುವುದು ಹೆಗ್ಗಳಿಕೆ. ಆದರೆ ಹಠವೆಂಬ ಹುಂಬತನ ಜಾಣತನವನ್ನು ಮರೆಮಾಚುತ್ತದೆ. ಜನಾಂಗದ ಪರಂಪರೆ ಹಾಗೂ ಸಂಸ್ಕೃತಿಯು ಶೋಷಣೆಗೆ ಒಳಗಾಗುವುದರಲ್ಲೇ ದಾಸ್ಯ ಮತ್ತು ತುಳಿತಗಳಿಗೆ ಒಳಪಟ್ಟಿತು ಎಂಬುದು ಚಾರಿತ್ರಿಕ ಸತ್ಯ. ಆದರೆ ಇಂದಿಗೂ ಮೊಸ ವಂಚನೆ ಕುಯುಕ್ತಿಗಳ ದಟ್ಟ ನೆರಳಿನಿಂದ ದೂರವಾಗಿ ಉಳಿದು ಬದುಕುತ್ತಿದ್ದಾರೆ. ಅಚಾತುರ್ಯಗಳನ್ನು ಸಮಾಚದಲ್ಲಿ ಅನಾವರಣಗೊಳಿಸಿ ಸರಿ-ತಪ್ಪುಗಳ ಸಮತೋಲನವನ್ನು ಕಾಯ್ದುಕೊಳ್ಳವವರನ್ನು ಈ ಸಮಾಜವು ಇಂದಿಗೂ ಆದರಿಸುತ್ತದೆ. ತಪ್ಪುಗಳನ್ನು ಮರೆಮಾಚಿಕೊಂಡು ಸಭ್ಯರಂತೆ ವರ್ತಿಸುವ ನಯವಂಚಕರನ್ನು ತಿರಸ್ಕರಿಸುವದರೊಂದಿಗೆ ಜನಾಂಗಕ್ಕೆ ಸಲ್ಲದವರು ಎಂದು ಅಲಕ್ಷ ಮಾಡುತ್ತದೆ. ಬೇಡಸಮುದಾಯದಲ್ಲಿ ವಸ್ತು ಸಂಪತ್ತಿಗೆ ಆಧ್ಯತೆ ಕೊಡುವುದಿಲ್ಲ.
ಬದಲಾಗಿ ವ್ಯಕ್ತಿಯ ಆತ್ಮನಿಷ್ಠೆಗೆ ಹೆಚ್ಚು ಮಹತ್ವವಿದೆ. ಎಲ್ಲರೂ ಹರಿಶ್ಚಂದ್ರನಷ್ಟು ಸತ್ಯಸಾಧಕರು ಆಗಬೇಕೆಂಬ ಉಪೇಕ್ಷೆ ಇಲ್ಲವಾದರೂ ನಡೆದಂತೆ ನುಡಿಯುವ ನುಡಿದಂತೆ ನಡೆಯುವ ಹಂಬಲ ಹಾಗೂ ಧೈರ್ಯ ಇವರಿಗೆ ಪ್ರಯತ್ನ ಪರಂಪರಾಗತವಾಗಿ ಲಭಿಸಿರುತ್ತದೆ. ಆಧುನಿಕತೆ ನಾಗರಿಕತೆಗಳ ಅಬ್ಬರದಲ್ಲಿ ಅತಿ ನಯ-ನಾಜೂಕಿನಿಂದ ಕೂಡಿದ ಇಂದಿನ ಸಾಂಸ್ಕೃತಿಕ ಪರಿಸರದಲ್ಲಿ ಜಾಗತೀಕರಣದ ಶಾಪವಾಗಿರುವ ಭಯೋತ್ಪಾದನೆಯ ನೆರಳಿನಲ್ಲಿ: ಬೇಡಜನಾಂಗದ ದಿಟ್ಟತೆಗೆ ಮೂಲ ಇವರ ಬೇಟೆಪರಂಪರೆಯ ಜ್ಞಾನದ ಮಜಲುಗಳೆಂದರೆ ಅತಿಶಯೋಕ್ತಿಯಾಗಲಾರದು. ಪಶುಪಾಲನೆಯ ಹಂತದಲ್ಲಿ ತಮ್ಮ ಪ್ರಾಣಿಗಳನ್ನು ಕಬಳಿಸಲು ಬರುತ್ತಿದ್ದ ಪ್ರಾಣಿಗಳನ್ನೂ, ಶತ್ರುಗುಂಪುಗಳನ್ನೂ ನಿರಂತರವಾಗಿ ಬೇಟೆಯಾಡಿದ ನಿದರ್ಶನಗಳು ಇಂದು ಐತಿಹಾಸಿಕ ಸತ್ಯಗಳಾಗಿ ಉಳಿದಿವೆ. ಕೃಷಿಯ ಕಾರಣಕ್ಕಾಗಿ ಒಂದೆಡೆ ನೆಲೆಯನ್ನು ಕಂಡುಕೊಂಡ ಗುಂಪುಗಳು ಒಂದು ವರ್ಗವಾಗಿ ಉಳಿದು ಅಲೆಮಾರಿ ಗುಂಪುಗಳ ಜೊತೆಯಲ್ಲಿ ಅಸಮಾಧಾನವನ್ನು ಕಟ್ಟಿಕೊಂಡು ಸಮುದಾಯ ಹಲವು ಗುಂಪುಗಳಾಗಿ ಕವಲೊಡೆಯುವಂತೆ ಆಯಿತು.
ಸಾಂಸ್ಕೃತಿಕ ತಿರುವುಗಳ ಸ್ಥಿತ್ಯಂತರಗಳಿಂದಾಗಿ ಒಟ್ಟಾರೆ ಬೇಡಸಮುದಾಯದಲ್ಲಿ ಪುರುಷ ಪ್ರಧಾನ್ಯತೆ ಹೆಚ್ಚಾಗಿರುವಂತೆ ಕಂಡುಬರುತ್ತದೆ. ಬುಡಕಟ್ಟು ಮೂಲದ ಮಾತೃ ಪ್ರಧಾನಿ ಕುಟುಂಬ ಮೌಲ್ಯಗಳು ಆಚರಣೆಯಲ್ಲಿ ಉಳಿದು ಬಂದಿವೆ. ಅಲಲ್ಲಿ ಮಾತೃ ಮೂಲ ಕುಟುಂಬ ವ್ಯವಸ್ಥೆಯ ಧಾರ್ಮಿಕ ಅಥವಾ ಸಾಮಾಜಿಕ ನಿಯಮಗಳ ನೆಪದಲ್ಲಿ ಸ್ತ್ರೀಶೋಷಣೆಯು ನಡೆಯುತ್ತಲೇ ಇದೆ. ಮೂಢ ನಂಬಿಕೆಗಳ ಮೌಢ್ಯತೆಯನ್ನು ಆಧಾರವನ್ನಾಗಿಸಿ ಇತರರು ಅಮಾಯಕ ಅಬಲೆಯರನ್ನು ದೇವಾದಾಸಿಯಂತ ಅನಿಷ್ಟ ಪದ್ಧತಿಗಳಿಗೆ ತಳ್ಳುತ್ತಿದ್ದಾರೆ. ಇಂತವರ ಸ್ಥಿತಿ ಇಂದಿಗೂ ಚಿಂತಾಜನಕವಾದದು. ಆದರೆ ಬೇಡ ಸಮುದಾಯದಲ್ಲಿ ಇವರೊಂದಿಗಿನ ವೈವಾಹಿಕ ಸಂಬಂಧಗಳಿಗೆ ನಿರ್ಭಂದವಿಲ್ಲ. ಬೇಡರಲ್ಲಿ ಮದುವೆಯಸಾಲು, ಕೂಡಾವಳಿಸಾಲು ಹಾ‌ಗೂ ಬಸವಿಸಾಲು ಎಂದೂ ಮೂರು ವಿಧಗಳ ಪರಂಪರೆ ಕಂಡುಬರುತ್ತದೆ. ಮದುವೆಯಾದ ದಂಪತಿಗಳ ಸಂತತಿಯು ಮದುವೆಯಸಾಲಾವಳಿ ಎಂದು ಪರೀಗಣಿಸಲ್ಪಡುತ್ತದೆ. ಶಾಸ್ತ್ರೋಕ್ತವಾಗಿ ಮದುವೆಯಾಗದೇ ಇರುವ ದಂಪತಿಗಳನ್ನು ಕೂಡಿಕೆಯಾದವರು ಎಂದು ಕರೆಯುತ್ತಾರೆ. ಹಂಡನ ದೃಢೀಕರಣವಿಲ್ಲದ ಸಂತಾನ ಪರಂಪರೆಯನ್ನು ಬಸವಿಸಾಲು ಎಂದು ಕರೆಯುತ್ತಾರೆ. ಈ ಮೂರು ಸಾಲುಗಳ ವೈವಾಹಿಕ ಸಂಬಂಧಗಳಿಗೆ ಆಧ್ಯತೆ ಇದೆ. ಆದರೆ ಸ್ವಗೋತ್ರ ವಿವಾಹಕ್ಕೆ ನಿಷೇಧವಿದೆ. ಅಲ್ಲದೆ ವೈವಾಹಿಕ ಸಂಬಂಧಗಳಿಗೆ ಬಸವಿಯ ಸಾಲು ಶ್ರೇಷ್ಠವೆಂದು ಹೇಳುತ್ತಾರೆ. ಇದು ಸಂಸ್ಕೃತಿಯ ಮೂಲದಲ್ಲಿ ಅನಿವಾರ್ಯವಾಗಿ ವಿಕಾಸದಲ್ಲಿ ಅನಿಷ್ಟವಾಗಿ ಪರಿಣಮಿಸಿ ಶೋಷಣೆಗೆ ಒಳಗಾದ ಗುಂಪನ್ನು ಪುನರುಜ್ಜೀವನಗೋಳಿಸಿದ ಸಾಂಸ್ಕೃತಿಕ ಹೆಗ್ಗುರುತಾಗಿ ಕಂಡುಬರುತ್ತದೆ. ಬೇಡ ಮಹಿಳೆಯರು ನುರಿತ ಬೇಟೆಗಾರ್ತಿಯರಾಗಿದ್ದರೆಂಬುದಕ್ಕೆ ನಿದರ್ಶನಗಳಿವೆ. ಅಂತೆಯೇ ಪಶುಪಾಲನೆ ಕೃಷಿ ದಿನಗೂಲಿಯಂಥ ಶ್ರಮಿಕ ವಲಯದಲ್ಲಿ ಪುರುಷನಿಗೆ ಸರುಸಮಾನವಾಗಿ ದುಡಿಯುತ್ತಾ ಬಂದಿದ್ದಾರೆ. ಹಣ್ಣು ತರಕಾರಿಗಳ ವ್ಯಾಪಾರದಂತಹ ಸಣ್ಣಪುಟ್ಟ ವಹಿವಾಟುಗಳಲ್ಲಿ ಮೇಲುಗೈ ಸಾಧಿಸಿದ್ದಾರೆ. ಇವರು ಇತ್ತೀಚಿಗೆ ವಿದ್ಯಾವಂತ ಉದ್ಯೋಗಸ್ಥ ವಲಯದಲ್ಲಿ ಬೇಡ ಮಹಿಳೆಯರು ಅಲ್ಲಲ್ಲಿ ಕಾಣಿಸಿಕೊಳ್ಳುತ್ತಿದ್ದಾರೆ. ಮನೆಗೆಲಸದಿಂದ ಕಛೇರಿಗಳ ಅಧಿಕೃತ ಸೇವೆಯವರೆಗೆ ದಿಟ್ಟತನದಿಂದ ತೊಡಗಿಸಿಕೊಂಡಿದ್ದಾರೆ.
ಪರಂಪರೆಯ ಆಯಾಮಗಳು
ಬೇಡರು ಭಾರತದ ಮೂಲನಿವಾಸಿಗಳಲ್ಲಿ ಪ್ರಮುಖವಾದ ಸಮುದಾಯವೆಂಬುದರಲ್ಲಿ ಸಂಶಯವಿಲ್ಲ. ಇವರು ವೇದಪೂರ್ವಕಾಲದ ಮೂಲನಿವಾಸಿಗಳಾದ ಕಿರಾತ, ಪುಳಿಂದ, ವ್ಯಾಧ, ಪಣಿ, ನಾಗ, ವಾನರ, ಅಸುರ ಎಂಬಿತ್ಯಾದಿ ಗುಂಪುಗಳಲ್ಲಿ ಹಂಚಿಹೋಗಿದ್ದರು. ಇವರೆಲ್ಲರೂ ಆರ್ಯ-ದ್ರಾವಿಡ ಸಮುದಾಯಗಳಿಗಿಂತ ಮೊದಲೇ ನೆಲೆಸಿದ್ದವರು ಎಂಬುದಾಗಿ ಅಧ್ಯಯನಗಳಿಂದ ತಿಳಿದು ಬರುತ್ತದೆ. ಗಿರಿಶಿಖರ ಕಣಿವೆ ಪ್ರದೇಶ ನದಿಬಯಲು ಹುಲ್ಲುಗಾವಲು ದಟ್ಟ ಅರಣ್ಯ ಇವರು ನೆಲೆಸಿದ್ದ ತಾಣಗಳು. ಆದಿಮಾನವನ ಮೂಲ ವೃತ್ತಿಯಾದ ಬೇಟೆಯನ್ನು ಮುಖ್ಯ ಕಸುಬು ಜೀವನ ವಿಭಾನವಾಗಿ ಉಳಿಸಿಕೊಂಡರು. ಹಿಮಾಲಯ ಪರ್ವತದ ತಪ್ಪಲಿನಲ್ಲಿ ಕಿರಾತ ರಾಜ್ಯವು ಪ್ರಾಚೀನ ಕಾಲದಲ್ಲಿಯೇ ಅಸ್ಥಿತ್ವದಲ್ಲಿತ್ತೆಂದು, ಆರ್ಯರಿಗಿಂತ ಮುಂಚೆಯೇ ಇವರ ಗುಂಪುಗಳು ಹರಪ್ಪ-ಮಹೆಂಜೋದಾರೋ ಸಂಸ್ಕೃತಿಗಳ ನೇಕಾರರಾಗಿದ್ದವರೆಂದು ವಿದ್ವಾಂಸರ ಅಭಿಪ್ರಾಯವಾಗಿದೆ. ಆರ್ಯ-ದ್ರಾವಿಡರೊಂದಿಗೆ ಉಂಟಾದ ಸಂಘರ್ಷಗಳಿಂದಾಗಿ ಇವರು ಕಟ್ಟಿಕೊಂಡಿದ್ದ ನಗರಗಳನ್ನು ಬಿಟ್ಟು ಪುನಃ ಕಾಡುನ್ನು ಸೇರಿ ಪ್ರಾಣಿಗಳು ಕ್ರಮಗಳು ರೀತಿ-ವಿಧಾನಗಳಿಗೆ ಅನುಗುಣವಾಗಿ ಇವರಿಗೆ ಹಲವು ಹೆಸರುಗಳು ಅನ್ವಯವಾದವು. ಉದಾಃ ಪುಳಿಂದ, ಕುಳಿಂದ, ಬಿಲ್ಲ, ಕಿರಾತ, ಶಬರ, ವ್ಯಾಧ, ನಿಷಾದ, ವೇಡ, ಬೇಟೆಕಾರ, ವಿಯದರ(ಬಿಯದರ) ಇತ್ಯಾದಿ ಆರ್ಯ-ದ್ರಾವಿಡ ಪದಗಳು ಸಮುದಾಯ ಸೂಚಕ ಪರ್ಯಾಯ ನಾಮಗಳಾಗಿದ್ದವು.
ವಾಲ್ಮೀಕಿಯ ಕಾಲಕ್ಕಾಗಲೇ ಬೇಟೆಯ ವೃತ್ತಿಯಿಂದ ಬೇಡರು ಪಲ್ಲಟವಾಗುತ್ತದ್ದುದು ಸ್ಪಷ್ಟವಾಗುತ್ತದೆ. ವಾಲ್ಮೀಕಿಯ ತಂದೆ ಪ್ರಚೇತಸನು ಅನವಶ್ಯಕವಾದ ಕಾಡನ್ನು ಕಡಿದು ಬಯಲೂಗೊಳಿಸಿದನೆಂದು ಆತನ ಪತ್ರಿ ವೃಕ್ಷಕನ್ಯೆ ಮಾರಿಷೆ ಅಥವಾ ವಾರ್ಕ್ಷೀ ಎಂಬ ಪೌರಣಿಕ ಆಧಾರಗಳು ಲಭಿಸುತ್ತವೆ. ಭೂಮಿಯಲೆಲ್ಲ ಗಿಡಮರಗಳಿಂದ ಕೂಡಿದ ಕಾಡು ಆವರಿಸಿರುವಾಗ ವಾಲ್ಮೀಕಿಯ ತಂದೆ ಪ್ರಷೇತಸ ಅನವಶ್ಯಕವಾದ ಕಾಡನ್ನು ತನ್ನ ತಪಶ್ಯಕ್ತಿಯಿಂದ ನಾಶಮಾಡಿ ಜನರಿಗೆ ವಾಸಿಸಲು ಸಾಧ್ಯವಾಗುವಂತೆ ಮಾಡಿದ ಈ ಸಂದರ್ಭವು ಕಾಡಿನಿಂದ ನಾಡನ್ನು ರೂಪಿಸಿದ್ದನ್ನು ತಿಳಿಯಪಡಿಸುತ್ತದೆ. ಇನ್ನೂ ವಾಲ್ಮೀಕಿಯು ನಾರದ ಮಹರ್ಷಿ ಮತ್ತು ಸಪ್ತರ್ಷಿಗಳ ಮಾರ್ಗದರ್ಶನ ಹಾಗೂ ಬ್ರಹ್ಮನ ಅನುಗ್ರಹದಿಂದ ಮಹರ್ಷಿಯಾಗಿ ಬೇಟೆಗಾರನಾದ. ಬೇಡನೊಬ್ಬನನ್ನು ಶಪಿಸಿದ ಪರಿಯು ರಾಮಾಯಣ ರಚಿಸಲು ಕಾರಣವಾಯಿತು. ರಾಮಾಯಣದಲ್ಲಿ ಬರುವ ಶಬರಿಯು ಬೇಡತಿಯಾದರೂ ಬೇಟೆ ಮತ್ತು ಮಾಂಸಹಾರ ಜೀವನ ಕ್ರಮದಿಂದ ಹೊರತಾಗಿ ದೀರ್ಘಕಾಲ ಬದುಕಿದ್ದವಳು. ಗುಹನು ಬೇಡರ ದೊರೆಯಾಗಿದ್ದವನು ಮಹಾಭಾರತದ ಏಕಲವ್ಯನು ನಿಷಾದ ರಾಜನ ಮಗ ಬೇಟೆಯ ಕೌಶಲ್ಯವನ್ನು ಯುದ್ಧ ಕೌಶಲ್ಯವನ್ನಾಗಿ ಮುಂದುವರೆಸಿದವನು ಈತನೇ. ಧರ್ಮವ್ಯಾದನು ಮಾಂಸವನ್ನು ಕೊಯ್ದು ನಾಡಿಗರಿಗೆ ಮಾರಾಟ ಮಾಡುತ್ತಿದ್ದವನು ವ್ಯಾಧನ ವೇಷಧಾರಿ ಶಿವನು ಬೇಟೆಯಾಡಿದ ಪ್ರಾಣಿಯ ಮೇಲಿನ ಹಕ್ಕಿನ ಸಾಮ್ಯವನ್ನು ತೋರಿಸಿಕೊಟ್ಟನು. ಹಾಗೂ ಹೋರಾಟ ಮಾಡಿಯಾದರೂ ಹಕ್ಕನ್ನು ಪಡೆದುಕೊಳ್ಳಬೇಕೆಂದು ಸಾಬೀತುಗೊಳಿಸಿದವನು. ಶಿವನ ಪಡೆಯು ಬೇಡರ ಪಡೆಯಾಗಿತ್ತು ಬೇಡರ ಗಣ್ಯರಾಜ್ಯಗಳಿಗೆ ‘ಬೇಡವಟ್ಟು’ಗಳೆಂದು ಕರೆಯುತ್ತಿದ್ದುದನ್ನು ಬೇಡಪಡೆ(ಸೈನ್ಯ)ಗಳನ್ನು ಬೇಡರಘಟ್ಟಗಳೆಂದು ಹೆಸರಿಸಿರುವುದನ್ನು ಸ್ಮರಿಸಬಹುದು.
ಕರ್ನಾಟಕದ ಮಟ್ಟಿಗೆ ಬೇಡರು ಪಶುಪಾಲನೆ ಮತ್ತು ಆಡಳಿತಾತ್ಮಕ ವಲಯಗಳಿಗಾಗಿ ಹೊರಗಿನಿಂದ ವಲಸೆ ಬಂದವರೆಂದು ಕೆಲ ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಮತ್ತೆ ಕೆಲವರು ವಲಸಿಗರಿವರು ಬರುವ ಮೊದಲೇ ಕರ್ನಾಟಕ ಮೂಲ ನಿವಾಸಿಗಳಲ್ಲಿ ಒಬ್ಬರಾಗಿ ಬೇಡರು ವಾಸಿಸುತ್ತಿದ್ದರೆಂಬುದನ್ನು ಸ್ಪಷ್ಟಪಡಿಸುತ್ತರೆ. ಇವರೆಡೂ ಅಂಶಗಳು ಸರಿಯಾದಂಥವುಗಳಾಗಿವೆ. ಕೆಲವು ಬೇಡರ ಮಾತೃಭಾಷೆ ಇಂದಿಗೂ ಕನ್ನಡವೇ ಆಗಿರುವುದು ಇವರ ಒಂದು ವಿಶೇಷವಾದರೆ, ಉಳಿದಂತೆ ಬೇಡರು ಪರಂಪರೆಯಲ್ಲಿ ತೆಲುಗು ಇಲ್ಲವೇ ತೆಲುಗುಮಿಶ್ರಿತ ಕನ್ನಡ ಭಾಷೆಯನ್ನು ಕಾಣುತ್ತೇವೆ. ಕರ್ನಾಟಕದ ಆಂಧ್ರದ ಗಡಿಪ್ರದೇಶಗಳಲ್ಲಿ ಇಂಥ ವೈವಿಧ್ಯತೆ ಕಂಡುಬರುವುದರಿಂದ ಇದನ್ನು ಪ್ರಾದೇಶಿಕ ಪರಿಣಾಮವೆಂದೂ ಪರಿಗಣಿಸಬಹುದು. ಆದರೆ ಪಶುಪಾಲನೆಯನ್ನು ಅನುಸರಿಸಿದ ಬೇಡರ ಗುಂಪುಗಳ ಮಾತೃಭಾಷೆ ತೆಲುಗು-ಕನ್ನಡದ ಸಮ್ಮಿಶ್ರ ಭಾಷೆಯು ವಿಶಿಷ್ಟತೆಯಿಂದ ಕೂಡಿದೆ. ಇವರು ಹೈನುಗಾರಿಕೆಯ ಉತ್ಪನ್ನಗಳನ್ನು ನಾಡಿನ ಜನರಿಗೆ ನೇಡಿ ಅವರಿಂದ ತಮಗೆ ಬೇಕಾದ ಅಗತ್ಯ ವಸ್ತುಗಳನ್ನು ಪಡೆಯುವ ವಿನಿಮಯದ ಸಂದರ್ಭದಲ್ಲಿ ಭಾಷಾ ಸಮ್ಮಿಶ್ರಣವಾಗಿರಬಹುದು. ಇವರ ದೈವಗಳ ಬೇಟೆಗಾರ ವೀರರು ಮತ್ತು ಬೇಟೆಯ ಆಯುಧಗಳಾಗಿವೆ. ಒಟ್ಟಾರೆ ಸಮುದಾಯದ ಕುಲದೈವಗಳಾದ ಬೇಟೆರಾಯ, ರಂಗಯ್ಯ, ಸರಸಿಂಹ, ಶಿವ ಮತ್ತು ದೇವತೆಗಳ ಆಚರಣೆಗಳಿಗೆ ಬೇಟೆಯ ಹಿನ್ನಲೆ ಕಾರಣವಾಗಿದೆ.
ಬೇಡರ ಪಾಲಿಗೆ ಬೇಟೆಗಾರಿಕೆ ಕೇವಲ ಆಹಾರ ನಿರ್ವಹಣೆಯಾಗಿ ಉಳಿಯದೆ ಉಡುಗೆ-ತೊಡುಗೆಗಳ ಅವಶ್ಯಕತೆಗೆ ಪೂರಕವಾಗಿ ವಿಕಾಸಗೊಂಡಿತು. ಹುಲಿ, ಸಿಂಹ, ಚರಿತೆ, ಜಿಂಕೆ, ಇತ್ಯಾದಿ ಪ್ರಾಣಿಗಳ ಚರ್ಮವು ರಾಜ ಹಾಗು ‌ಋಷಿ ವರ್ಗಗಳ ಘನತೆಯ ದ್ಯೋತಕಗಳಾದವು. ಕೆಲವು ಪ್ರಾಣಿಗಳ ಉಗುರು ತಲೆಬುರುಡೆ ಮತ್ತು ಮೂಳೆಗಳು ಲೌಕಿಕ ಪ್ರಯೋಜನ ಪಡೆದುದಲ್ಲದೆ, ಮಾಂತ್ರಿಕ ವಲಯದ ಯಕ್ಷಿಣಿವಿದ್ಯೆಗಳಿಗೆ ಭಯಪ್ರೇರಣೆ ಹಾಗು ನಿವಾರಣೆಗೆ ಬಳಕೆಯಾಗತೊಡಗಿದವು. ಬೇಟೆಗೆ ಆಯುಧ ಸಲಕರಣೆಗಳಾಗಿ, ಕೆಲವೊಮ್ಮೆ ಬೇಟೆಯ ಪ್ರಾಣಿಗಳನ್ನು ಆಕರ್ಷಿಸುವ ತಂತ್ರಗಳಿಗಾಗಿ ಬೇಟೆಯಾಡಿದ ಪ್ರಾಣಿಗಳ ಪಳಿಯುಳಿಕೆಗಳನ್ನು ಬಳಸಿಕೊಳ್ಳುವ ತಂತ್ರವನ್ನು ಬೇಡರು ಶೋಧಿಸಿದರು. ವಸ್ತುಗಳನ್ನು ಸಂಗ್ರಹಿಸುವ ಸಾಧಾನಗಳಾಗಿ ಚರ್ಮದ ಚೀಲದ ಮರದ ಡಬ್ಬಿ, ಪಾತ್ರೆಗಳ ಆಯುಧ ಎಂದು ಆವಿಷ್ಕಾರ; ಚೀಲಗಳ ರಚನೆ ಮುಂತಾದವು ರಕ್ಷಣೆಯ ವುಶೀಷತೆಗಳನ್ನು ಪರಿಷಯಿಸಲು ಅನವು ಮಾಡಿಕೊಟ್ಟರು. ಮಂಸಾಹಾರ ಸೇವನೆಯಲ್ಲಿಯೂ ಎಲ್ಲ ಜೀವಿಗಳನ್ನು ಮನುಷ್ಯ ಭಕ್ಷಿಸುವುದಿಲ್ಲ. ಆಹಾರ ಸೇವನೆಗೆ ಉತ್ತೇಜನವಾಗುವಂಥವು ಯಾವುವು, ಅನಾರೋಗ್ಯಕರವಾದುವು ಯಾವುವು ಯಾವ ಪ್ರಾಣಿಗಳ ಮಾಂಸ ಸೇವನೆಯಿಂದ ಏನೇನು ತೊಂದರೆಗಳಾಗುತ್ತವೆ ಎಂಬ ಜ್ಞಾನ ಬೇಟೆಗಾರರಾದ ಬೇಡರಿಗೆ ಪರಂಪರೆಯಿಂದ ಬಂದಿರುತ್ತದೆ. ಜೊತೆಗೆ ಮನುಷ್ಯನ ಹಾಗೂ ಸಾಕುಪ್ರಾಣಿಗಳ ರೋಗ ನಿವಾರಣೆಗೆ ಬೇಟೆ ಪ್ರಾಣಿಗಳ ಉತ್ಪನ್ನಗಳ ಮೂಲಕ ಔಷಧ ಕಂಡುಹಿಡಿಯಲು ಕಾರಣವಾಗಿ ಔಷಧಿಯ ಅವಶ್ಯಕತೆಗಳಿಗಾಗಿ ಕೆಲವು ಜೀವಿಗಳನ್ನು ಪಾಲನೆ ಮಾಡಲು ಸಾಧ್ಯವಾಯಿತು.
ಬೇಟೆಗಾರನು ಪ್ರಾಣಿಗಳ ಚಲನವಲನಗಳನ್ನು ಗಮನಿಸುವಾಗ ಅವುಗಳ ಆಹಾರಕ್ರಮ ಹಾಗೂ ಆರೋಗ್ಯ ವೃದ್ಧಿಯ ಬಗ್ಗೆಯೂ ಶೋಧನೆಗಳನ್ನು ನಡೆಸಿದ್ದಾನೆ. ಅನಾರೋಗ್ಯದಿಂದ ಮುಕ್ತವಾಗಲು ಯಾವ ಯಾವ ಜೀವಿಯು ಯಾವ ಯಾವ ಸಸ್ಯ ಭಾಗಗಳನ್ನು ಉತ್ಪನ್ನಗಳನ್ನು ತಿನ್ನುತ್ತವೆ ಎಂಬುದನ್ನೂ ಕಂಡುಕೊಂಡಿದ್ದಾನೆ. ಹೀಗೆ ಬೇಟೆಯ ಮೂಲದ ಪಾರಂಪರಿಕ ಜ್ಞಾನದಲ್ಲಿ ಸಸ್ಯ ಸಂಬಂಧಿ ಪ್ರಾಣಿ ಆಹಾರದ ಗುಣ ವಿಶೇಷಗಳ ಮೌಖಿಕ ಅಧ್ಯಯನ ಮುಂದುವರಿಯುತ್ತಿರುತ್ತದೆ. ಅತಿಮಾನುಷ ಶಕ್ತಿಗಳನ್ನು ಒಲಿಸಿಕೊಳ್ಳಲು ಮನುಷ್ಯ ಮಾಡಿದ ಪ್ರಯತ್ನಗಳಲ್ಲಿ ಬಲಿ ನೀಡುವ ಪದ್ಧತಿಯೂ ಒಂದು. ಬೇಟೆಯ ಹಿನ್ನಲೆಯಲ್ಲಿ ಇಂಥ ಆಚರಣೆ ನಂಬಿಕೆಗಳು ಪರಿಚಲನೆಗೊಂಡಿದ್ದು ದುಪ್ಟ-ಶಿಷ್ಟ ಶಕ್ತಿಗಳನ್ನು ಒಲಿಸಿಕೊಳ್ಳಲು ಬೇಟೆಯಾಡಿ ಜೀವಂತವಾಗಿ ಸೆರೆಹಿಡಿದ ಪ್ರಾಣಿ ಪಕ್ಷಿಗಳನ್ನು ಬಲಿಕೊಡುತ್ತಿದ್ದರು. ಇಂದಿಗೂ ಇಂಥ ಪ್ರಾಣಿ ಬಲಿಯು ಬೇಟೆಕಡಿಯುವುದು ಎಂಬ ಹೆಸರಿನಲ್ಲಿ ಪ್ರಚಲಿತವಿರುವುದನ್ನು ಗಮನಿಸಬಹುದು. ಬೇಟೆಯು ಬೇಟೆಗಾರನ ಮುಖ್ಯ ಕಸುಬು ಆಗಿದ್ದುದರ ಜೊತೆಗೆ ಹಲವು ವೃತ್ತಿ ಕಸುಬುಗಳಿಗೆ ಆಧಾರವಾಯಿತು. ಪ್ರಾಣಿ-ಪಕ್ಷಿ ಮೂಲದ ವಸ್ತು ತಯಾರಕರು, ನಾಟೆವೈದ್ಯರು ಆಯುಧ ತಯಾರಕರು ಮೊದಲಾದವರ ಜ್ಞಾನಪರಿಣಿತಿಗೆ ಬೇಟೆಯ ಉತ್ಪನ್ನಗಳು ಪೂರಕವಾಗಿವೆ. ಅಲ್ಲದೆ ಬೇಟೆ ಬೇಡರ ಮೂಲ ವೃತ್ತಿ ಆಗಿದ್ದುದರ ಜೊತೆಗೆ ಕಾಡಿನ ಉತ್ಪನ್ನಗಳ ಸಂಗ್ರಹಣೆ ಉಪವೃತ್ತಿಯಾಯಿತು. ಈ ಹಿನ್ನಲೆಯಲ್ಲಿ ಬೇಡರ ನೆಲೆಗಳನ್ನು ಬೇಡರಹಳ್ಳಿ ಬೇಡರಹಟ್ಟಿ ಬೇಡರಘಟ್ಟ ಬೇಡರಕುಂಟೆ ಎಂಬುದಾಗಿ ಹಲವಡೆಗಳಲ್ಲಿ ಗುರುತಿಸಬಹುದು. ಜೊತೆಗೆ ಬೇಡರಲ್ಲಿನ ಬೇಟೆಯ ವೃತ್ತಿಗೆ ಪೂರಕವಾದ ಗೋತ್ರ-ಬಳುಗಳು ಸಹ ಗ್ರಾವನಾಮಗಳಾಗಿ ಇವರ ನೆಲೆಗಳನ್ನು ಸೂಚಿಸುತ್ತವೆ. ಉದಾಹರಣೆಗೆ ಗುಜ್ಜಲರು ಬಿಲ್ಲರು ಈಟಿಯರು ಕುಕ್ಕಲವರು ಜಿಂಕಲವರು ಕಂಕರೂ ಕಿರಾತರೂ ಇತ್ಯಾದಿ ಶಬ್ಧಸೂಚಕ ಸ್ಥಳನಾಮಗಳು ಬೇಟೆಗಾರರ ಪರಿಣೆತ ಗುಂಪುಗಳ ವಾಸದ ತಾಣಗಳಾಗಿದ್ದುದ್ದನ್ನು ಸೂಚಿಸುತ್ತದೆ.
ಬೇಟೆಯನ್ನು ಸಾಹಸವೆಂದು ಪರಿಗಣಿಸಿದ ಕಾಲಘಟ್ಟಗಳಲ್ಲಿ ಬೇಟೆಗರನಿಗೆ ಮಾನ್ಯತೆ ಇತ್ತು. ಬೇಟೆಯ ತಂತ್ರಗಳು ಯುದ್ಧ ತಂತ್ರಗಳಾಗಿ ವಿಕಾಸ ಹೊಂದಿದವು. ಬೇಟೆಯ ಕಾರಣಕ್ಕಾಗಿ ಕಾಡಿನ ನಿಸರ್ಗದ ನಿಗೂಢ ನೆಲೆಗಳನ್ನು ಶೋಧಿಸಿ ಭೇದಿಸಲು ಸಾಧ್ಯವಾಗುವ ಸಾವರ್ಥ್ಯ ಎದೆಗಾರಿಕೆ ಬೇಟೆಗಾರನಿಗೆ ರೂಢಿಸಿತು. ಕಾಡಿನ ಓಡಾಟದಲ್ಲಿ ಎದುರಾದ ಸವಾಲುಗಳು ರೋಮಾಂಚನ ಮೂಡಿಸುತ್ತಿದ್ದವು ಬೇಟೆಯ ಪ್ರಸಂಗದ ಸಂದರ್ಭಗಳು ಹಲವು ರಾಜವಂಶಗಳ ಸ್ಥಾಪನೆಗೆ ಕಾರಣವಾಗಿ ರಾಜ್ಯ-ರಜಧಾನಿ ಕೋಟೆ-ಕೊತ್ತಲ ದೇವಾಲಯ ಇತ್ಯಾದಿ ನಿರ್ಮಾಣಗಳಿಗೂ ನಾಂದಿಯಾಗಿರುವುದನ್ನು ದಂತಕಥೆ ಐತಿಹ್ಯ ಹಾಗೂ ಇತಿಹಾಸದಿಂದ ತಿಳಿಯಬಹುದು.
ಬೇಟೆಯ ಫಲಾನುಫಲಗಳು
ಬೇಟೆಗಾರನಿಗೆ ಬೇಟೆ ಒದಗುವುದು ಬೇಟೆಯ ಪ್ರಮುಖ ಪ್ರತಿಫಲ. ಇದರೊಂದಿಗೆ ಕಂಟಪ್ರಾಯವಾಗಿದ್ದ ಜೀವಜಂತುಗಳನ್ನು ಬೇಟೆಯಾಡಿದನೆಂಬ ಹೊಗಳಿದೆ ಲಭಿಸುತ್ತಿತ್ತು ರಾಜ ಮಾರ್ಯದೆಗೆ ಪಾತ್ರವಾಗುತ್ತಿದ್ದ ಸಾಮಾಜಿಕ ಪ್ರತಿಫಲವು ಮತ್ತೊಂದು ಅಂಶ. ಬೇಟೆಯ ಸಂದರ್ಭದ ನನೆಪು ಹಾಗೂ ವೀರ ಬೇಟೆಗಾರನ ಸಾಹಸದ ಕೀರ್ತಿ ಚಿರಸ್ಥಾಯಿಯಾಗಲೆಂದು ಶಾಸನ ವೀರಗಲ್ಲುಗಳನ್ನು ನೆಡೆಸುತ್ತದ್ದರು. ಬೇಟೆಯ ಕಾರಣಕ್ಕಾಗಿ ದುರಂತ ಸಾವನ್ನಪ್ಪಿದ ಬೇಟೆಗಾರ ಹಾಗೂ ಆತನ ಸಾಕುನಾಯಿಗಳ ಬೇಟೆಯ ಪರ-ವೈಖರಿಯೂ ಶಾಸನ ವೀರಗಲ್ಲುಗಳಲ್ಲಿ ಚಿತ್ರಣಗೊಂಡು ವೀರತ್ವವನ್ನೂ ದಾಖಲಿಸಿದೆ. ಇದು ಯುದ್ಧವೀರರಿಗೆ ಸರಿಸಮಾನವಾದದು. ವೀರಗಲ್ಲು-ಶಾಸನಗಳಲ್ಲಿ ಬೇಟೆಗೆ ಸಹಕರಿಸಿದ ಬೇಟೆನಾಯಿಗಳ ಉಲ್ಲೇಖವಿರುವಷ್ಟು ಯುದ್ಧಕ್ಕೆ ಸಹಕರಿಸಿದ ಆನೆ ಕುದುರೆಗಳ ಪ್ರಸ್ತಾಪಗಳೂ ಹೇರಳವಾಗಿ ಕಾಣದಿರುವುದೂ ಆಶ್ಚರ್ಯ ಮತ್ತು ಕೂತುಹಲದ ಸಂಗತಿ. ರಾಜನು ಯುದ್ಧ ಸಂದರ್ಭಗಳನ್ನು ಹೊರತುಪಡಿಸಿ ಬಿಡುವಿನ ವೇಳೆಯಲ್ಲಿ ಬೇಟೆಗೆ ಅನುವಾಗುತ್ತಿದ್ದ ಕೆಲವೊಮ್ಮೆ ದಿಗ್ವಿಜಯದ ನಂತರವೂ ಬೇಟೆಗೆ ಹೊರಡುತ್ತಿದ್ದ. ಇವೆರೆಡು ವಿನೋದಕ್ಕಾಗಿ ಬೇಟೆಯಾಡುತ್ತಿದ್ದ ಸಂದರ್ಭಗಳು. ಇನ್ನೂ ಕಾಡುಪ್ರಾಣಿಗಳ ಹಾವಳಿಯನ್ನು ಹತ್ತಿಕ್ಕಲು ರಾಜ ಸನ್ನದ್ದವಾಗುವ ಬೇಟೆಯು ಆತನ ಆದ್ಯ ಕರ್ತ್ಯವ್ಯಗಲ್ಲಿ ಒಂದಾಗಿತ್ತು. ಇವಿಲ್ಲದರಲ್ಲಿಯೂ ಬೇಡರು ಪಾಲ್ಗೊಳ್ಳದೆ ಬೇಟೆ ಮುಂದುವರೆಯುತ್ತಿರಲಿಲ್ಲ. ಬೇಟೆಗಾರರ ನಾಯಕ ಮುಖಂಡನ ಚಾಕಚಾಕ್ಯತೆ ಯುದ್ಧ ಮುಖಂಡರ ಯುದ್ಧತಂತ್ರಗಳಿಗೆ ಪ್ರೇರಣೆಯಾಯಿತು. ಈ ಬೇಟೆಗಾರರು ಸೈನಿಕರು ಸೇನಾಮುಖಂಡರು ಆಗಲು ಕಾರಣವಾಯಿತು. ಅಂತೆಯೇ ಆಡಳಿತಾತ್ಮಕ ಹುದ್ದೆ-ಸ್ಥಾನಗಳಲ್ಲಿ ಬೇಡನಾಯಕರು ಗಟ್ಟಿಗೊಳ್ಳಲು ಅಡಿಪಾಯವಾಯಿತು. ಸಾಹಿತ್ಯ ಹಾಗೂ ಪುರಾಣಗಳಲ್ಲಿ ವ್ಯಕ್ತವಾದ ಬೇಟೆಯು ಅಭಿವ್ಯಕ್ತಿ ಪರಿಕಲ್ಪನೆಗಳು ಭಿನ್ನ ನೆಲೆಗಳ ವೈವಿಧ್ಯತೆಗಳಳ್ಳಿ ಪ್ರಕಟವಾಗಿವೆ. ರಾಜ ಮತ್ತು ಬೇಟೆಗಾರನ ಸಂಬಂಧಗಳನ್ನು ಗಮನಿಸಿದಾಗ ಅರಸನು ಬೇಟೆಯ ಪ್ರಸಂಗಗಳಲ್ಲಿ ಕಾಡಿನ ಕನ್ಯೆಯರನ್ನು ವರಿಸಿ ಮದುವೆಯಾದ ಸಂದರ್ಭಗಳು ದೊರೆಯುತ್ತವೆ. ಪುರಾಣಗಲ್ಲಿ ಬೇಟೆಯ ನಿಮಿತ್ತ ರಾಜನು ಋಷಿಯ ಶಪಕ್ಕೆ ಒಳಗಾದ ಘಟನೆಗಳೇ ಹೆಚ್ಚು. ಎಷ್ಟೋ ವೇಳೆ ಅರಸನಿಗೆ ಬೇಟೆಗಾರನು ನೀಡುತ್ತಿದ್ದ ಕಾಣಿಕೆಯಲ್ಲಿ ಆತನ ಮನೆಯ ಕನ್ಯಾರತ್ನವು ಸೇರಿರುತ್ತಿತ್ತು. ಆದರೆ ಬೇಟೆಗಾರನ ಸಾಹಸಕ್ಕೆ ಮೆಚ್ಚಿ ರಾಜನು ನೀಡುತ್ತಿದ್ದ ಬಹುಮಾನಗಳಲ್ಲಿ ಅರಮನೆಯ ಹೆಣ್ಣುಮಕ್ಕಳನ್ನು ಮದುವೆ ಮಾಡಿಕೊಟ್ಟ ಸಂದರ್ಭಗಳು ಅಷ್ಟಾಗಿ ಕಂಡುಬರುವುದಿಲ್ಲ.
ಬೇಟೆಗಾರರು ಬೇಟೆಯಾಡುವ ಸಂದರ್ಭದಲ್ಲಿ ಬೇಟೆಗೆ ಈಡಾದ ಪ್ರಾಣಿ, ಪಕ್ಷಿ ಅಥವಾ ಉರಗ ಜಲಾಚರ ಸಂಕುಲವನ್ನು ಕೊಂದು ಮಾಂಸವನ್ನು ಊರಿಗೆ ತರುವುದು ಒಂದು ಕ್ರಮವಾದರೆ, ಕೊಂದಂಥವುಗಳನ್ನು ಊರೆಲ್ಲಾ ಮೆರವಣಿಗೆ ಮಾಡುವುದು ಮತ್ತೊಂದು ಕ್ರಮ. ಬೇಟೆಗಾರನ ಮುಂದಿನ ಬೇಟೆಯ ತಂತ್ರಗಳಿಗೆ ಅವಶ್ಯಕವಾಗಿ ಬೇಕಾಗಿರುವ ಕಾಡಿನ ಪಶುಪಕ್ಷಿಗಳನ್ನು ಕೊಲ್ಲದೆ ಜೀವಂತವಾಗಿ ಸೆರೆಹಿಡಿದು ದೀವಗಳಾಗಿ ಪಳಗಿಸುವುದು ಅಥವಾ ಶ್ರಮದ ಕೆಲಸಗಳಿಗೆ ಇಲ್ಲವೇ ಮನರಂಜನಾತ್ಮಕ ಜನಪದ ಕಲೆಗಳಿಗೆ ಬಳಸಿಕೊಳ್ಳುವುದು ಇತ್ತಾದಿ ಉದ್ದೇಶಗಳಲ್ಲದೆ ಜೀವಂತ ಬೇಟೆಯನ್ನು ಊರಿನೊಳಕ್ಕೆ ತರುವ ವಿಷಯದಲ್ಲಿ ನಿಷೇಧವಿತ್ತು. ಏಕೆಂದರೆ ಅದು ಕಾಡು ಪ್ರಾಣಿಯಾಗಿದ್ದೂ ಊರಿನೊಳಕ್ಕೆ ಪ್ರವೇಶಿಸಿದ್ದರ ಸಂಕೇತವಾಗುತ್ತದೆ. ಆದ್ದರಿಂದ ಅಂಥದ್ದನ್ನು ಊರಿಗೆ ಕೇಡು ನಾಶದ ಸೂಚನೆ ಎಂದು ಪರಿಭಾವಿಸುತ್ತಾರೆ. ಆದ್ದರಿಂದಲೇ ಬೇಟೆಯ ಸಂದರ್ಭದಲ್ಲಿ ಕಾಡಿನಿಂದ ತಪ್ಪಿಸಿಕೊಂಡು ಊರಿಗೆ ನುಗ್ಗಿದ ಪ್ರಾಣಿಯನ್ನು ಕೊಂದು ಊರ ಮಧ್ಯದಲ್ಲಿ ಹೂಳುತ್ತಾರೆ. ಇಂದಿಗೂ ಯಾವುದೇ ಊರಿನೊಳಕ್ಕೆ ಜೀವಂತ ಮೊಲವು ಬರುವಂತಿಲ್ಲ; ಯಾರು ತರುವಂತೆಯೂ ಇಲ್ಲ. ಊರಿನ ಬೀದಿನಾಯಿಗಳನ್ನು ಭೇದಿಸಿ ಮೊಲವು ಊರನ್ನು ಪ್ರವೇಶಿಸಿತೆಂದರೆ ಅಂಥ ಊರು ಬೇರೊಬ್ಬರ ಅಧಿನಕ್ಕೆ ಒಳಗಾಗುತ್ತದೆ ಎಂಬ ನಂಬಿಕೆ ಇದೆ. ಕಾಡುಹಂದಿಯು ಊರಿಗೆ ಪ್ರವೇಶಿಸಿದರೆ ಅದನ್ನು ಲಕ್ಷ್ಮೀಯಪ್ರವೇಶ ಎಂದು ಪರಿಭಾವಿಸುತ್ತಾರೆ. ಅಂತೆಯೇ ಲಕ್ಷ್ಮೀಯು ಊರುಬಿಟ್ಟು ಹೋಗಬಾರದೆಂದು ಹಂದಿಯನ್ನು ಕೊಂದ ಊರ ಮಧ್ಯದಲ್ಲಿ ಹೂಳುತ್ತಾರೆ. ಹಂದಿಯೂ ಯಾರ ಮನೆಗಾದರೂ ನುಗ್ಗಿದರೆ ಅದನ್ನು ಮನೆಯ ಒಳಗಡೆಯೇ ಒಳಗಡೆಯೇ ಕೊಂದು ಅಲ್ಲಿಯೇ ಹೂಳಬೇಕು ಅದು ಹೊಸ್ತಿಲುದಾಟಿ ಹೊರಗೆ ಹೋದರೆ ಅಪಶಕುನವಾಗುತ್ತದೆ. ಮಾಂಸವನ್ನು ಭಕ್ಷಿಸುವ ಕಾಗೆ, ಗೂಗೆ, ಹದ್ದು, ಇತ್ಯಾದಿ ಪಕ್ಷಿಗಳು ಮನೆಯನ್ನು ಪ್ರವೇಶಿಸಿದರೆ ಕೇಡು ಎಂಬ ನಂಬಿಕೆಯನ್ನು ಗಮನಿಸಬಹುದು.
ಬೇಟೆಯಲ್ಲಿ ಗಬ್ಬದ ಜಿಂಕೆ, ಮರಿಮಾಡಿದ ನವಿಲು ಇತ್ಯಾದಿ ಮಿಥುನದ ಪ್ರಾಣಿ ಪಕ್ಷಿ ಉರಗಗಳೂ ನಲಿಯಾದರೆ ಆ ಪ್ರಯೋಗ ಮಾಡಿದ ಬೇಟೆಗಾರನಿಗೆ ಕೇಡಾಗುತ್ತದೆ ಎಂದು ಹೇಳುತ್ತಾರೆ. ರೆಕ್ಕೆ ಬಲಿಯದ ಪಕ್ಷಿಮರಿಗಳನ್ನು ಗುಟುಕು ತಿನ್ನುವ ದಿನಗಳಲ್ಲಿ ಹಿಡಿದು ತರುವುದಿಲ್ಲ. ಇಂದಿಗೂ ಬೆಕ್ಕು ಮುಂಗುಸಿ ಮೊಲ ಗಿಣಿ ಪಾರಿವಾಳ ಇತ್ಯಾದಿಗಳನ್ನು ಸಾಕಲು ಹಳೆಯ ತಲೆಮಾರಿನ ಯಜಮಾನರು ಸಮ್ಮತಿಸುವುದಿಲ್ಲ. ಆದರೆ ನಾಯಿ ಕೌಜುಗ ಕಾಡುಕೋಳಿ ಮುಂತಾದವುಗಳನ್ನು ಸಾಕಬಹುದು. ಇದಕ್ಕೆ ಭಿನ್ನ ಕಾರಣಗಳಿವೆ. ಪಾರಿವಾಳಗಳು ನಳಮಹಾರಾಜನನ್ನು ಮರಳು ಮಾಡಿದ ಘಟನೆಯಂತವು ಕೂಡಾ ಸಾಕಾಣಿಕೆಯ ನಿಷೇಧಕ್ಕೆ ಮುಖ್ಯವಾಗುತ್ತವೆ. ಹೀಗೆ ಬೇಟೆಯ ಪರಂಪರೆ ಹಾಗೂ ಬೇಡರ ಸಂಸ್ಕೃತಿಯು ವೈಶಿಷ್ಟ್ಯಪೂರ್ಣವಾಗಿ ಕಂಡುಬರುತ್ತದೆ.
ಬೇಟೆ ಹಿನ್ನಲೆಯಲ್ಲಿ ವಾಲ್ಮೀಕಿ ರಾಮಾಯಣ
ಬೇಟೆಗಾರಿಕೆ ಎಂಬುದು ಆದಿಮಾನವ ಸಂಸ್ಕೃತಿಯ ಪ್ರವೃತ್ತಿಯಾಗಿದ್ದು, ವಿಕಾಸದ ಹಂತಗಳಲ್ಲಿ ಹಲವು ಪರಿಗಳಲ್ಲಿ ಹರಡಿತು. ವೃತ್ತಿಯಾಗಿ ಹವ್ಯಾಸ ಕ್ರೀಡೆಯಾಗಿ ಮೋಜಿನ ಸಂಗತಿಯಾಗಿ ಸಾಹಸಪ್ರದರ್ಶನವಾಗಿ ಹೊರಹೊಮ್ಮಿತು. ಜನಪರಂಪರೆಗಳು ಭಿನ್ನವಾದಂತೆಲ್ಲ ಬೇಟೆಯ ಕುರಿತಂತೆ ಜನ ತಾಳಿದ ಪರಿಕಲ್ಪನೆಗಳು ಹಾಗೂ ಧೋರಣೆಗಳಲ್ಲಿ ವ್ಯತ್ಯಯಗಳಾಗತೊಡಗಿದವು. ಆದರೆ ಬೇಟೆಯನ್ನು ಆಶ್ರಯಿಸಿದ ಬೇಡ ಸಮುದಾಯವು ತನ್ನ ಬದುಕಿನ ಶೈಲಿ ಹಾಗೂ ಜೀವನ ವಿಧಾನವಾಗಿದ್ದ ಬೇಟೆಗಾರಿಕೆಗೆ ಅರಿತುಕೊಳ್ಳವಂತಾಯಿತು. ಸ್ವಭಾವತಃ ಇವರಲ್ಲಿದ್ದ ಬೇಟೆಯ ಪ್ರವೃತ್ತಿ ಕಾಡಿನ ಸಂಬಂಧವನ್ನು ನಿರಂತರ ಪ್ರಕ್ರಿಯೆಯಾಗುವಂತೆ ಮಾಡಿತು. ಮಾನವ ಸಂಸ್ಕೃತಿಯ ನಾಗರೀಕರಣದತ್ತ ಪರಿವರ್ತನೆ ಪಡೆಯುವ ಹಂತಗಳಲ್ಲಿ ಅರಸೊತ್ತಿಗೆಯ ಕಾಲವೊಂದು ಬಂದೊದಗಿದ್ದುದು ಐತಿಹಾಸಿಕ ಸಂಗತಿ. ಈ ಸಂದರ್ಭದಲ್ಲಿ ಬೇಟೆ ತಾಳಿದ ತಿರುವುಗಳು ಹಲವುಗಳಾಗಿ ಬೇಟೆ ಒಂದು ಕಲೆಯಾಗಿ ರೂಪುಗೊಂಡಿತು. ನಾಗರೀಕತೆಯ ಸಂದರ್ಭದಲ್ಲಿ ಬೇಟೆಗೆಂದು ಕಾಡಿಗೆ ಹೋಗುವ ಪರಿ, ಹಸಿವು ರಕ್ಷಣೆ ಮತ್ತು ಬೇಟೆಯ ಸಿದ್ಧತೆ ಕಾಡು ಪ್ರಾಣಿಗಳೊಂದಿಗೆ ನಡೆಸಿದ ಶೋಧಗಳು ಮುಖ್ಯವಾಗುತ್ತವೆ. ಜನಪರಂಪರೆಯ ವಾಙ್ಮಯ ಶಾಖೆಗಳಲ್ಲಿ ಅಂದಂದಿನ ಬೇಟೆಯ ಮಾದರಿಗಳು ಪ್ರಚಲಿತ ಬೇಟೆಯ ಮಾಹಿತಿಗಳ ಮತ್ತು ವಿಧಾನಗಳ ಬಗ್ಗೆ ಹಾಗೂ ಬೇಟೆಗಾರರಿಗೆ ಆದ ಆಧರಾಪಮಾನಗಳ ಕುರಿತು ಉಲ್ಲೇಖ ನಿದರ್ಶನಗಳು ಉಳಿದುಕೊಂಡಿವೆ. ಅಂಥ ವಾಙ್ಮಯ ಜಗತ್ತಿನಲ್ಲಿ ಪುರಾಣ ಪ್ರಪಂಚವು ವಿಶಿಷ್ಟವಾದದು. ಪುರಾಣವು ಹಲವು ಅತಿಮಾನವ ಸಾಹಸಗಳ ಸಂಕಲನವಾಗಿದ್ದು ಅಸಾಧ್ಯವಾದ ಅಂಶಗಳನ್ನು ಸಹಜ ಸಾಧ್ಯವೆಂದು ಸಾಬೀತು ಮಾಡಿದ ಮಾಧ್ಯಮ ಪುರಾಣ ಪಾತ್ರಗಳು ವಾಸ್ತವ ಜಗತ್ತಿನ ಅಸಾಧ್ಯತೆಗಳನ್ನು ತಮ್ಮ ಅತಿಮಾನವ ಸಾಮರ್ಥದಿಂದ ಸಾಧಿಸಿ ಸಾಧ್ಯವೆಂದು ಸಾಬೀತುಮಾಡುತ್ತಾರೆ. ಇಂಥ ಪುರಾಣ ಪ್ರಪಂಚದಲ್ಲಿ ಲೌಕಿಕ ಚಟುವಟಿಕೆಯಂದ ಬೇಟೆಯ ವಿಶಿಷ್ಟವಾದ ಸ್ಥಾನವನ್ನು ಪಡೆದಿದೆ. ಪುರಾಣದ ಲೋಕವು ಅವಾಸ್ತವಾದರೂ ಅಲ್ಲಿ ಬರುವ ಬೇಟೆಯ ಪ್ರಸಂಗ ವಾಸ್ತವವಾದುದಾಗಿರುತ್ತದೆ. ಲೌಕಿಕ ಜಗತ್ತಿನ ಕಾಡಿನಂತೆಯೇ ಅಲ್ಲಿಯೂ ಕಾಡು ಮತ್ತು ಕಾಡಿನ ಜೀವ ಜಂತುಗಳು ಸಹಜವಾದವುಗಳಾಗಿವೆ. ಆದರೆ ಬೇಟೆಯ ನಂತರ ಪರಿಣಾಮವು ಅಲೌಕಿಕವಾದುದು ಅಮೂರ್ತವಾದುದು ಆಗಿ ಕೆಲವೊಮ್ಮೆ ಅತಿಘೋರವಾಗಿ ಪರಿಣಮಿಸುತ್ತದೆ. ಆದರೆ ಬೇಟೆಯು ಸ್ವಾರಸ್ಯಗಳ ರೋಮಾಂಚನವಾಗಿದ್ದು ಪೌರಾಣಿಕ ಸಂದರ್ಭಕ್ಕೆ ಬೇರೊಂದು ತಿರುವು ನೀಡಲು ಸಂಘಟಿತವಾಗಿರುತ್ತವೆ. ರಾಮಾಯಣದಲ್ಲಿ ಬರುವ ಬೇಟೆಯ ನಿದರ್ಶನಗಳು ಲೋಕ ಸಹಜ ಚಟುವಟಿಕೆಗಳಾಗಿ ಆರಂಭಗೊಂಡು ಶಾಪವೆಂಬ ನಾಶದ ಮೂಲಕ ಅಲೌಕಿಕ ಆದರ್ಶಕ್ಕೆ ಕೊಂಡೊಯ್ಯುತ್ತದೆ.
ವಾಲ್ಮೀಕಿ ರಾಮಾಯಣವು ರಾಮಚರಿತೆಯನ್ನೊಳಗೊಂಡ ಕಾವ್ಯ ಹಾಗೂ ಪುರಾಣ ಇದರಲ್ಲಿನ ವೃತ್ತಾಂತಗಳು ಹಲವು ಸಾಂಕೇತಿಕಾರ್ಥಗಳನ್ನು ಧ್ವನಿಸುತ್ತದೆ. ಕವಿಯ ಹೆಸರಿನಿಂದ ಮೊದಲ್ಗೊಂಡು ಕಾವ್ಯರಂಭದಿಂದ ಮುಕ್ತಾಯದವರೆಗೂ ಇದನ್ನು ಗಮನಿಸಬಹುದು. ಕ್ರೌಂಚಪಕ್ಷಿಯ ಬೇಟೆಯ ದುರಂತ ಪ್ರಸಂಗವು ರಾಮಾಯಣ ರಚನೆಗೆ ಸ್ಫೂರ್ತಿಯಾದಂತೆ, ದಶರಥನ ಬೇಟೆಯ ದುರಂತವು ರಾಮನು ವನವಾಸದ ಮೂಲಕ ಮಾಡುವ ಜೀವನಪಯಣಕ್ಕೆ ಕಾರಣವಾಯಿತು. ಸೀತೆಗಾಗಿ ರಾಮನು ಚಿನ್ನದ ಜಿಂಕೆಯಾಡಲು ಹೊರಟ ಪ್ರಸಂಗವು ಸೀತೆಯ ಬಾಳದಾರಿಯ ಬದಲಾವಣೆಗೆ ನಾಂದಿಯಾಯಿತು. ಈ ದುರಂತಗಳಿಂದ ರಾಮಾಯಣ ಕಥೆಗೆ ತಿರುವುಗಳನ್ನು ಕೊಡಲು ಸಾಧ್ಯವಾಯಿತು. ಋಷಿಯು ಹೆಣ್ಣು ಕ್ರೌಂಚದ ದುಃಖಕ್ಕೆ ಸ್ಪಂದಿಸಿ ವಾಧ್ಯನಿಗೆ ಹಾಳಾಗಿ ಹೋಗಲಿ ಈ ಬೇಡ ಎಂದು ಶಪಿಸಿದ್ದೆ ಮುಂದೆ ಸೀತೆಯ ದುಃಖಕ್ಕೆ ಸ್ಪಂದಿಸಿ ರಾವಣನ ನಾಶವನ್ನು ತರಲು ಅನುವಾಯಿತು. ಕ್ರೌಂಚದುರಂತದಲ್ಲಿ ವಾಲ್ಮೀಕಿಯೂ ಸಂಕೇತವಾಗುತ್ತಾನೆ. ಅಲ್ಲದೆ ರಾಮಾಯಣದಲ್ಲಿ ಬರುವ ನಂತರದ ಬೇಟೆಯ ಪ್ರಸಂಗಗಳೆರೆಡೂ ಮೋಹವನ್ನು ಬೆನ್ನು ಹತ್ತಿ ದುರಂತಕ್ಕೊಳಗಾಗುವುದನ್ನು ಸೂಚಿಸುತ್ತವೆ. ಅಲ್ಲದೆ ಪರಸ್ಪರ ಸಂಬಂಧಗಳಲ್ಲಿ ಮೋಹದುರಂತವನ್ನು ತ್ಯಾಗವು ಗೆಲ್ಲುವ ಮೂಲಕ ಆದರ್ಶ ಪ್ರಾಯವಾಗುತ್ತದೆ.
ಬೇಟೆ ಪರಂಪರೆ ಬೇಡರ ಸಂಸ್ಕೃತಿ (2)
ದಶರಥನ ಬೇಟೆ
ದಶರಥನು ಯೌವ್ವನದ ದಿನಗಳಲ್ಲಿ ಬೇಟೆಯಾಡಲು ಹೋಗುತ್ತಿದ್ದ. ಒಮ್ಮೆ ಬೇಟೆಯಾಡುವಾಗ ರಾತ್ರಿಯ ಕತ್ತಲಿನಲ್ಲಿ ಆನೆಯೊಂದು ನದಿಯಲ್ಲಿ ನೀರು ಕುಡಿಯುತ್ತಿರುವಂತೆ ಶಬ್ಧ ಕೇಳಿ ಬಂತು. ಆನೆ ಇದೆ ಎಂಬ ಭ್ರಮೆಯಿಂದ ಬಾಣಬಿಟ್ಟ ಆದರೆ ಅಲ್ಲಿ ಆನೆಗೆ ಬದಲು ಒಬ್ಬ ಋಷಿಕುಮಾರ ನೀರು ತುಂಬಿಸುತ್ತಿದ್ದ ಮುನಿಕುಮಾರನನ್ನು ಕೊಂದುಬಿಟ್ಟ. ಆತ ಶ್ರವಣಕುಮಾರ; ಯಜ್ಞದತ್ತ, ತಾಂಡವಮುನಿ ಮೊದಲಾದ ಹೆಸರುಗಳೆ ಇವೆ. ದಶರಥನು ಅನ್ಯಾಯವಾಗಿ ಒಬ್ಬ ಋಷಿಕುವಾರನನ್ನು ಕೊಂದದ್ದಕ್ಕಾಗಿ ಸಂಭವಿಸುವ ಪಾಪ ಭೀತಿಯಿಂದ ಪರಿತಪಿಸುತ್ತಾನೆ. ಆಗ ಸಾಯುತ್ತಿರುವ ಮುನಿಕುಮಾರನು ತಾನು ಬ್ರಾಹ್ಮಣನಲ್ಲವೆಂದೂ ದಶರಥನಿಗೆ ಬ್ರಹ್ಮ ಹತ್ಯಾದೋಷ ಬರುವುದಿಲ್ಲವೆಂದು ತಿಳಿಸಿ ತನ್ನ ತಂದೆ ವೈಶ್ಯ, ತಾಯಿ ಶೂದ್ರಣತಿಯವಳು ಎಂದು ಧೈರ್ಯ ತುಂಬುತ್ತಾನೆ. ಆತ ಕುರುಡರಾಗಿದ್ದ ತನ್ನ ವೃದ್ಧ ಮತಾ-ಪಿತೃಗಳನ್ನು ತಕ್ಕಡಿಯಂಥ ಸಾಧನದಲ್ಲಿ ಕೂಡಿಸಿಕೊಂಡು ಭುಜದ ಮೇಲೆ ಹೊತ್ತು ತೀರ್ಥಯಾತ್ರೆಗೆ ಹೊರಟಿದ್ದ. ಅವರಿಗೆ ಬಾಯಾರಿಕೆಯಾದ್ದರಿಂದ ನದಿಯ ಸಮೀಪದಲ್ಲಿ ಅವರನ್ನು ಕೂಡಿಸಿ ನೇರು ತುಂಬಿಸಿಕೊಳ್ಳುವಾಗ ಅಚಾತುರ್ಯ ನಡೆದುಬಿಟ್ಟಿತ್ತು. ದಶರಥನು ಶ್ರವಣಕುಮಾರನ ಪೋಷಕರಿಗೆ ನಡೆದ ಸಂಗತಿಯನ್ನು ತಿಳಿಸಲಾಗಿ ಅವರು ದಶರಥನಿಗೆ ಶಾಪ ನಿಡುತ್ತಾರೆ. ಪುತ್ರ ವಿಯೋಗದ ದುಃಖದಿಂದ ನಾವು ಎದೆಯೊಡೆದು ಸಾಯುವಂತೆ ನಿನಗೂ ಪುತ್ರ ವಿಯೋಗವು ಸಂಭವಿಸಲೆಂದು ಶಪಿಸಿ, ಶ್ರವಣನ ವೃದ್ಧ ತಂದೆ ತಾಯಿಗಳಿಬ್ಬರೂ ಪ್ರಾಣಬಿಡುತ್ತಾರೆ. ಮುಂದೆ ರಾಮನು ವನವಾಸಕ್ಕೆ ಹೋದ ಸಂದರ್ಭದಲ್ಲಿ ದಶರಥನಿಗೆ ಪುತ್ರ ವಿಯೋಗದ ದುಃಖವು ತೀವ್ರವಾಗಿ ಪ್ರಾಣ ಬಿಡುವ ಸಂದರ್ಭದಲ್ಲಿ ಶಾಪವು ನೆನಪಿಗೆ ಬರುತ್ತದೆ. ಅದನ್ನು ವಿವರಿಸಿ ಆತ ಮರಣ ಹೋಂದುತ್ತಾನೆ. ಈ ಬೇಟೆಯ ಪ್ರಸಂಗದಲ್ಲಿ ರಾಜನು ಮುನಿಕುಮಾರನನ್ನು ಬೇಟೆಯಾಡಿದ ಕಾರಣ ಆತನ ತಂದೆ-ತಾಯಿಯಿಂದ ಶಾಪಗ್ರಸ್ತನಾಗುತ್ತಾನೆ. ಇವನ ಶಾಪಕ್ಕೆ ಬೇರೆ ಪರಿಹಾರ ಕೊರೆಯಲೇ ಇಲ್ಲ. ಬದಲಾಗಿ ಶಾಪವನ್ನು ಅನುಭವಿಸಲೇ ಬೇಕಾಗುತ್ತದೆ. ಇದಕ್ಕೆ ಪೂರಕವೆಂತೆ ಕೈಕೆಯ ವರಗಳನ್ನು ಕೇಳುವ ನೆಪದಲ್ಲಿ ರಾಮನಿಗೆ ೧೪ ವರ್ಷ ವನವಾಸವನ್ನೂ ವಿಧಿಸಲು ಕೇಳಿದ್ದು ಅವಳಿಗೆ ಮಂಥರೆಯು ಹೇಳಿಕೊಟ್ಟಿದ್ದು ನಡೆಯಲೇ ಬೇಕಾದ ಘಟನೆಗಳಾಗಿ ನಡೆದು ಬಿಡುತ್ತದೆ. ರಾವಣ ಸಂಹಾರಕ್ಕೆ ನಾಂದಿಯಾಗುತ್ತದೆ. ಹಾಗೆಯೇ ಸೀತೆಯ ದುರಂತಕ್ಕೂ ಗರಿಮೂಡುತ್ತದೆ. ಆದ್ದರಿಂದ ಈ ಬೇಟೆಯ ಪ್ರಕರಣವು ದಶರಥನನ್ನು ಶಾಪವು ಬೇಟೆಯಾಡಿದ ಸಂಕೇತವಾಗಿ ಕಂಡುಬರುತ್ತದೆ.
ಚಿನ್ನದ ಜಿಂಕೆಯ ಬೇಟೆ
ವನವಾಸದ ಅವಧಿಯಲ್ಲಿ ರಾಮ ಸೀತೆ ಲಕ್ಷ್ಮಣರಿಗೆ ಕಾಡಿನಲ್ಲಿ ರಾಕ್ಷಸರ ಉಪಟಳ ಹೆಚ್ಚುತ್ತಲೆ ಇರುತ್ತದೆ. ರಾವಣನ ತಂಗಿ ಶೂರ್ಪನಖೆಯು ರಾಮ ಲಕ್ಷ್ಮಣರನ್ನು ಮೋಹಗೊಂಡು, ಪ್ರೀತಿಸಿ ಅಪಮಾನಿತಳಾಗಿ ಅಣ್ಣನಲ್ಲಿ ದೂರುತ್ತಾಳೆ. ರಾಮನಿಗೆ ಒಬ್ಬಳು ಸುಂದರವಾದ ಮಡದಿ ಸೀತೆ ಇರುವುದಾಗಿಯೂ ಅವಳನ್ನು ಅಪಹರಿಸುವಂತೆಯೂ ಸಲಹೆ ನಿಡುತ್ತಾಳೆ. ರಾವಣನು ತನ್ನ ಮಂತ್ರಿ ಹಾಗೂ ಸೋದರ ಮಾವನಾಗಿದ್ದ ಮಾರೀಚನಿಗೆ ವಿಷಯ ತಿಳಿಸಿ ಚಿನ್ನದ ಜಿಂಕೆಯ ವೇಷವನ್ನು ಧರಿಸಿ ದಂಡಕಾರಣ್ಯದ ಪಂಚವಟಿ ರಾಮಾಶ್ರಮದ ಬಳಿ ಸುಳಿದಾಡುವಂತೆ ಸಂಚು ರೂಪಿಸಿದ. ಅದರಂತೆ ಮಾರೀಚನು ಚಿನ್ನದ ಜಿಂಕೆಯಾಗಿ ಸುಳಿದಾಡುತ್ತಿರಲು ಅದನ್ನು ಕಂಡ ಸೀತೆಯು ಅದು ತನಗೆ ಬೇಕೆಂದು ಹಠ ಹಿಡಿಯುತ್ತಾಳೆ. ರಾಮನು ಅದರ ಬೆನ್ನುಹತ್ತಿ ಬೇಟೆಯಾಡಲು ಹೊರಡುತ್ತಾನೆ. ಬಹು ದೂರ ಸಾಗಿದ ಬಳಿಕ ಧ್ವನಿಯನ್ನು ಅನುಕರಿಸಿ ಹಾ| ಲಕ್ಷ್ಮಣಾ ಸೀತಾ ಎಂದು ಕಿರುಚುತ್ತದೆ. ಜಿಂಕೆಯ ಓಡಾಟವನ್ನು ಗಮನಿಸಿದ ಲಕ್ಷ್ಮಣನಿಗೆ ಆರಂಭದಲ್ಲಿಯೇ ಇದು ಮಾರೀಚನ ಮಾಯಾವತಾರವೆಂದು ಅನ್ನಿಸಿ ರಾಮ ಸೀತೆಯರಲ್ಲಿ ಅನುಮಾನವನ್ನು ತೋಡಿಕೊಂಡಿದ್ದ. ಆದರೂ ಸೀತೆಯು ಬಯಸಿದಳೆಂಬ ಕಾರಣಕ್ಕೆ ರಾಮನು ಬೇಟೆಯಾಡಲು ಹೊರಟಿದ್ದ. ಲಕ್ಷ್ಮಣ ಸೀತೆಯ ರಕ್ಷಕನಾಗಿದ್ದ.
ರಮಧ್ವನಿಯು ಆರ್ಥನಾದದ ಅನುಕರಣೆಯನ್ನು ಸೀತೆಯು ನಿಜವೆಂದು ಭಾವಿಸಿ ರಾಮನಿಗೆ ತೊಂದರೆಯಾಗಿದೆ ಎಂದು ತಿಳಿದು ಲಕ್ಷ್ಮಣನನ್ನು ಅಲ್ಲಿಗೆ ಹೋಗುವಂತೆ ತಿಳಿಸುತ್ತಾಳೆ. ಆತನು ಒಪ್ಪದಿದ್ದಾಗ ದೂಷಿಸಿ ಹೋಗುವಂತೆ ಮಾಡುತ್ತಾಳೆ. ಇದರಿಂದ ರಾವಣನು ಸನ್ಯಾಸಿಯ ವೇಷದಲ್ಲಿ ಬಂದು ಸೀತೆಯನ್ನು ಅಪಹರಿಸಲು ಮಾರ್ಗವಾಯಿತು. ಸೀತೆಯು ಜಿಂಕೆಯ ಬಣ್ಣಕ್ಕೆ ಮಾರು ಹೋಗಿದ್ದು ಅವರ ದುರಂತಕ್ಕೆ ಕಾರಣವಾಯಿತು. ಆ ಜಿಂಕೆಯನ್ನು ಕರೆದೊಯ್ದು ತನ್ನ ಅರಮನೆಯ ಅಂತಃಪುರದ ಬಾಗಿಲಿಗೆ ಕಟ್ಟಿದರೆ ಎಷ್ಟು ಚೆನ್ನಾಗಿರುತ್ತಿತ್ತು ಅಥವಾ ಅದರೊಂದಿಗೆ ಆಟವಾಡಿಕೊಂಡಿದ್ದರೆ ಎಷ್ಟು ಚೆನ್ನಾಗಿರಬಹುದು. ಅದು ಜೀವಂತವಾಗಿ ದೊರೆಯದಿದ್ದಾಗ ಅದರ ಚರ್ಮವನ್ನಾದರೂ ತಂದುಕೊಟ್ಟರೆ ಅದರ ಮೇಲೆ ಕುಳಿತು ಸಂತೋಷಿಸುವುದಾಗಿ ಆಸೆಯನ್ನು ವ್ಯಕ್ತ ಪಡಿಸುತ್ತಾಳೆ. ಈ ಬೇಟೆಯ ಪರಿಣಾಮವು ನಿರಂತರವಾಗಿ ಸೀತೆಯ ಮೇಲಾಗುತ್ತದೆ. ಆಕೆ ಲಂಕೆಯಲ್ಲಿ ಬಂಧಿಯಾಗಿಯೂ ರಾಮನಲ್ಲಿ ಅಪವಾದ ಭರಿತಳಾಗಿಯೂ, ವಾಲ್ಮೀಕಿಯಲ್ಲಿ ಆಶ್ರಯ ಪಡೆದವಳಾಗಿಯೂ ಸಾಗಿ ಭೂದೇವಿಯಲ್ಲಿ ಲೀನವಾಗುವಂತೆ ಮಾಡಿತು.
ವಾಲ್ಮೀಕಿಯ ವೃತ್ತಾಂತ
ರಾಮಾಯಣ-ಮಹಾಭಾರತವೆಂಬ ಸಂಸ್ಕೃತ ಮಹಾಪುರಾಣವನ್ನು ರಚಿಸಿದ ವಾಲ್ಮೀಕಿಯ ವೃತ್ತಾಂತವು ಬೇಟೆಯ ಪ್ರವೃತ್ತಿಯಿಂದ ಆರಂಭಗೊಂಡ ಬೇಟೆಯ ಪ್ರಸಂಗದಿಂದ ತೆರೆದುಕೊಳ್ಳುತ್ತದೆ. ಮೂಲತಃ ಬೇಟೆಗಾರನೂ ದರೋಡೆಕೋರನೂ
ಆಗಿದ್ದ ಬೇಡನೋಬ್ಬನು ಸಪ್ತಋಷಿಗಳ ಪ್ರಭಾವದಿಂದ ತಪಸ್ಸನ್ನು ಮಾಡಿ ವಾಲ್ಮೀಕಿಯಾಗುತ್ತಾನೆ. ಈತನೊಮ್ಮೆ ಆಶ್ರಮದ ಬಳಿ ಹಿಯುತ್ತಿದ್ದ ತಾಮ ನದಿಗೆ ಮಧ್ಯಾಹ್ನ ಸ್ನಾನಕ್ಕೆಂದು ಹೋಗಿದ್ದಾಗ ಬೇಡನೊಬ್ಬನು ಕ್ರೌಂಚಪಕ್ಷಿಗಳನ್ನು ಬೇಟೆಯಾಡಿದ ಪ್ರಸಂಗವೊಂದು ಎದುರಾಗುತ್ತದೆ. ಬೇಡನು ಗಂಡುಪಕ್ಷಿಯನ್ನು ಕೊಂದಿರುತ್ತಾನೆ. ಹೆಣ್ಣುಪಕ್ಷಿಯು ಗಂಡು ಕ್ರೌಂಚಕ್ಕಾಗಿ ಹಂಬಲಿಸುತ್ತಾ ಗಂಡಿನ ಸಾವಿಗಾಗಿ ಗೋಳಿಡುತ್ತಿರುತ್ತದೆ. ಈ ಸನ್ನಿವೇಶವು ವಾಲ್ಮೀಕಿಯ ಮನಕಲದುತ್ತದೆ. ಅದರ ಮನಸ್ಸು ಹೆಣ್ಣು ಕ್ರೌಂಚದ ತಲ್ಲಣದ ಪರವಾಗುತ್ತದೆ. ಆದಕಾರಣ ಆತನು ಬೇಡವಿಗೆ ಶಾಪ ನೀಡಲು ಮುಂದಾಗುತ್ತಾನೆ. ಅಲ್ಲಿನ ನದಿಯ ಪರಿಸರ ಕ್ರೌಂಚಪಕ್ಷಿಗಳ ವಿಹಾರದ ಸಮಯ ಆ ಸಮಯದಲ್ಲಿನ ಅವುಗಳ ಭಾವತೀವ್ರತೆ ಇವೆಲ್ಲವೂ ವಾಲ್ಮೀಕಿಯ ಮನಸ್ಸಿನಲ್ಲಿ ನಾಟೆರುತ್ತವೆ. ಅಂತೆಯೇ ಬೇಡನ ಗುಣ-ಸ್ವಭಾವಗಳೂ ವಾಲ್ಮೀಕಿಗೆ ಚಿರಪರಿಚಿತವಾದವುಗಳು. ಕ್ರೌಂಚಪಕ್ಷಿಗಳೆರಡು ಮಿಥುನದಲ್ಲಿದ್ದಾಗ ಬೇಟೆಯಾಡಿದ ಬೇಡನನ್ನು ಪಾಪನಿಶ್ಚಯನೆಂದು ವೈರನಿಲಯನೆಂದು ದೂಷಿಸುತ್ತಾನೆ. ಬೇಡನ ಪಾಲಿಗೆ ನದಿಯ ಪರಿಸರವು ಬೇಟೆಗಾರಿಕೆಯ ಆಯಕಟ್ಟಿನ ಸ್ಥಳವಾಗಿ ಪರಿಣಮಿಸಿದರೆ ಬೇಟೆಯಿಂದ ಹೊರತಾದ ಹೊರತಾದ ವಾಲ್ಮೀಕಿಗೆ ಅದು ಸತ್ಪುರುಷನ ಮನಸ್ಸಿನ ಹಾಗೆ ತಿಳಿಯಾಗಿಯೂ ರಮಣೀಯವಾಗಿಯೂ ಕಾಣ್ಕೆಯನ್ನು ನೀಡುತ್ತದೆ. ಜ್ಞಾನವಾಲ್ಮೀಕದಿಂದ ಆವೃತ್ತನಾದ ವಾಲ್ಮೀಕಿಯ ಈ ಎಲ್ಲವುಗಳಿಂದ ಪ್ರಭಾವಿತನಾದ್ದರಿಂದ ಬೇಡನನ್ನು ಛಂದೋಬದ್ಧವಗಿ ಶಪಿಸುತ್ತಾನೆ. ಅಪ್ರಜ್ಞಾಪೂರ್ವಕವಾಗಿ ತನ್ನಿಂದ ಛಾಂದೋಶ್ಮೋಕ ಬಂಧದ ಬಗ್ಗೆ ಆತನಿಗೆ ಆಶ್ಚರ್ಯವಾಗುತ್ತದೆ. ಶ್ಮೋಕವು ವೇದ ಪುರಾಣ ಸಂಬಂಧಿ ಅಲೌಕಿಕ ಗ್ರಂಥಗಳಲ್ಲಿ ಬಳಕೆಯಾಗುತ್ತದೆ. ಹೀಗೆ ಕ್ರೌಂಚ ಪಕ್ಷಿಯ ಶೋಕಕ್ಕೆ ಸ್ಪಂದಿಸಿ ನೀಡಿದ ಶಾಪವು ಶ್ಲೋಕವಾದ್ದದ್ದೇ ರಾಮಾಯಣದ ರಚನೆಗೆ ಕಾರಣವಾದ ರೂಪಕವಾಗುತ್ತದೆ. ರಾವಣನು ಬೇಟೆಗಾರನಂತೆ ಸೀತೆಯನ್ನು ರಾಮನಿಂದ ಬೇರ್ಪಡಿಸಿ ಸೀತೆಯು ಹೆಣ್ಣು ಕ್ರೌಂಚದಂತೆ ಗೋಳಿಡಲು ಕಾರಣವಾಗುವುದನ್ನು ಶ್ಮೋಕವು ಸಾಂಕೇತಿಸುತ್ತದೆ. ವಾಲ್ಮೀಕಿಯು ಹೆಣ್ಣು ಕ್ರೌಂಚದ ವಿರಹವೇದನೆಯ ಪರವಾದಂತೆಯೇ ಸೀತೆಯ ಪರವೂ ಆಗಿ ರಾಮಾಯಣದ ಉದ್ದಕ್ಕೂ ಉಳಿಯುತ್ತಾನೆ. ಈ ಆಶಯದ ಮೇಲೆಯೇ ವಾಲ್ಮೀಕಿಯು ರಚಿಸಿದ ಕಾವ್ಯವು ರಮನ ಜೀವನದ ಪಯಣ; ರಾಮಾಯಣವಾಗುತ್ತದೆ.
ಲೌಕಿಕ ಬದುಕಿನಲ್ಲಿ ಬದುಕಿನ ಅವಶ್ಯಕತೆ ವಿನೋದ ಇಲ್ಲವೇ ಘನತೆಯ ಸಂಕೇತ ಇಂಥ ಅಂಶಗಳಿಗೆ ಸೀಮಿತವಾಗುವ ಬೇಟೆಯು ಪುರಾಣ ಪ್ರಸಂಗದಲ್ಲಿ ಅಲೌಕಿಕ ಬದುಕಿನ ಆಶೋತ್ತರಗಳನ್ನು ಕಟ್ಟಿಕೊಡಲು ಬದ್ಧವಾಗಿರುತ್ತದೆ. ಈ ಹಿನ್ನಲೆಯಲ್ಲಿ ರಾಮಾಯಣದ ಕಥೆಯನ್ನು ಆರಂಭಗೊಳಿಸುವ ಬೇಟೆಗಾರಿಕೆಯ ಸನ್ನಿವೇಶವು ಋಚಿಯಿಂದ ವಿಶ್ಲೇಷಣೆಗೆ ಒಳಗಾಗುತ್ತದೆ. ಅಲ್ಲದೆ ಆ ಋಷಿ ವಾಲ್ಮೀಕಿಯ ಜ್ಞಾನವನ್ನು ಜಾಗೃತಗೋಳಿಸುವಂತೆ ಪ್ರೇರೆಪಿಸುತ್ತದೆ. ಅಂತಿಮವಾಗಿ ಮಹಾಕಾವ್ಯವು ಪುರಾಣವಾಗಲು ಅನುವಾಗುತ್ತದೆ. ಇಲ್ಲಿನ ಬೇಡ ಹಾಗೂ ವಾಲ್ಮೀಕಿ ಇಬ್ಬರೂ ಒಂದೇ ಬುಡಕಟ್ಟು ಮೂಲದವರೇ ಆದರೂ ಇವರಿಬ್ಬರ ಜೀವನ ಕ್ರಮ ಆಹಾರ ವೃತ್ತಿ ಮತ್ತು ಬದುಕಿನ ಮೌಲ್ಯಗಳಲ್ಲಿ ಭಿನ್ನತೆ ಕಂಡುಬರುತ್ತದೆ. ವಾಲ್ಮೀಕಿಯ ದೃಷ್ಠಿಯಲ್ಲಿ ಪಾಪವೆಂದು ಪರಿಗಣಿತವಾದ ಬೇಟೆಯು ಬೇಟೆಗಾರನಿಗೆ ಜೀವನ ನಿರ್ವಹಣೆಯ ವೃತ್ತಿಯಾಗಿದೆ. ಆದ್ದರಿಂದಲೇ ಆತನಿಗೆ ಮತ್ತೊಂದು ಕ್ರೌಂಚದ ವೇದನೆ ಅಗಣ್ಯವಾಗುತ್ತದೆ. ವಾಲ್ಮೀಕಿ ವೃತ್ತಾಂತಕ್ಕೆ ಸಂಬಂಧಿಸಿದಂತೆಯೂ ರಾಮಾಯಣದಲ್ಲಿ ಹಲವು ವಿವರಣೆಗಳು ವಿಸ್ತಾರವಾಗುತ್ತಾ ಬೇಟೆಯ ಪ್ರತಿಮೆಯನ್ನು ಆಧರಿಸುತ್ತದೆ.
ಆನಂದ ರಾಮಾಯಣದ ಪ್ರಕಾರ ಬೇಡನೊಬ್ಬನು ಕಾಡಿನ ಮಾರ್ಗದಲ್ಲಿ ಗೋದಾವರಿಯತ್ತ ಪ್ರಯಾಣಿಸುತ್ತಿದ್ದ ಪಂಪಾತೀರದ ಶಂಖನೆಂಬ ಬ್ರಾಹ್ಮಣನನ್ನು ಬೆದರಿಸಿ ಆತನಲ್ಲಿದ್ದ ಸಕಲ ವಸ್ತುಗಳನ್ನು ಕಸಿದುಕೊಳ್ಳುತ್ತಾನೆ. ಎಲ್ಲದನ್ನೂ ತನಗೆ ನೇಡಿ ಬರಿಗಾಲಿನಲ್ಲಿ ನಡೆದುಹೋಗುತ್ತಿದ್ದ ಬ್ರಾಹ್ಮಣನ ಬಗ್ಗೆ ಬೇಡನಿಗೆ ಕನಿಕರಮೂಡಿ ಆತನಿಗೆ ಪಾದರಕ್ಷೆಗಳನ್ನು ಹಿಂದಿರುಗೆಸುತ್ತಾನೆ. ಬೇಡನ ಈ ಗುಣವನ್ನು ವಿಶ್ಲೇಷಿಸಿದ ಬ್ರಾಹ್ಮಮಣನು ಅವನ ಪೂರ್ವ ಜನ್ಮದ ಹಿನ್ನಲೆಯನ್ನೂ ಮುಂದಿನ ಜನ್ಮದ ಭವಿಷ್ಯವನ್ನೂ ಕುರಿತು ವಿವರಿಸುತ್ತಾನೆ. ತನ್ನನ್ನು ಪೀಡಿಸಿದ ಬೇಡನು ಪೂರ್ವಜನ್ಮದಲ್ಲಿ ಶ್ರೀವತ್ಸ ಗೋತ್ರದ ಸ್ತಂಭ ಬ್ರಾಹ್ಮಣನಾಗಿದ್ದನಾದರೂ ವಿಷಯ ಲಂಪಟನಾಗಿ ವೇಶ್ಯೆಯ ಸಹವಾಸದಲ್ಲಿ ಕಾಲಕಳೆಯುತ್ತಿದ್ದ, ರೋಗ ಬಾಧೆಯು ಉಲ್ಬಣವಾಗಲು ವೇಶ್ಯೆಯು ದೂರವಾದಳು. ಪತಿವ್ರತೆಯಾಗಿದ್ದ ಕಾಂತಿಮಯಿ ಪತ್ನಿಯ ಆರೈಕೆ ಮಾಡಿದಳು. ಒಮ್ಮೆ ಇತನ ಬಾಯೆಳಕ್ಕ ಔಷಧಿಯನ್ನು ಹಾಕುತ್ತಿರುವಾಗ ಸನ್ನಿಪಾತ ರೋಗಬಂದು ಪತ್ನಿಯ ಕೈ ಬರೆಯನ್ನು ತನತರಿವಿಲ್ಲದಂತೆಯೇ ಕಡಿದು ಪ್ರಾಣಬಿಟ್ಟ. ಆ ಸಮಯದಲ್ಲಿ ಆಕೆಯ ಬೆರಳು ತುಂಡಾಗಿ ಈತನ ಬಾಯಲ್ಲೇ ಉಳಿಯಿತು. ಹೀಗೆ ಮಾಂಸಸೇವನೆ ಮಾಡಿದ್ದರಿಂದ ಬೇಡನಾಗಿ ಬೇಟೆಯಾಡಿ ಮಾಂಸಾಹಾರಿಯಾಗಲಿ ದರೋಡೆ ಮಾಡಲು ಕಾರಣವಾಯಿತು. ಪಾದೋದಕವನ್ನು ತಲೆಯ ಮೇಲೆ ಚಿಮುಕಿಸಿದ್ದುದ್ದರಿಂದ ನಿನಗೆ ನನ್ನ ಪಾದರಕ್ಷೆಗಳನ್ನು ಹಿಂದಿರುಗಿಸುವಷ್ಟು ಕರುಣೆ ಉಳಿದಿದೆ. ಮತ್ತೊಂದು ಜನ್ಮಕ್ಕೆ ಒಳ್ಳೆಯದಾಗುತ್ತದೆ ಎಂದು ತಿಳಿಸುತ್ತಾನೆ. ಅದರಂತೆ ಮುಂದಿನ ಜನ್ಮದಲ್ಲಿ ಕೃಣು ಎಂಬ ಋಷಿ ಹಾಗೂ ನಾಗಿಣಿಯ ಮಗನಾಗಿ ಜನಿಸಿದ ಆದರೆ ಅವರು ಶಿಶುವನ್ನು ಕಾಡಿನಲ್ಲಿ ತ್ಯಜಿಸಿದ್ದರಿಂದ ಬೇಡರೊಡನೆ ಬೆಳೆದು ಕಿರಾತಸಹಜವಾದ ಬೇಟೆಗಾರಿಕೆ ಮತ್ತು ದರೋಡೆಗಳನ್ನು ವೃತ್ತಿ ಮಾಡಿಕೊಂಡಿರುತ್ತಾನೆ. ಬೇಡ ಮಹಿಳೆಯನ್ನು ಮದುವೆಯಾಗಿ ಮಕ್ಕಳನ್ನೂ ಹೊಂದಿರುತ್ತಾನೆ. ಒಮ್ಮೆ ಸಪ್ತ ಋಷಿಗಳ ಬೋಧನೆ ಮಾರ್ಗದರ್ಶನಗಳಿಂದಾಗಿ ಮಹರ್ಷಿಯಾಗಿ ರಾಮಾಯಣ ಮಹಾಕಾವ್ಯವನ್ನು ರಚಿಸುತ್ತಾನೆ. ಭಾರತೀಯರ ಪಾಲಿಗೆ ಅತ್ಯಂತ ಶ್ರೇಷ್ಠವಾದ ಪುರಾಣ ಗ್ರಂಥವಾಗಿ ಸದ್ಗತಿ ಮೋಕ್ಷ ಮುಕ್ತಗಳತ್ತ ಕೊಂಡೊಯ್ಯುವ ಪ್ರಾವಿತ್ರ‍್ಯತೆಯನ್ನು ನೀಡುವ ಸಾಧನವಾಗಿದೆ. ವಾಲ್ಮೀಕಿಯು ರಾಮಾಯಣ ರಚನೆಕಾರ ಹಾಗೂ ರಾಮಾಯಣದ ಒಂದು ಪಾತ್ರವಾಗಿಯೂ ಪರಿಚಿತವಾಗುತ್ತಾನೆ. ಆದರೆ ಭೃಗುವಿನ ಮಗ-ಮೊಮ್ಮಗ-ಸಹೋದರ; ಭಾರ್ಗವ ವಂಶಸ್ಥ ಶಾಕಲನಗರದ ಸ್ತಂಭನೆಂಬ ಬ್ರಾಹ್ಮಣ ತಪಸ್ವಿಯ ವೀರ್ಯ ಸೇವನೆ ಮಾಡಿದ ಸರ್ಪವೊಂದರ ಮಗ, ಗರುಡ ವಂಶದ ಪಕ್ಷಿರಾಜ, ಸುಮತಿ ಎಂಬ ಬ್ರಾಹ್ಮಣನ ಮಗ ಎಂಬಿತ್ಯಾದಿ ಉಲ್ಲೇಖಗಳು ಲಭಿಸುತ್ತವೆ. ಅಲ್ಲದೆ ವಾಲ್ಮೀಕಿಗೆ ಕವಿ ಎಂಬ ಹೆಸರೂ ಇದೆ. ಪುರಾಣಗಳಲ್ಲಿ ಉಕ್ತವಾಗುವ ಕವಿಯ ತಾಯಿ ಕ್ಯಾತಿ; ಸಹೋದರ ಶುಕ್ರಾಚಾರ್ಯನೆಂದು ಹೇಳಲಾಗಿದೆ. ಪ್ರಿಯವ್ರತ ಮತ್ತು ವಿಶ್ವಕರ್ಮ ದಂಪತಿಗಳ ಮಗಳು ಬರ್ಹಿಷ್ಮತಿಯ ಹತ್ತುಜನ ಮಕ್ಕಳಲ್ಲಿ ಕೊನೆಯವನು ಕವಿಯೆಂದೂ ಆತನ ಸಹೋದರರಲ್ಲಿ ಇಬ್ಬರು ಸವನ ಮತ್ತು ಮಹಾವೀರ ಎಂಬ ಹೆನರಿನವರು ವೈರಾಗ್ಯ ಹೊಂದಿ ಅರಣ್ಯಕ್ಕೆ ಹೋದರೆಂದು ವಿದರ್ಶನವಿದೆ. ಮತ್ತೊಂದು ಉಲ್ಲೀಖವು ಕವಿಯನ್ನು ಕುರುಕ್ಷೇತ್ರದ ಕೌಶಿಕನೆಂಬ ಮುನಿಯ ಏಳುಮಂದಿ ಮಕ್ಕಳಲ್ಲಿ ಐದನೆಯವನು ಎಂದು ವಿವರಿಸುತ್ತದೆ. ಒಮ್ಮೆ ಸಹೋದರರೊಂದಿಗೆ ಸೇರಿ ಈತನು ಗುರುವಾದ ಗರ್ಗ ಮುನಿಯ ಗೋವನ್ನು ಕ್ಷಾಮಕಾಲದಲ್ಲಿ ಕೊಂದು ತಿಂದು ಹಸುವನ್ನು ಹುಲಿ ತಿಂದಿತೆಂಬ ಸುಳ್ಳನ್ನು ಹೇಳಿ, ಅದು ಹೇಗೆಂದು ಪಿತೃವರ್ತಯೆಂಬ ಕಿರಿಯ ಸಹೋದರನ ನೇತೃತ್ವದಲ್ಲಿ ಶ್ರಾದ್ಧ ಮಾಡಿ ಗುರುವಿನ ಗೋಮಾಂಸವನ್ನು ಪಿತ್ಗಳಿಗೆ ಅರ್ಪಿಸಿ ತಾವೂ ತಿಂದಿದ್ದರು. ಸಹೋದರರ ಸಮೇತ ದಶಾರ್ಣದೇಶದ ಬೇಡರಾಗಿ ಮರುಜನ್ಮ ಪಡೆದರು. ಆದ್ದರಿಂದ ಕವಿ ಎಂಬ ಹೆಸರಿಗೆ ಅನ್ವಯವಾಗುವ ವಾಲ್ಮೀಕಿಯನ್ನು ಕುರಿತು ಪೌರಾಣಿಕ ಉಲ್ಲೇಖಗಳು ಪರೋಕ್ಷವಾಗಿ ಸಂಬಂಧಪಡುತ್ತವೆ. ಮತ್ತೊಂದು ಆಧಾರದ ಪ್ರಕಾರ ಕವಿಯು ವಿಶ್ವಾಮಿತ್ರನ ಮಗ. ಈತನಿಗೆ ಹಿಂಸ್ರ, ವಾಗ್ದುಷ್ಟ, ಕ್ರೋಧನ, ಪಿಶುನ, ಖಸ್ರಮ, ಪಿತೃವರ್ತಿ ಎಂಬ ಆರು ಮಂದಿ ಸಹೋದರರು ಇದ್ದರು. ಇವರೆಲ್ಲರೂ ಕುರುಕ್ಷೇತ್ರದಲ್ಲಿ ವಾಸಿಸುತ್ತಿದ್ದರು. ಅಲ್ಲದೆ ಗರ್ಗ ಋಷಿಯ ಶಿಷ್ಯರಗಿದ್ದರು. ಇವರಲ್ಲಿ ಕವಿ ಮತ್ತು ಖಸ್ರುಮರನ್ನು ಹೊರತುಪಡಿಸಿ ಉಳಿದವರು ಗುರುಗಳ ಗೋವುಗಳನ್ನು ಕೊಂಡು ತಿಂದುದರಿಂದ ಅನೇಕ ಜನ್ಮಗಳನ್ನು ಹೊಂದಿ ಕೊನೆಗೆ ಸದ್ಗತಿ ಪಡೆದರು. (ಪುರಾಣಭಾರತ ಕೋಶ, ಪು.೭೪೪) ಮುಂದಿನ ವರುಣ ಹಾಗೂ ಆತನ ಹೆಂಡತಿ ಚರ್ಪಟೆಯ ಮಗ ವಾಲ್ಮೀಕಿ ಈತನ ಸಹೋದರ ಭೃಗಋಷಿ ಎಂದು ಭಾಗವತದಲ್ಲಿ ಹೇಳಿದೆ. ವಾಲ್ಮೀಕಿಯು ಭಾರ್ಗವ ವಂಶಸ್ಥನೆಂದೂ ಈ ಕಾರಣ ವಾಲ್ಮೀಕಿಗೂ ಭಾರ್ಗವನೆಂಬ ಹೆಸರು ಅನ್ವಯವಾಗುತ್ತದೆಂದು ಹೇಳಲಾಗಿದೆ. ಅಲ್ಲದೆ. ವಾಲ್ಮೀಕಿ ಧಸ್ಸು ಎಂಬ ಹೆಸರಿಂದ ಕರೆಯಲಾಗುತಿತ್ತು ಎಂಬ ವಿವರಗಳು ಇವೆ. ದ್ರಾವಿಡರು ಭಾರತಕ್ಕೆ ಬರುವುದಕ್ಕೆ ಮೊದಲು ದಲಿತರನ್ನು ದಶ್ಯುಗಳೆಂದು ಕರೆಯುತ್ತಿದ್ದು ಬಹುಷ ಆರ್ಯರಂತೆ ದ್ರಾವಿಡರು ಕೂಡ ಹೊರಗಿನಿಂದ ಬಂದವರು. ಪುರಾಣವನ್ನು ಆಧರಿಸಿದ ಮತ್ತೊಂದು ನಿದರ್ಶನದಂತೆ ಈತನು ಪ್ರಚೇತಸೇನನ ಮಗ ಮೂಲ ಹೆಸರು ರತ್ನಾಕರ ಬೇಡರ ಗುಂಪುಗಳೊಂದಿಗೆ ಸೇರಿ ದರೋಡೆಕೋರನಾಗಿದ್ದವನು ಸಪ್ತಋಷಿಗಳು ಮತ್ತು ನಾರದಮುನಿಯ ಮಾರ್ಗದರ್ಶನದಲ್ಲಿ ಜ್ಞಾನಿಯಾದ ಬ್ರಹ್ಮನ ಆಶೀರ್ವಾದದಿಂದ ರಾಮಾಯಣ ಮಹಾಕಾವ್ಯವನ್ನು ರಚಿಸಿ ಆದಿಕವಿ ಎನಿಸಿದ ಈ ಎಲ್ಲ ನಿದರ್ಶನಗಳ ವೃತ್ತಾಂಶಗಳ ವಾಲ್ಮೀಕಿಯ ಮೂಲವು ಮುಖ್ಯವಾಗುವುದಕ್ಕಿಂತ ಬೇಡನಾಗಿದ್ದನೆಂಬುದು ವೇಧ್ಯ.
ವಿಷ್ಣುಪುರಾಣದ ನಿದರ್ಶನದಂತೆ ಇಪ್ಪತ್ತನಾಲ್ಕನೆಯ ಚತುರ್ಯುಗದಲ್ಲಿ ವೇದವ್ಯಾಸನಾಗಿದ್ದ ಋಕ್ಷನೆಂಬುವವನೇ ವಾಲ್ಮೀಕಿ. ಮತ್ತೊಂದು ಕಥೆಯ ಪ್ರಕಾರ ವಾಲ್ಮೀಕಿ ಭಾರ್ಗವಗೋತ್ರದ ಪ್ರಚೇತಸನ ಮಗ ಋಕ್ಷ; ಎಳೆಯ ಮಗುವಾಗಿದ್ದಾಗ ಈತನ ತಾಯಿಯು ನದಿಯ ದಡದಲ್ಲಿ ಮಗುವನ್ನು ಮಲಗಿಸಿ ನದಿಗೆ ಸ್ನಾನಕ್ಕೆ ಇಳಿದಳು. ಆಕೆಯು ಹಿಂದಿರುಗಿ ಬರುವಷ್ಟರಲ್ಲಿ ಮಲಗಿಸಿದ್ದೆಡೆಯಲ್ಲಿ ಮಗು ಕಾಣದೆ ಹುಡುಕಿ ಸುಮ್ಮನಾದಳು ಆದರೆ ಅಷ್ಟರೊಳಗೆ ಹದ್ದೊಂದು ಬಂದು ಮಲಗೆದ್ದ ಮಗುವನ್ನು ಎತ್ತಿಕೊಂಡು ಹೋಗಿ ಬೇರೆ ಊರಿನ ಬೇಡರಕೇರಿಯಲ್ಲಿ ಹಾಕಿ ಹೋಗಿತ್ತು. ಆದ್ದರಿಂದ ಈತನನ್ನು ಬೇಡರು ಸಾಕಿದ್ದರು. ಮುಂದೆ ರಾಮಜಪ ಮಾಡುತ್ತಾ ಕುಳಿತ ಈತನನ್ನು ಸಪ್ತರ್ಷಿಗಳು ಕರೆದಾಗ ಆವರಿಸಿದ್ದ ಹುತ್ತವನ್ನು ಬೇಧಿಸಿ ಬರಲು ವರುಣನು ಮಳೆಗರೆದು ಸಹಾಯ ಮಾಡಿದ. ಆದ್ದರಿಂದ ವಾಲ್ಮೀಕಿಯು ಅಭಿಮಾನದಿಂದ ತನ್ನನ್ನು ವರುಣ (ಪ್ರಚೇತಸ)ನ  ಪುತ್ರನೆಂದು ಹೇಳಿಕೊಂಡಿರಬಹುದೆಂದು ವಿದ್ವಾಂಸರೊಬ್ಬರು ಅಭಿಪ್ರಾಯ ಪಡುತ್ತಾರೆ.
ಸಪ್ತರ್ಷಿಗಳ ಪೂವ್ಶ್ರಮದ ಬೇಡನನ್ನು ಪಾಪರ್ಜನೆಯಿಂದ ಮುಕ್ತಗೊಳಿಸಿ ರಾಮನಾಮ ಜಪದ ಮುಕ್ತಿಯತ್ತ ಪರಿವರ್ತಿಸಲು ಪ್ರಯತ್ನಸಿದಾಗ ಆತನು ಸುಲಭವಾಗಿ ಒಪ್ಪಲಿಲ್ಲ ತನ್ನ ಹೆಂಡತಿ ಮಕ್ಕಳನ್ನು ಸಾಕಲು ತಾನು ಏನು ಮಾಡಿದರೂ ಅದು ಪಾಪವಲ್ಲವೆಂದು ಸಮರ್ಥಿಸಿಕೊಳ್ಳುತ್ತಾನೆ. ಕೊನೆಗೆ ಮನೆಗೆ ಹೋಗಿ ಹೆಂಡತಿಯಲ್ಲಿ ಕೇಳುತ್ತಾನೆ. ಆಕೆಯು ಸಂಪಾದನೆಗೆ ಮಾತ್ರ ಬಾದ್ಯಸ್ಥಳೆಂದೂ ಪಾಪ-ಪುಣ್ಯಗಳಿಗೆ ಭಾಗಸ್ಥಳಲ್ಲವೆಂದು ಹೇಳಲಾಗಿ ಆತನಿಗೆ ದುಃಖವಾಯಿತು. ಋಷಿಗಳಲ್ಲಿ ಬಂದು ತನಗೆ ಬದುಕುವ ಮಾರ್ಗವನ್ನು ತೋರಬೇಕೆಂದು ಬೇಡಿಕೊಂಡರೆ ಅವರ ಉಪದೇಶದಂತೆ ರಾಮಜಪಗೈದು ಜ್ಞಾನ ವಾಲ್ಮೀಕದಿಂದ ತೆರೆದುಕೊಳ್ಳುತ್ತಾನೆ.
ವಾಲ್ಮೀಕಿ ರಾಮಾಯಣದಲ್ಲಿ ಸ್ವತಃ ವಾಲ್ಮೀಕಿಯೇ ಹೇಳಿಕೊಂಡಿರುವಂತೆ ಪ್ರಚೇತಸ ಒಬ್ಬ ಅಥವಾ ವರುಣದೇವ-ವರುಣನೆಂಬ ಋಷಿಯ ೧೦ನೇಯ ಪುರಾಣಗಳ ಹಿನ್ನಲೆಯ ಪ್ರಕಾರ ಪ್ರಚೇತಸ ಒಬ್ಬ ಮಹರ್ಷಿ ಭೂಮಿಯ ಮೇಲೆಲ್ಲ ಆವೃತ್ತವಾಗಿದ್ದ ಕಾಡಿನ ಮರಗಿಡಗಳನ್ನು ತಪಶಕ್ತಿಯಿಂದ ನಾಶಮಾಡಿ ಜನರಿಗೆ ವಾಸಿಸಲು ಯೋಗ್ಯವಾಗುವಂಥ ನಾಡಿನ ನಿರ್ಮಾಣಕ್ಕೆ ನಾಂದಿ ಹಾಕಿದ ವೃಕ್ಷಕನ್ಯೆ ಮರೀಷಿಯನ್ನು ಮದುವೆಯಾದ ಈತ ಪ್ರಜಾಪತಿಯೂ ಆಗಿದ್ದನೆಂದು ತಿಳಿದುಬರುತ್ತದೆ. ವಾಲ್ಮೀಕಿಯನ್ನು ಕಿರಾತಕ ಯಜಮಾನನಾದ ಕಾಮೀಕೇತುವೆಂದು ಕೆಲವರು ಹೇಳುತ್ತಾರೆ. ಈತನಿಗೆ ಹನ್ನೆರಡು ಮಂದಿ ಮಕ್ಕಳಿದ್ದರೆಂದೂ ಅವರಲ್ಲಿ ಏಳು ಜನರ ನೇತೃತ್ವದಲ್ಲಿ ಏಳು ಬೇಡರ ಪಡೆಗಳಿದ್ದು ಅವುಗಳ ಮೂಲಕ ಕಾಡಿನ ಮಾರ್ಗದ ದಾರಿಹೋಕರ ದರೋಡೆ ನಡೆಸುತ್ತದ್ದನೆಂದು ಹೇಳುತ್ತಾರೆ. ಕಾಲನಂತರ ಈ ಪಡೆಗಳು ದೇಶದಾದ್ಯಂತ ಚದುರಿ ಎಲ್ಲಡೆ ನೆಲೆಕಂಡುಕೊಂಡರೆಂದು ಮೌಖಿಕ ಪರಂಪರೆಯಲ್ಲಿ ನಿದರ್ಶನವಿದೆ. ಒಮ್ಮೆ ಈ ಗುಂಪುಗಳ ನಡುವೆ ಮೂಡಿದ ಭಿನ್ನಾಭಿಪ್ರಯಗಳಿಂದ ಸಂಘರ್ಷವೇರ್ಪಟ್ಟಿತು. ಇದರಿಂದ ಸಮುದಾಯವು ವಿನಾಶದತ್ತ ಸಾಗಿತು. ಸಂದರ್ಭದ ವಿಕೋಪ ಪರಿಸ್ಥಿತಿಯನ್ನರಿತ ವಾಲ್ಮೀಕಿಯ ಹಿರುಯ ಮಗ ಮಂದಲ ಮಣೆಭಟ್ಟರಣ್ಣನು ಹೋರಾಟ ನಡೆಯುತ್ತಿದ್ದ ಸ್ಥಳಕ್ಕೆ ಧಾವಿಸಿ ಜಗಳವಾಡುತ್ತಿದ್ದವರನ್ನು ನಿಯಂತ್ರಿಸಲು ಪ್ರಯತ್ನಿಸಿದ ಈತನನ್ನು ಕಂಡ ತಕ್ಷಣವೆ ಎಲ್ಲರೂ ಹೆದರಿ ಕೆಲ ಕೆಲವು ಗುಂಪುಗಳಾಗಿ ಅಡಗಿಕುಳಿತರು. ಆಗ ಈ ಹಿರಿಯನು ಆಯಾ ಗುಂಪುಗಳನ್ನು ಪ್ರತ್ಯೇಕಿಸಿತಾನು ಗುಂಪುಗಳ ಮುಖಂಡನಾದನು. ಈತನ ವಂಶಸ್ಥತು ಮಂದಲ ಮಣೆಭಟ್ಟನ ಗೋತ್ರದವರೆಂದು ಹೆಸರಾದರು. ಈತನನ್ನು ಮಂದಲತಾತನೆಂದೂ ಕರೆಯುತ್ತಾರೆ.
ವಾಲ್ಮೀಕಿಯು ಬ್ರಾಹ್ಮಣರ ಮಗನಾಗಿದ್ದನೆಂದೂ ಬಾಲ್ಯದಲ್ಲೇ ತಂದೆ-ತಾಯಿ ತೀರಿಕೊಂಡು ಅನಾಥವಾಗಿ ಕಾಡಿನಲ್ಲಿ ತಿರುಗುತ್ತಿದ್ದವನಿಗೆ ಬೇಡರು ಆಶ್ರಯ ಕೊಟ್ಟರೆಂದೂ ಹೇಳುತ್ತಾರೆ. ಬೇಡರೊಂದಿಗೆ ಬೆಳೆದಂತೆಲ್ಲ ಅವರ ವೃತ್ತಿ-ಗುಣಗಳನ್ನು ರೂಢಿಸಿಕೊಂಡು ದರೋಡೆಕೋರ ದಾರಿಗಳ್ಳನಾಗಿ ಪರಿವರ್ತನೆ ಹೊಂದಿದ್ದ ಮುಂದೆ ಸಪ್ತರ್ಷಿಗಳ ಸಂಪರ್ಕದಿಂದ ಜ್ಞಾನೋದಯವಾಗಿ ತಪಗೈದು ಮಹರ್ಷಿಯಾದನೆಂಬ ವಿವರಣೆಗಳು ಲಭಿಸುತ್ತವೆ. ಇನ್ನು ಚ್ಯವನ ಹಾಗೂ ಭೃಗುವಿನ ವಂಶಸ್ಥನೆಂಬ ಹಿನ್ನಲೆಯನ್ನು ಪರೀಶೀಲಿಸಿದರೆ ಚ್ಯವನ ಮತ್ತು ಕವಿ ಈತನ ಮಕ್ಕಳು.
ಬೇಡರ ಹಿನ್ನಲೆಯಲ್ಲಿ ಶಬರಿ ಮತ್ತು ಗುಹ
ರಾಮಾಯಣ ಆರಂಭದ ಬೇಡನ ಬೇಟೆಯನ್ನು ಹೊರತುಪಡಿಸಿದರೆ ಇಡೀ ಕಾವ್ಯದಲ್ಲಿ ಮತ್ತೆಲ್ಲೂ ಬೇಡರ ಬೇಟೆಯ ಪ್ರಸಂಗಗಳು ಕಂಡುಬರುವುದಿಲ್ಲ. ಗುಹ ಶಬರಿಯಂಥ ಬೇಡಕುಲದ ಪ್ರತಿಮೆಗಳು ಬೇಟೆಯಿಂದ ಹೊರತಾದವರು. ಗುಹನು ಬೇಡರ ದೊರೆಯಾಗಿ ರಾಮನ ಕುಟುಂಬ ಪರಿವಾರಕ್ಕೆ ಹಿತೈಷಿಯಾಗಿದ್ದಾನೆ. ಇನ್ನೂ ಶಬರಿಯಂತೂ ರಾಮಭಕ್ತೆ, ಮತಂಗ ಮುನಿಯಿಂದ ದೀಕ್ಷೆ ಪಡೆದು ಶಿಷ್ಯೆಯಾದವಳು ಸಂಪೂರ್ಣ ಸಸ್ಯಾಹಾರಿ- ಹೀಗೆ ರಾಮಾಯಣ ಕಾಲಕ್ಕಾಲೇ ಹಲವು ಬೇಡರು ಶಿಷ್ಟ ಪರಿಧಿಗೆ ಒಳಗಾಗಿದ್ದರೆಂಬುದಕ್ಕೆ ವಾಲ್ಮೀಕಿಯೊಂದಿಗೆ ಶಬರಿಯಂಥವರನ್ನು ಗುರುತಿಸಹಬಹುದು. ನಿದರ್ಶನವೊಂದರ ಪ್ರಕಾರ ಶಬರಿ ಕೇರಳ ರಾಜ್ಯ ಪಂಪಾನದಿ ಪ್ರದೇಶದ ಕಳ್ಳರ ಮುಖಂಡನ ಮಗಳು, ಬಾಲ್ಯದಲ್ಲಿಯೇ ತಾಯಿಯನ್ನು ಕಳೆದುಕೊಂಡು ತಬ್ಬಲಿಯಾಗಿದ್ದಳು. ಕಷ್ಟ-ಸುಖಗಳ ಬೆಲೆಯರಿತ ಈಕೆ ಬೆಳೆದು ದೊಡ್ಡವಳಾದ ಮೇಲೆ ತನ್ನ ಕುಲಬಾಂಧವರಿಗೆ ಬುದ್ದಹೇಳಿ ಮಾಂಸಹಾರ ಬೇಟೆ, ದರೋಡೆ-ಕಳ್ಳತನಗಳನ್ನು ಬಿಡಿಸಿದಳು. ಅವರನ್ನು ಸಸ್ಯಾಹಾರದತ್ತ ಪರಿವರ್ತಿಸಿ ಕೃಷಿಯನ್ನು ರೂಢಿಸಿಕೊಳ್ಳುವಂತೆ ಮಾಡಿದಳು. ಪ್ರಾಪ್ತವಯಸ್ಕಳಾದ ಈಕೆಗೆ ಸೋದರಮಾವನೊಂದಿಗೆ ಮದುವೆಯ ಏರ್ಪಾಟುಗಳು ನಡೆದವು. ಮದುವೆಯ ಮೊದಲ ಊಟಕ್ಕೆ ಮಾಂಸಾಹಾರದ ವ್ಯವಸ್ಥೆಯನ್ನು ಮಾಡಲಾಗಿತ್ತು. ಅದಕ್ಕಾಗಿ ಕೊಲ್ಲುತ್ತಿದ್ದ ಪ್ರಾಣಿಗಳನ್ನು ಕಣ್ಣಾರೆಕಂಡ ಈಕೆ ತನ್ನ ಯೌವನವು ಕುರೂಪವಾಗಲೆಂದು ದೇವರಲ್ಲಿ ಪ್ರಾರ್ಥಿಸಿ ಎಲ್ಲರನ್ನು ತೊರೆದು ಘೋರಾರಣ್ಯಕ್ಕೆ ನಡೆದು ಪೂಜೆ ಜಪತಪಗಳಲ್ಲಿ ಕಾಲ ತಳ್ಳುತ್ತ ರಾಮನ ಆಗಮನವನ್ನು ನಿರೀಕ್ಷಿಸಿ ದೀರ್ಘಾಯುಷಿಯಾಗಿ ಬದುಕಿದ್ದಳು. ರಾಮದರ್ಶನದಿಂದ ಮುಕ್ತಿ ಪಡೆದಳು(ನೋಡಿ ಆ‌ರ್ ಯರ‍್ರಗುಂಟಯ್ಯ ನಾಯಕ್, ಪುಟ ೨೫೮-೨೯೧,(ಸಂ) ಹರ್ತಿಕೋಟೆ ವೀರೇಂದ್ರ ಸಿಂಹ, ಅಮರೇಶ್ ಯತಗಲ್, ೨೦೦೮).
ಶಬರಿಯ ಆತಿಥ್ಯ ಮಾದರಿಯಾಗಿ ಉಳಿದಿದೆ. ರಾಮ-ಲಕ್ಷ್ಮಣರಿಗೆ ಹಣ್ಣು-ಹಂಪಲುಗಳನ್ನು ಕೊಡುವಾಗ ಮೊದಲು ತಾನು ರುಚಿ ನೋಡಿ ಚೆನ್ನಾಗಿರುವಂಥವುಗಳನ್ನೆ ಕೊಡುತ್ತಿದ್ದಳಂತೆ ರಾಮನು ಎಂಜಲೆಂದು ಎಣಿಸದೆ ತಿನ್ನುವಾಗ ಲಕ್ಷ್ಮಣನು ಎಂಜಿಲಿಗೆ ಹೇಸಿ ದೂರಕ್ಕೆ ಎಸೆದನಂತೆ. ಆತನು ಎಸೆದ ಹಣ್ಣುಗಳನ್ನು ಸಂಜೀವಿನಿ ವೃಕ್ಷಗಳಾಗಿ ಮುಂದೆ ಯುದ್ದದಲ್ಲಿ ಮೂರ್ಛೆ ಹೋದ ಲಕ್ಷ್ಮಣನ ಜೀವ ಉಳಿಸಲು ಸಹಾಯವಾದುವೆಂದು ಹೇಳುತ್ತಾರೆ.
ವಾಲ್ಮೀಕಿ ರಾಮಾಯಣವು ಉಲ್ಲೇಖಿಸುವ ಶಬರಿಯ ಮತಂಗಮುನಿಯ ಶಿಷ್ಯ ವೈರಾಗ್ಯದಿಂದ ಬದುಕಿದವಳು, ಅತಿವೃದ್ದೆ ತನ್ನ ಗುರುಗಳು ಯಜ್ಞೇಶನಿಗೆ ತಮ್ಮ ಶರೀರವನ್ನು ಆಹುತಿಕೊಟ್ಟು ಪ್ರಾಣತ್ಯಾಗ ಮಾಡಿದ ಸಂದರ್ಭದಲ್ಲಿ ಈಕೆಯೂ ಅವರೊಡನೆ ಪ್ರಾಣತ್ಯಾಗ ಮಾಡಲು ಸಿದ್ದಳಾದಳು. ಆಗ ಮತಂಗ ಮುನಿಯು ಆಕೆಯನ್ನು ತಡೆದು ಮುಂದೊಮ್ಮೆ ರಾಮ ಲಕ್ಷ್ಮಣರು ಆಶ್ರಮಕ್ಕೆ ಬರುತ್ತಾರೆ, ನೀನು ಅವರಿಗೆ ಆತಿಥ್ಯ ಕೊಟ್ಟು ಬಳಿಕ ನನ್ನ ಪಾದಕ್ಕೆ ಸೇರಿಕೊಳ್ಳಬೇಕು ಎಂದು ಎಚ್ಚರಿಸಿದರು. ಅಂದಿನಿಂದ ಶಬರಿಯು ರಾಮನ ಆಗಮನ ನಿರೀಕ್ಷೆಯಲ್ಲೇ ಬದುಕಿ ಅತಿವೃದ್ದೆಯಾಗಿ ಕಾಯುತ್ತಿದ್ದಳು. ರಾಮಲಕ್ಷ್ಮಣರು ಆಶ್ರಮಕ್ಕೆ ಭೇಟಿಯಿತ್ತ ಸಂದರ್ಭದಲ್ಲಿ ಆಕೆ ಹಣ್ನು-ಹಂಪಲುಗಳನ್ನಿತ್ತು ಉಪಚರಿಸಿದಳು. ರಾಮದರ್ಶನವೇ ಅವಳ ಬದುಕಿನ ಪರಮಗುರಿಯಾಗಿದ್ದರಿಂದ ಇನ್ನು ಬದುಕುವುದು ಬೇಡವೆಂದು ನಿರ್ಧರಿಸಿ, ರಾಮನ ಎದುರೇ ಚಿತೆಯೇರಿದಳು. ತನ್ನ ಕೈಯಾರೆ ತಾನೆ ಚಿತೆಗೆ ಬೆಂಕಿಯನ್ನು ಕೊಟ್ಟುಕೊಂಡು ಭಸ್ಮವಾದಳು. ಅವಳ ಆತ್ಮವು ಗುರುಪಾದಾರವಿಂದಗಳಿಗೆ ಸಮರ್ಪಿತವಾಯಿತು. ಶಬರಿ ಎಂಬ ಹೆಸರೇ ಸೂಚಿಸುವಂತೆ ಆಕೆ ಶಬರ ಜಾತಿಯ ಹೆಣ್ಣು ಮಗಳು. ಕ್ಷತ್ರಿಯ ಸ್ತ್ರೀಯರಲ್ಲಿ ವೈಶ್ಯ ಪುರುಷನಿಂದ ಹುಟ್ಟಿದ ಪ್ರತಿಲೋಮ ಕ್ರಮದ ಸಂತಾನಕ್ಕೆ ಅಂದು ಶಬರರು ಎನ್ನುತ್ತಿದ್ದರು. ಇವರು ಕಾಡುಗಳಲ್ಲಿ ಜೇನನ್ನು ಇಳುಹಿ ಆ ಜೇನನ್ನು ಹಣ್ಣಗಳನೂ ಮಾರುವ ವೃತ್ತಿಯುಳ್ಳವರಾಗಿದ್ದರು (ಕೆ.ಎಸ್. ನಾರಾಯಣಾಚಾರ್ಯ; ೨೦೦೭, ಪು. ೫೦೩) ಎಂಬ ಶಬರಿ ಮೂಲದ ಉಲ್ಲೇಖವನ್ನು ಒಪ್ಪಲು ಅಸಾಧ್ಯವೆನಿಸುತ್ತದೆ.
ರಾಮನ ಹಿತೈಷಿ ದಶರಥನ ಸ್ನೇಹಿತನಾಗಿದ್ದ ಗುಹನು ನಿಷಾದನಾಗಿದ್ದ. ಪುರಾಣದ ಪ್ರಕಾರ ಈ ನಿಷಾದಕುಲ (ಸಮುದಾಯ)ದ ವೇನನನ್ನು ಬ್ರಾಹ್ಮಣರು ಹೂಂಕಾರಗಳಿಂದ ಕೊಂದು ಆತನ ತೊಡೆಯನ್ನು ಮಥಿಸಿದಾಗ ನಿಷಿಧನು ಹುಟ್ಟುತ್ತಾನೆ. ಆತನು ಕಪ್ಪು ಬಣ್ಣ ಗುಂಗುರು ಕೂದಲು ಇತ್ಯಾದಿ ಗುಣಗಳನ್ನು ಹೊಂದಿದ್ದರಿಂದ ರಾಜಲಕ್ಷಣಗಳು ಇಲ್ಲವೆಂದು ಕಡೆಗಣಿಸುತ್ತಾರೆ. ಆದ್ದರಿಂದ ಆತನು ನಿಷಾದರ ಮೂಲಪುರುಷನಾಗುತ್ತಾನೆ. ಆತನ ಸಹೋದರ ಪೃಥವು ತಂದೆಯ ರಾಜ್ಯಕ್ಕೆ ಉತ್ತರಾಧಿಕಾರಿಯಾಗುತ್ತಾನೆ. ಇಂಥ ನಿಷಾದ ಮೂಲದ ಗುಹನು ಶೃಂಗಿಬೇರಪುರದ ಅರಸ ಕೃಷ್ಣಸಾರಂಗಮೃಗದ ಕೊಂಬು-ಕೋಡುಗಳನ್ನು ಪ್ರಾಣಿಗಳ ಶರೀರಗಳ ಆಕೃತಿಗಳನ್ನು ಮರಗಿಡಗಳಿಗೆ ತೂಗುಹಾಕಿ ಕೃತ್ರಿಮ ಆಕಾರಗಳಿಂದ ನೈಜಮೃಗಗಳನ್ನು ನಂಬಿಸಿ ಬೇಟೆಯಾಡುವುದಕ್ಕೆ ಹೆಸರಾಗಿರುವ ಊರು.
ಗುಹನು ರಾಮ ಸೀತೆ ಲಕ್ಷ್ಮಣರನ್ನು ಗಂಗಾನದಿ ದಾಟಿಸುವ ಮುನ್ನ ರಾತ್ರಿ ತನ್ನಲ್ಲಿ ಅತಿಥ್ಯ ನೀಡುತ್ತಾನೆ, ರಾಮನಿಗೆ ಒದಗಿದ ದುಸ್ಥಿತಿಗೆ ಮರುಗುತ್ತಾನೆ. ರಕ್ಷಣೆಯ ನೆಪದಲ್ಲಿ ಲಕ್ಷ್ಮಣನು ರಾಮನಿಗೆ ತೊಂದರೆಕೊಡಬಹುದೆಂದು ಶಂಕಿಸುತ್ತಾನೆ. ಭರತನನ್ನು ಅನುಮಾನದಿಂದ ನೋಡುತ್ತಾನೆ. ಪರಿಸ್ಥಿತಿಯು ಅರಿವಾದಾಗ ಪಶ್ಚಾತ್ತಾಪ ಪಡುತ್ತಾನೆ. ಇಂಥ ಗುಹನಲ್ಲಿ ರಾಮನು ಅನ್ನಾಹಾರಗಳನ್ನಾಗಲಿ, ಹಣ್ಣು-ಹಂಪಲುಗಳನ್ನಾಗಲಿ ಸೇವಿಸದೆ ಲಕ್ಷ್ಮಣನು ತಂದ ಪವಿತ್ರ ಗಂಗಾಜಲವನ್ನು ಮಾತ್ರ ಸೇವಿಸುತ್ತಾನೆ. ಕಾಲಾನಂತರ ಶಬರಿಯು ನೀಡಿದ ಹಣ್ಣುಗಳನ್ನು ಸೇವಿಸುವುದರ ಮೂಲಕ ಆಕೆಯ ಆತಿಥ್ಯವನ್ನು ಸ್ವೀಕರಿಸುತ್ತಾನೆ.
ವಾಲ್ಮೀಕಿ ವೃತ್ತಿಪಲ್ಲಟವು ಕಾವ್ಯಕ್ಕೆ ಸ್ಫೂರ್ತಿಯಾದದ್ದು: ಬೇಡನಿಗೆ ಶಾಪ ನೀಡಿದ ಪ್ರಸಂಗವನ್ನು ವಾಲ್ಮೀಕಿಯು ವಿಮರ್ಶಿಸಿಕೊಳ್ಳುತ್ತಾನೆ. ಬೇಟೆಯು ಬೇಟಡನ ವೃತ್ತಿ ಹೀಗಿರುವಾಗ ತಾನು ಅವನನ್ನು ಹಾಳಾಗಲಿ ಈ ಬೇಡ (ಮಾನಿಷದ) ಎಂದು ಶಪಿಸಿದೆನಲ್ಲಾ ಋಷಿಯಾದ ತನಗೂ ಲೌಕಿಕಸಾಮಾನ್ಯ ಮನುಷ್ಯನಿಗೂ ವ್ಯತ್ಯಾಸವೇನು? ಎಂದೆಲ್ಲ ಚಿಂತಿಸುತ್ತ ಆಶ್ರಮಕ್ಕೆ ಹಿಂದಿರುಗಿದಾಗ ಬ್ರಹ್ಮನು ಪ್ರತ್ಯ್ಷಕಗೊಂಡು ಚಿಂತೆಯನ್ನು ಪರಿಹಾರಿಸುತ್ತಾನೆ. ಬೇಟೆಯ ಘಟನೆಯಿಂದ ವಾಲ್ಮೀಕಿಯು ಕಂಡ ಕೌಂಚಪ್ರೇಮ ಅದಕ್ಕೆ ಆತ ಸಂತೋಷಿಸಿ ಜಗತ್ತಿನ ಜೀವರಾಶಿಯಲ್ಲೆಲ್ಲ ದೇವರು ಪ್ರೇಮವನ್ನು ಇಟ್ಟಿದ್ದಾನೆಂದು ಒಂದು ಪುಟ್ಟ ಕೌತುಕ ಬೇಟೆಯ ದುರಂತದಿಂದ ಒದಗಿದ ಶೋಕ ಋಷಿಯ ಕೋಪಶಾಪ ಇವೆಲ್ಲವೂ ತನ್ನ ಇಚ್ಛೆಂತೆ ನಡೆದುದೆಂದು ತಿಳಿಸಿ ಸಮಾಧಾನ ಮಾಡುತ್ತಾನೆ. ಇವೆಲ್ಲ ಅಂಶಗಳನ್ನು ಒಳಗೊಂಡಂತೆ ರಾಮಚರಿತೆಯನ್ನು ಬರೆಯಬೇಕೆಂದು, ಅದು ಭಗವಂತನಿಗೆ ಮಂಗಳ ಶ್ಲೋಕವೆಂದು ಅನುಗ್ರಹಿಸುತ್ತಾನೆ. ಮೊದಲೇ ನಾರದರಿಂದ ರಾಮಾಯಣದ ಕಥೆಯನ್ನು ಕೇಳಿದ್ದ ವಾಲ್ಮೀಕಿಗೆ ಶಾಪನಿಮಿತ್ತ ಬಳಸಿಕೊಂಡಿದ್ದ ಶ್ಲೋಕವು, ವಕ್ರೋಕ್ತಿಯಾಗಿ ಒಗ್ಗಿ ಬರುತ್ತದೆ. ಅದುವರೆಗೂ ವೇದರಚನೆಗಳಲ್ಲಿ ಬಳಕೆಯಾಗುತ್ತಿದ್ದ ಶ್ಲೋಕದ ಛಂದಸ್ಸನ್ನು ಪುರಾಣಕಾವ್ಯಕ್ಕೆ ಬಳಸಿಕೊಳ್ಳುವ ಕವಿ ಸಾಮರ್ಥ್ಯವೂ ಇದಾಗಿದೆ. ಪ್ರೀತಿಯಲ್ಲಿ ಜೊತೆಗಿದ್ದ ಕ್ರೌಂಚಮಿಥುನದಲ್ಲಿ ಒಂದನ್ನು ಕೊಂದಿರುವೆಯಾದ್ದರಿಂದ ನಿನಗೆ; ಬಹಳಕಾಲ ಒಳ್ಳೆಯದಾಗದೆ ಇರಲಿ ನೆಲೆಯಿಲ್ಲದಂತಾಗಲಿ ಮಂಗಳ ಇಲ್ಲದಂಥಾಗಲಿ ಎಂದು ಶಪಿಸಲು ಬಳಸಿದ್ದ ಶ್ಮೋಕ; “ಮಾನಿಷದ ಪ್ರತಿಷ್ಟಾಂತ್ವ : ಆಗಮ : ಶಾಶ್ವತೀ: ಸಮಾ:|ಯತ್ಕ್ರೌಂಚ ಮಿಥುನಾದೇಕಂ ಅವಧಿಃ ಕಾಮೋಹಿತಂ” ಇಂಬುದು ರಾಮಾಯಣ ಕಥೆ ಕಾಂಡಗಳಲ್ಲಿ ಸಂಗ್ರಹವಾಗುವುದನ್ನು ಚಮತ್ಕರಿಸುತ್ತದೆ. ಕ್ರೌಂಚ ಶೋಕವು ರಾಮಾಯಣದ ಸ್ತ್ರೀ ಶೋಕವಾಗುತ್ತದೆ. ಮಾನಿಷದನೆಂದು ಬೇಡನನ್ನು ಬೈದ ನಿಷೇದಾರ್ಥದ ‘ಮಾ’ ಅಕ್ಷರವು ಲಕ್ಷ್ಮೀಯನ್ನು ಧ್ವನಿಸಿ ಮಾನಿಷಿದ ಎಂಬ ಸಮಪ್ತಪದವಾಗಿ ಲಕ್ಷ್ಮೀರಮಣ ಶ್ರೀಮನ್ನಾರಾಯಣನನ್ನು ಸಂಕೇತಿಸುತ್ತದೆ. (ನೋಡ: ಕೆ.ಎಸ್. ನಾರಾಯಣಚಾರ್ಯ ೨೦೦೭; ಪು. ೫೪೮-೫೪೯) ಹೀಗೆ ರಾಮಾಯಣದ ಕ್ರೌಂಚಬೇಟೆಯ ಪ್ರಸಂಗವು ಇಡೀ ಕಥೆಯ ಬೀಜವಾಗಿದೆ. ಇದರಲ್ಲಿ ದಶರಥ ವಾಲಿ ರಾವಣ ಇವರುಗಳ ದೌರ್ಬಲ್ಯದಿಂದ ದುರಂತಗಳು ಒದಗುತ್ತವೆ. ಅವುಗಳನ್ನು ನಿವಾರಿಸಿದ ರಾಮನ ಸ್ವಂತ ಬದುಕು ದುರಂತಮಯವಾದರೂ ಸಾಂಸ್ಕೃತಿಕ ಸಾಮಾಜಿಕ ಬದುಕಿಗೆ ಆದರ್ಶವಾಗಿ ರಾಜಧರ್ಮವೆಂಬ ಮೌಲ್ಯವಾಗುತ್ತದೆ.
ರಾಮನೊಂದಿಗೆ ವಲ್ಮೀಕಿಯ ಪರಿಚಯವನ್ನು ಹೇಳಿಕೊಳ್ಳುವಂಥ ಸಂದರ್ಭಗಳು ಒಂದೆರೆಡು ಕಡೆ ಕಂಡುಬರುತ್ತವೆ. ಅವುಗಳಲ್ಲಿ ಒಂದು ಲವಕುಶರು ರಾಮನ ಅಶ್ವಮೇಧ ಸಂದರ್ಭದಲ್ಲಿ ರಾಮಾಯಣವನ್ನು ಪಠಿಸುವಾಗ ಶ್ರೀರಾಮನು ಇದನ್ನು ಬರೆದವರು ಯಾರೆಂದು ಪ್ರಶ್ನಿಸುತ್ತಾನೆ. ಆಗ ಲವಕುಶರು ಭಾರ್ಗವಗೋತ್ರದ ಬ್ರಾಹ್ಮಣ ವಾಲ್ಮೀಕಿ ಮಹರ್ಷಿಯೆಂದು ತಿಳಿಸುತ್ತಾರೆ. ಲವಕುಶರ ರಾಮಾಯಣದ ಗಾಯನಕ್ಕೆ ರಾಮನ ಆದಿಯಾಗಿ ಅಯೋಧ್ಯೆಯ ಪ್ರಜೆಗಳೆಲ್ಲರೂ ತಲೆದೂಗುತ್ತಾ ಗಾಯನವು ದಿನಗಟ್ಟಲೆ ಮುಂದುವರಿಯಿತು. ಒಂದು ದಿನ ಸಭೆಯಲ್ಲಿದ್ದ ರಾಮನು ಸೀತೆಯ ಬಗ್ಗೆ ದೂತರಲ್ಲಿ ಪ್ರಸ್ತಾಪಿಸುತ್ತಾ ಸೀತೆಯು ಈಗಲೂ ಶುದ್ಧಚಾರಳೂ ಕಲ್ಮಶ ರಹಿತಳೂ ಆಗಿರುವುದಾದರೆ ವಾಲ್ಮೀಕಿಯನ್ನು ಪ್ರಮಾಣಿಸಿ ಸಭೆಗೆ ಬಂದು ಹಾಗೆ ಪ್ರತಿಜ್ಞೆ ಮಾಡಲಿ ಎಂದ (ಕೆ.ಎಸ್. ನಾರಾಯಣಾಚಾರ್ಯ ೨೦೦೭, ಪು ೫೬೪) ಮತ್ತೊಂದು ದಿನ ವಾಲ್ಮೀಕಿಯು ಸೀತೆಯನ್ನು ಸಭೆಗೆ ಕರೆತಂದು ರಾಮನೆದುರು ನಿಲ್ಲಿಸಿ ಈಕೆ ಪರಿಶುದ್ಧಳು ಸೀಕರಿಸು ಎಂದು ರಾಮನಿಗೆ ಹೇಳುವಾಗ ತಾನು ಸುಳ್ಳು ಹೇಳುತ್ತಿಲ್ಲ ಎಂದು ಪ್ರಮಾಣಿಕರಿಸಲೋಸುವ ತನ್ನ ತಂದೆ ಮತ್ತು ಕುಲಗೋತ್ರಗಳನ್ನು “ಪ್ರಚೇತಸೋಹಂ ದಶಮಃ ಉತ್ತೋ ರಾಘವನಂಧನ” ಎಂಬುದಾಗಿ ವಿವರಿಸುತ್ತಾನೆ. ಸೀತೆಯು ತನ್ನ ಆಶ್ರಮದಲ್ಲಿ ಆಶ್ರಯ ಪಡೆದು ಲವಕುಶರಿಗೆ ಜನ್ಮವಿತ್ತು ನಿಷ್ಕಲ್ಮಶ ಜೀವನ ನಡೆಸಿದ್ದನ್ನು ತಿಳಿಸುತ್ತಾನೆ. ರಾಮ-ಸೀತೆ ಮತ್ತು ಮಕ್ಕಳನ್ನು ಒಂದುಗೂಡಿಸಬೇಕೆಂಬುದು ವಾಲ್ಮೀಕಿಯ ಆಶಯವಾಗಿತ್ತು. ಆದರೆ ಸನ್ಯಾಸಿನಿಯ ವೇಷಭೂಷಣಗಳಲ್ಲಿ ಸಭೆಗೆ ಬಂದು ಗದ್ಗತಳಾಗಿ ಸೀತೆಯು ತಾನು ರಾಮನನ್ನು ಹೊರತುಪಡಿಸಿ ಬೇರೆಯವರನ್ನು ಮನದಲ್ಲಿ ಕೂಡಿ ಚಿಂತಿಸದ ಪತಿವ್ರತೆಯಾಗಿದ್ದರೆ ತನ್ನ ತಾಯಿ ಭೂದೇವಿಯು ತನಗೆ ಆಶ್ರಯವನ್ನು ನೀಡಲಿ ತನ್ನನ್ನು ಎತ್ತಿಕೊಂಡು ಹೋಗಲಿ ಗರ್ಭದೊಳಕ್ಕೆ ಸೇರಿಸಿಕೊಳ್ಳಲಿ ಎನ್ನುತ್ತಾಳೆ. ತಕ್ಷಣವೇ ಅವಳ ಪ್ರತಿಜ್ಞೆ ಫಲಿಸುತ್ತದೆ. ಭೂಮಿಯನ್ನು ಸೀಳಿಕೊಂಡು ಹೊರಬಂದ ಭೂದೇವಿಯು ಸೀತೆಯನ್ನು ಎತ್ತಿಕೊಂಡು ಭೂಮಿಯೊಳಕ್ಕೆ ಮಾಯವಾಗುತ್ತಾಳೆ. ರಾಮ ಸೀತೆಯರ ಸಮಾಗಮವಾಗದೆ ದುರಂತವಾಗುತ್ತದೆ. ಸೀತಾವಿಯೋಗದಿಂದ ಬಳಲುತ್ತಿರುವಾಗಲೇ ಆತನ ಅವಸಾನ ಕಾಲವು ಸಮೀಪವಾಗುತ್ತದೆ. ಈ ವಿಷಯವನ್ನು ರಾಮನಿಗೆ ತಿಳಿಸಲೆಂದು ಬ್ರಹ್ಮನಿಂದ ನೇಮಕಗೊಂಡ ಕಾಲಪುರುಷನು ಬರುತ್ತಾನೆ. ಆತನೊಂದಿಗೆ ಸಮಾಲೋಷನೆ ನಡೆಸುತ್ತಿದ್ದಾಗ ಲಕ್ಷ್ಮಣನು ದ್ವಾರಪಾಲಕನಾಗಿದ್ದ. ಅದೇ ಸಮಯಕ್ಕೆ ರಾಮನನ್ನು ಕಾಣಲು ಬಂದ ದೂರ್ವಾಸ ಒಳನುಗ್ಗುತ್ತಾನಾದ್ದರಿಂದ ಲಕ್ಷ್ಮಣನಿಗೆ ಗಡಿಪಾರು ಶಿಕ್ಷೆ ವಿಧಿಸಲಾಗುತ್ತದೆ. ಆದ್ದರಿಂದ ಲಕ್ಷ್ಮಣನು ಸರಯೂ ನದಿಯ ತೀರದಲ್ಲಿ ಸಮಾಧಿ ಹೊಂದುತ್ತಾನೆ. ರಾಮನೂ ಕುಶಲವರಿಗೆ ಪಟ್ಟಕಟ್ಟಿ ಸರಯೂನದಿಯಲ್ಲಿ ಜಲಸಮಾಧಿಯಾಗುತ್ತಾನೆ. ಹೀಗೆ ರಾಮಾಯಣ ಕಾವ್ಯವು ಸಮಾಪ್ತಿಯಾಗುತ್ತದೆ.
ಮಹಾವಿಷ್ಣುವು ತಾಳಿದ ಮಾನವಾವತಾರ ಶ್ರೀರಾಮನಾಗಿರುವದರಿಂದ ರಾಮಚರಿತೆ ಪುರಾಣವಾಗಿ ಆಸ್ತಿಕ ಅಭಿಮತವನ್ನು ಉಳಿಸಿಕೊಂಡಿತು. ಸ್ವಾರ್ಥ, ತ್ಯಾಗ, ಭಕ್ತಿ ರಾಮಾಯಣದ ಮೌಲ್ಯದರ್ಶನಗಳಾಗಿವೆ. ರಾಮನು ಸಾಮಾನ್ಯ ಮನುಷ್ಯನಾಗಿ ಹುಟ್ಟಿ ಸಾಹಸ ಶೂರ ಇಂದೆನಿಸಿಕೊಳ್ಳುತ್ತಾನೆ. ಪಿತೃವಾಕ್ಯ ಪರಿಪಾಲನೆ ರಾಮದರ್ಶನಕ್ಕೆ ನಾಂದಿಯಾದರೆ ಆತ ಏಕಪತ್ನಿ ವೃತಸ್ಥನೆಂಬುದು ಮೌಲ್ಯವಾಗುತ್ತದೆ. ಅಪವಾದಕ್ಕೆ ಅಂಜಿ ಸೀತಾಪರಿತ್ಯಾಗ ಮಾಡಿದ್ದು ಪ್ರಜೆಗಳ ಅನುಮಾನಗಳಿಗಾಗಿ ತ್ಯಾಗ ಮಾಡಿದರ ದ್ಯೋತಕವಾಗುತ್ತದೆ. ಪ್ರಜೆಗಳ ಅಸಮಾಧಾನಗಳನ್ನು ಪರಿಹರಿಸಲು ವೈಯುಕ್ತಿಕ ಬದುಕನ್ನೇ ಬಲಿಕೊಟ್ಟು ನಿಂದೆಯಿಂದ ಮುಕ್ತಹೊಂದಿದನೆಂಬುದನ್ನು ಹೇಳುತ್ತದೆ. ಆದರೆ ಸೀತೆ ರಾಮಾಯಣದ ಪಿತೃಪ್ರಧಾನ ವ್ಯವಸ್ಥೆಗೆ ಬಲಿಯಾದ ಅಬಲೆಯಾಗಿ ಕಂಡುಬರುತ್ತಾಳೆ. ಪತಿವ್ರತೆ ಪತಿಯನ್ನು ದೈವವೆಂದು ಭಾವಿಸಿದಳು ಆದ್ದರಿಂದಲೇ ಆಕೆ ರಾಮನನ್ನು ಪ್ರಶ್ನಿಸುವುದೇ ಇಲ್ಲ ಅವಳಂತೆಯೇ ಅಯೋಧ್ಯೆಯ ರಾಜಪರಿವಾರದ ಸ್ತ್ರೀಯರ ವ್ಯಕ್ತಿತ್ವಗಳು ಬಂಧಿತವಾಗಿವೆ. ಕೈಕೆ ಕಿಟ್ಟ ತಾಯಿ ಎನಿಸಿಕೊಳ್ಳುತ್ತಾಳೆ. ಸವತಿ ಮತ್ಸರ ಮಲತಾಯಿ ಧೋರಣೆಗಳಿಗೆ ಪ್ರತೀಕವಾಗುತ್ತಾಳೆ. ಒಟ್ಟಾರೆ ರಾಮಾಯಣವು ಸನಾತನ ನೀತಿ ಮೂಲಗಳ ಬೋಧನೆಯಾಗಿ ಆಸ್ತಿಕ ಭಾವವನ್ನು ಬೆಳೆಸುವ ಗ್ರಂಥವಾದ ಕಾರಣ ಪುರಾಣವಾಗುತ್ತದೆ. ಇದರಲ್ಲಿ ವರ್ಣಾಶ್ರಮ ಧರ್ಮದ ಸನಾತನ ವೃತ್ತಿಗಳಿಗೆ ಮಾನ್ಯತೆ ನೀಡಲಾಗಿದೆ. ಆರ್ಯಸಂಸ್ಕೃತಿ ಮತ್ತು ವಾನರ ಸಂಸ್ಕೃತಿಗಳ ಸಮತೋಲನ ಹಾಗೂ ಇವೆರಡೂ ಸಂಸ್ಕೃತಿಗಳೊಂದಿಗೆ ರಾಕ್ಷಸ ಸಂಸ್ಕೃತಿ ಮಾಡಿದ ಸಂಘರ್ಷದ ಫಲಿತಗಳು ಕೂಡ ರಾಮಾಯಣದಲ್ಲಿ ಮುಖ್ಯವಾಗುತ್ತವೆ. ಆದರೆ ರಾಮಾವತಾರವು ಮನುಷ್ಯ ಸಾಮರ್ಥ್ಯದಲ್ಲಿ ಗಳಿಸಿಕೊಂಡ ದೈವತ್ವವಾಗುತ್ತದೆ. ಕಾವ್ಯದಲ್ಲಿ ಎಲ್ಲಿಯೂ ರಾಮನು ದೈವಲೀಲೆಗಳನ್ನು ಮರೆಯುವುದಿಲ್ಲ. ಪವಾಡಗಳನ್ನು ಮಾಡುವುದಿಲ್ಲ. ಮನುಷ್ಯ ಸಾಧನೆಯೂ ಸಾರ್ಥಕ ಸಂಕೇತವಾಗಿ ಉಳಿಯುತ್ತಾನೆ. ರಾಮಾಯಣದ ಕೃತಿಕಾರನಾದ ವಾಲ್ಮೀಕಿಯು ವ್ಯಾಧನಾಗಿ, ಕವಿಯಾಗಿ, ಮಹರ್ಷಿಯಾಗಿ ಸಮಾಜದ ಸಂಸ್ಕೃತಿಯ ನೇತಾರನಾಗಿ ಕಂಡುಬರುತ್ತಾನೆ. ಯಾವುದೇ ಕವಿಯು ತನ್ನ ಮೂಲ ಸಂಸ್ಕೃತಿಯು ಮೂಲ ಸತ್ವಗಳಿಂದ ಬೇರೆಯಾಗಲಾರ ಎಂಬುದಕ್ಕೆ ವಾಲ್ಮೀಕಿ ರಾಮಾಯಣವು ಬೇಟೆಯ ಸಂದರ್ಭದೊಂದಿಗೆ ಆರಂಭಗೊಳ್ಳುವ ಸಂದರ್ಭವು ಸಾಕ್ಷಿಯಾಗುತ್ತದೆ.
ಬೇಟೆ ಪರಂಪರೆ ಬೇಡರ ಸಂಸ್ಕೃತಿ (3)
ಬೇಟೆ ಮತ್ತು ಕ್ಷತ್ರೀಯ ಧರ್ಮ : ಪೌರಣಿಕ ನಿದರ್ಶನಗಳು
ದುಷ್ಟ ಪ್ರಾಣಿಗಳಿಂದ ಪ್ರಜೆಗಳನ್ನು ರಕ್ಷಿಸುವಲ್ಲಿ ಬೇಟೆ ರಾಜಧರ್ಮವಾಗಿತ್ತು ಎಂಬುದಕ್ಕೆ ಪೌರಣಿಕ ಪ್ರಸಂಗಗಳ ನಿದರ್ಶನಗಳಿವೆ.
ಸುಮತಿ ಮತ್ತು ವಜ್ರಬಾಹು ಎಂಬ ರಾಜ ದಂಪತಿಗಳ ಮಗ ಭದ್ರಾಯು ಎಂಬುವವನು ಒಮ್ಮೆ ಬೇಟೆಗೆ ಹೋಗಿದ್ದಾಗ, ಬ್ರಾಹ್ಮಣ ಪತ್ನಿಯನ್ನು ಹುಲಿ ಕೋಂದಿತು, ಭದ್ರಾಯುವಿಗೆ ಹುಲಿಯಿಂದ ಆಕೆಯನ್ನು ಬಿಡಿಸಲು ಸಾಧ್ಯವಾಗಲಿಲ್ಲ. ಆದ್ದರಿಂದ ಅದಕ್ಕೆ ಪ್ರತಿಯಾಗಿ ಬ್ರಾಹ್ಮಣನು ಭದ್ರಾಯುವಿನ ಹೆಂಡತಿ ಕೀರ್ತಿಮಾಲಿನಿಯನ್ನು ತನಗೆ ನೀಡುವಂತೆ ಕೋರಿದನು. ಭದ್ರಾಯುವು ಅಂತೆಯೇ ಮಾಡಿ ಅಗ್ನಿ ಪ್ರವೇಶಕ್ಕೆ ಅನುವಾಗಲು ಶಿವನು ಪ್ರತ್ಯಕ್ಷನಾಗಿ ತಾನೇ ಬ್ರಾಹ್ಮಣವೇಷದಲ್ಲಿ ಪರೀಕ್ಷೆ ಮಾಡಿದೆನೆಂದು ಹೇಳಿ ಭದ್ರಾಯುವಿಗೆ ಆತನ ಪತ್ನಿಯನ್ನು ಹಿಂದಿರುಗಿಸಿದನು ಅಲ್ಲದೆ ಪತ್ನಿಯೊಡನೆ ಹತ್ತುಸಾವಿರ ವರ್ಷಕಾಲ ಬದುಕುವ ನೀಡಿದನು. ನಂತರ ಭದ್ರಾಯು ಸದ್ಗತಿ ಹೊಂದಿದನು.
ರತ್ನಪುರದ ರಾಜ ಮಯೂರಧ್ವಜ ಆತನ ಮಗ ತಾಮ್ರಧ್ವಜರು ಧಮ್ರಾಯನ ಅಶ್ವಮೇಧ ತುರಗವನ್ನು ಕಟ್ಟಿ ಕೃಷ್ನಾರ್ಜುನರನ್ನು ಸೋಲಿಸಿದ ಸಂದರ್ಭ; ಕೃಷ್ನಾರ್ಜುನರು ಬ್ರಾಹ್ಮಣ ಮತ್ತು ಬ್ರಾಹ್ಮಣ ಪುತ್ರನ ವೇಷತಾಳಿ ಬಂದು ದಾರಿಯಲ್ಲಿ ಬರುವಾಗ ಸಿಂಹವೊಂದು ತನ್ನ ಮಗನೊಬ್ಬನನ್ನು ಸಿಂಹವೊಂದು ಹಿಡಿದಿದೆಯೆಂದು ತಿಳಿಸಿದ. ಅಲ್ಲದೆ ಮಯೂರಧ್ವಜನ ದೇಹದ ಅರ್ಧಭಾಗದ ಮಾಂಸವನ್ನು ಅದಕ್ಕೆ ನೀಡಿದರೆ ಅದು ತನ್ನ ಮಗನನ್ನು ಬಿಡುವುದೆಂದು ಹೇಳಿದನು. ಅದಕ್ಕೆ ಒಪ್ಪಿದ ಮಯೂರಧ್ವಜನು ತನ್ನ ಪತ್ನಿ ಹಾಗೂ ಮಗನಿಂದ ತನ್ನ ಶರೀರ ಅರ್ಧಭಾಗವನ್ನು ಗರಗಸದಿಂದ ಸೀಳಿಸಿಕೊಳ್ಳುತ್ತಿದ್ದನು. ಇದನ್ನು ಮೆಚ್ಚಿ ಕೃಷ್ಣನು ಪ್ರತ್ಯಾಕ್ಷನಾಗಿ ದರ್ಶನವನ್ನು ನೀಡಿದನು.
ಆಗ್ನಿಯು ತನಗಾದ ಅಜೀರ್ಣವನ್ನು ಪರಿಹರಿಸಿಕೊಳ್ಳಲು ಖಾಂಡವ ವನವನ್ನು ಭಕ್ಷಿಸಲು ಅರ್ಜುನನ ಆಶ್ರಯದಲ್ಲಿ ಇಡೀ ವನವನ್ನು ದಹಿಸುತ್ತಾನೆ. ಇದಕ್ಕೆ ಸಹಕರಿಸಿದ ಅರ್ಜುನನು ಖಾಂಡವವನದ ಯಾವ ಜೀವ-ಜಂತು ಪಕ್ಷಿಗಳೂ ತಪ್ಪಿಸಿಕೊಳ್ಳದಂತೆ ಭಾಣಗಳ ಹಂದರ ಬೇರಿಗಳನ್ನು ನಿಮಿಸಿಕೊಡುತ್ತಾನೆ. ಇದು ಕೂಡ ಬೇಟೆಯ ಪೂರಕ ವ್ಯವಸ್ಥೆಯಾಗಿದೆ. ಶಿಬಿ ಚಕ್ರವರ್ತಿ ಅಥವಾ ವೃಷಧಬಳನನ್ನು ಪರೀಕ್ಷಿಸಲು ಇಂದ್ರನು ಬೇಟೆಯಾಡಲು ಬಂದಾಗ; ಪಾರಿವಾಳವು ಶಿಬಿಯಲ್ಲಿ ರಕ್ಷಣೆ ಕೋರಲಾಗಿ, ಆತನು ಪಾರಿವಾಳಕ್ಕೆ ಬದಲಾಗಿ ತನ್ನ ಶರೀರದ ಮಾಂಸವನ್ನು ನೀಡಿದ ಮತ್ತೊಂದು ಪ್ರಸಂಗ ಕೂಡ ಸ್ವರಣಾರ್ಹವಾದುದು.
ಪುರಾಣದ ಉಲ್ಲೇಖಗಳಲ್ಲಿ ಬೇಟೆ ರಾಜರ ಪಾಲಿಗೆ ಅಂತರ್ಯಗದ ಅವಾಂತರಗಳ ನಾಂದಿಗೆ ಹಿನ್ನಲೆಯಾಗಿ ಮೂಡಿದೆ. ಪರೀಕ್ಷಿತನು ಬೇಟೆಯಾಡಲೆಂದು ಬಂದ ಪರೀಕ್ಷಿತ ಅಥವಾ ಪರೀಕ್ಷಿತಾಜನು ಸಮಾಧಿಯಲ್ಲಿದ್ದ ಶಮೀಕನೆಂಬ ಋಷಿಯ ಕೊರಳಿಗೆ ಸತ್ತಹಾವನ್ನು ಸುತ್ತಿ ಹೋಗುತ್ತಾನೆ. ಇದನ್ನು ಕಂಡ ಶಮೀಕನ ಮಗ ಶೃಂಗಿಯ ಈ ಕೆಲಸವನ್ನು ಮಾಡಿದವನಿಗೆ ತಕ್ಷಕನು ಕಚ್ಚಲಿ ಎಂದು ಶಾಪನೀಡಿದ ಅದರಂತೆ ಪರೀಕ್ಷಿತನು ಅವಸಾನ ಹೊಂದಿದ. ಹೀಗೆ ಬಹುಪಾಲು ರಾಜರ ಬೇಟೆಯ ಪ್ರಸಂಗಗಳಲ್ಲಿ ಋಷಿಶಾಪವು ತಟ್ಟಿದ ಪುರಾವೆಗಳಿವೆ. ಪರೀಕ್ಷಿತನ ಮಗ ಶಲನು ಬೇಟೆಗೆ ಹೋಗಿದ್ದಾಗ ಬೇಟೆಯಲ್ಲಿ ಬಳಲಿದ್ದ ತನ್ನ ಕುದುರೆಗಳಿಗೆ ಬದಲಾಗಿ ವಾಮದೇವನೆಂಬ ಮುನಿಯಿಂದ ಕುದುರೆಗಳನ್ನು ಪಡೆದ ಆದರೆ ಅವುಗಳನ್ನು ಮತ್ತೆ ಮಗನಿಗೆ ಹಿಂದೆ ಒಪ್ಪಿಸಲಿಲ್ಲಾವಾದ್ದರಿಂದ ಮುನಿಯು ತನ್ನ ತಪ್ಪೋಶಕ್ತಿಯಿಂದ ಉಕ್ಕೀನ ಶರೀರದ ರಾಕ್ಷಸರನ್ನು ನಿರ್ಮಿಸಿ ಕಳುಹಿಸಿದ ಅವರು ಹೋಗಿ ದಲಸ ತಮ್ಮಿಶಲನನ್ನು ಕೊಲ್ಲುವ ದಲನ ತಮ್ಮ ಶಲನನ್ನು  ಕೊಲ್ಲಲು ದಲನು ಮುನಿಗೆ ಕುದುರೆಗಳನ್ನು ಹಿಂದುರಿಗಿಸಿದ. ಕಿಂದಮನೆಂಬ ಮುನಿಯು ತನ್ನ ಪತ್ನಿಯೊಂದಿಗೆ ಮೃಗ ವೇಷದಿಂದ ಕ್ರಿಡಿಸುತ್ತಿದ್ದಾಗ, ಪಾಂಡುರಾಜನು ಬೇಟೆಗೆ ಹೋಗಿದ್ದವನು ಅವರನ್ನು ಮೃಗಗಳೆಂದು ತಿಳಿದು ಬೇಟೆಯಾಡುತ್ತಾನೆ. ಆಗ ಕಿಂದಮನು ‘ನೀನು ನಿನ್ನ ಪತ್ನಿಯೊಂದಿಗೆ ಕೂಡಿದಾಗ ಸಾಯಿ’ ಎಂದು ಶಾಪನೀಡುತ್ತಾನೆ. ಅದರಂತೆ ಒಮ್ಮೆ ಮಾದ್ರಿಯನ್ನು ಕೂಡಿದ ಪಾಂಡುರಾಜನು ಮರಣಿಸುತ್ತಾನೆ.
ಬೇಟೆ ಕ್ಷತ್ರೀಯ ಧರ್ಮವೆಂಬ ಸಾಮಾಜಿಕ ಮನ್ನಣೆ ಪಡೆದಿತ್ತಾದರೂ ಬೇಟೆಯಾಡುವಾಗಿನ ಅಭಿರ್ಯದಿಂದಾಗಿ ಋಷಿ ಶಾಪಕ್ಕೆ ಅನಿವಾರ್ಯವಾಗಿ ಗುರಿಯಾಗಬೇಕಾಗಿತ್ತು. ವೈವಸ್ವತ ಮನುವಿನ ಎಂಟನೆಯ ಮಗನಾದ ಪೃಷದ್ರನೆಂಬ ಕ್ಷತ್ರಿಯನು ವಸಿಷ್ಠರ ದನಗಳನ್ನು ಕಾಯುತ್ತಿರುವಾಗ ಹುಲಿಯೊಂದು ದನದಕೊಟ್ಟಿಗೆಯೊಳಕ್ಕೆ ನುಗ್ಗಿತು. ವೃಷದ್ರನು ಅದನ್ನು ಕೊಲ್ಲಲು ಹೋಗಿ ಹುಲಿಯೆಂದು ತಿಳಿದು ಹಸುವನ್ನು ಕೊಂದು ವಸಿಷ್ಠನಿಂದ ಶೂದ್ರನಾಗುವಂತೆ ಶಾಪಹೊಂದಿದ. ಸೂರ್ಯ ವಂಶದ ಇಕ್ಷ್ವಾಕುವಿನ ಮಗ ವಿಕುಕ್ಷಿ ಎಂಬುವವನು ಶ್ರದ್ಧಕ್ಕೆ ಮಾಂಸತರಲು ಬೇಟೆಗೆಂದು ಹೊರಟು ಮೊಲವೊಂದನ್ನು ಕೊಂದ. ಅವರ ಮಾಂಸವನ್ನು ತರುವ ಬದಲು ತಾನೇ ತಿಂದು ಅದರ ಅವಶೇಷವನ್ನು ತಂದು ತಂದೆಗೆ ಒಪ್ಪಿಸಿ ದುಷ್ಟಮೃಗವು ಮಾಂಸವನ್ನು ಕಸಿದುಕೊಂಡಿತು ಎಂದು ಸುಳ್ಳು ಹೇಳಿದ, ಆದರೆ ಇಕ್ಷ್ವಾಕುವಿಗೆ ವಶಿಷ್ಠನ ಯೋಗಶಕ್ತಿಯಿಂದ ನಿಜವಾದ ವಿಷಯ ತಿಳಿದು ಮಗನನ್ನು ದೇಶದಿಂದ ಹೊರ ಹಾಕಿದ, ವಿಕುಕ್ಷಿಯು ಮೊಲದ ಮಾಂಸವನ್ನು ತಿಂದದ್ದರಿಂದ ಶಶಂದನೆಂದು ಕರೆಯಲ್ಪಟ್ಟನು.
ಕೆಲವೊಮ್ಮೆ ಪುರಾಣಪುರುಷರಿಗೆ ಋಷಿಶಾಪದಿಂದ ಮೃಗವೂ ಜಂತವೂ ಆಗಬೇಕಾಗುತ್ತದೆ. ಶಾಪಗ್ರಸ್ತನ ವಂಶಸ್ಥನೊಬ್ಬ ಅದನ್ನು ಮುಂದೆ ಒಂದು ದಿನ ಸಂಧಿಸಲು ಶಾಪವಿಮೋಚನೆಯಾಗುತ್ತದೆ. ನಹ್ರಷನು ಇಂದ್ರನ ಪತ್ನಿ ಶಚಿದೇವಿಯನ್ನು ವಿವಾಹವಾಗುವಂತೆ ಕೇಳುತ್ತಾನೆ. ಆಕೆಯು ಸಪ್ತರ್ಷಿಗಳಿಂದ ಪಲ್ಲಕ್ಕಿಯನ್ನು ಹೊರಿಸಿಕೊಂಡು ಬರುವಂತೆ ಹೇಳುತ್ತಾಳೆ. ಅಂತೆಯೇ ಬರುತ್ತಿರುವಾಗ ನಹ್ರಷನು ಸರ್ಪ ಸರ್ಪ (ಬೇಗ ನಡಿ) ಎಂದು ಹೇಳುತ್ತಾ ಕಾಲಿನಿಂದ ಆಗಸ್ತನ ತಲೆಯನ್ನು ತುಳಿದನು. ಕುಷಿತಗೊಂಡ ಆತನು ನಹ್ರಷನನ್ನು ಸರ್ಪವಾಗುವಂತೆ ಶಪಿಸಿದ ವಿಮೋಚನೆಗೆ ನಿನ್ನ ವಂಶಸ್ಥರು ಸಂಭಾಷಣೆ ಮಾಡಬೇಕೆಂದು ಹೇಳಿದ. ಅಂತೆ ಮುಂದೆ ಒಮ್ಮೆ ಭೀಮನು ಬೇಟೆಗೆ ಹೋಗಿದ್ದಾಗ ಹೆಬ್ಬಾವಾಗಿದ್ದ ನಹ್ರಷನು ಹಿಡಿಯಲು ಧಮ್ರಾಯನು ಭೀಮನನ್ನು ಬಿಡುವಂತೆ ಪ್ರಾರ್ಥಿಸಿದ ಉರಗೆವು ಕೇಳಿದ ಪ್ರಶ್ನೆಗಳಿಗೆ ಉತ್ತರಿಸಿ ಭೀಮನನ್ನು ಬಿಡಿಸಿದ. ನಹ್ರಷನ ಶಾಪವಿಮೋಚನೆಯಾಯಿತು.
ಪುರಾಣ ನಿದರ್ಶನಗಳ ಬೇಟೆಯು ಫಲಿತಗಳು ಬಹುಪಾಲು ಕೆಡುಕಿನ ಸಂಬವದ ಸೂಚನೆಗಳಾಗಿ ಸಂಕೇತವಾಗುತ್ತವೆ. ಒಮ್ಮೆ ಶಿವಪಾರ್ವತಿಯರು ಶರವಣದಲ್ಲಿ ಕ್ರೀಡಿಸುತ್ತಿರಲು ಅಲ್ಲಿಗೆ ಪ್ರವೇಶಿಸಿದ ಪುರುಷರನ್ನು ಕಂಡು ಪಾರ್ವತಿಗೆ ಕೋಪಬಂದು ಆಕೆಯು ಈ ವನವನ್ನು ಪ್ರವೇಶಿಸಿದ ಪುರುಷರು ಸ್ತ್ರೀಯಾಗಲಿ ಎಂದು ಶಪಿಸಿದಳು. ವೈವಸ್ವತ ಮನುವಿನ ಮಗನಾದ ಇಲನು ಬೇಟೆಯ ನಿಮಿತ್ತ ಆ ವನವನ್ನು ಪ್ರವೇಶಿಸಲು ಶಾಪ ಫಲಿಸಿ ಸ್ತ್ರೀಯಾದನು. ನಂತರ ಬುಧನಿಂದ ಪುರೂರವನೆಂಬ ಮಗನನ್ನು ಪಡೆದು ಕಾಲಾನಂತರ ಶಿವನ ಅನುಗ್ರಹದಿಂದ ಒಂದು ತಿಂಗಳು ಸ್ತ್ರೀಯಾಗಿ ಮತ್ತೊಂದು ತಿಂಗಳು ಪುರುಷನಾಗಿ ಇರುವಂತಾಯಿತು.
ಒಮ್ಮೆ ಉತ್ತಮಪಾದನ ಮಗ ಉತ್ತಮನು ಹಿಮಾಲಯದ ಸಾನು ಪ್ರದೇಶಕ್ಕೆ ಬೇಟೆಗೆ ಹೋಗಿದ್ದಾಗ ಅಲ್ಲಿದ್ದ ಯಕ್ಷರು ಅವನನ್ನು ಕೋಲ್ಲುತ್ತಾರೆ. ಇದನ್ನು ಕೇಳಿದ ಉತ್ತಮನ ಸೋದರ ಧೃವನು ಯಕ್ಷರ ರಾಜ ಕುಬೇರನ ಮೇಲೆ ಯುದ್ಧ ಮಾಡುತ್ತಾನೆ. ಅಲ್ಲಿಗೆ ಧಾವಿಸಿದ ಸ್ವಾಯಂಭುವಮನುವು ಧ್ರುವನಿಗೆ ಶಾಂತಿ ಉಪದೇಶವನ್ನು ಮಾಡಿ ಯುದ್ಧ ನಿಲ್ಲಿಸುತ್ತಾನೆ. ಕೆಲವೊಮ್ಮೆ ಬೇಟೆಯ ನೆನಪು ಮೋಕ್ಷವನ್ನು ಒದಗಿಸಿದ ನಿದರ್ಶನಗಳಿವೆ. ಉದಾಹರಣೆಗೆ ಉತ್ತರ ದಿಕ್ಕಿಗೆ ತಲೆಯಿಟ್ಟು ಮಲಗಿದ್ದ ಆನೆಯ ರುಂಡವನ್ನು ಕತ್ತರಿಸಿ ತಂದು ಗಣಪತಿಗೆ ತಲೆಯನ್ನಾಗಿಸಿದ ಪ್ರಸಂಗದಲ್ಲಿ ಬೇಟೆಗೆ ಒಳಗಾದ ಆನೆಯ ಶಿರವು ದೈವತ್ವಕ್ಕೆ ಸಂದಿದ ಸಂದರ್ಭವನ್ನು ಇಲ್ಲಿ ನೆನೆಯಬಹುದು. ಅಂತೆಯೇ ಮಹಾಭಾರತದಲ್ಲಿ ಕೃಷ್ಣನು ತನ್ನ ಅವತಾರ ಅಂತ್ಯವನ್ನು ಕಂಡುಕೊಂಡದ್ದು ಸಹ ಜರನೆಂಬ ಬೇಡನ ಬಾಣಕ್ಕೆ ಗುರಿಯಾಗಿ ಮಾತ್ರ ಬೇಡನು ಬೇಟೆಯ ಮೃಗವೆಂದು ಭ್ರಮಿಸಿ ಮುಸಲವನ್ನು ಹೂಡಲು ಕೃಷ್ಣನು ವೈಕುಂಠಕ್ಕೆ ಹೊರಡಲು ಅನುವಾದ ಅಂತೆಯೇ ಮೂಕದಾನವನು ಹಂದಿಯ ವೇಷದಲ್ಲಿದ್ದಾಗ ಸಂಹರಿಸಿದ ಶಿವನು ಆತನ ಮುಕ್ತಿಗೆ ಕಾರಣನಾದ. ಒಮ್ಮೆ ರಾಮನು ಬೇಟೆಯಲ್ಲಿ ಸಿಂಹವೊಂದನ್ನು ಕೊಲ್ಲಲು ತಕ್ಷಣವೇ ಅದರ ಶರೀರದಿಂದ ವಿದ್ಯಾಧರನೊಬ್ಬ ಕಾಣಿಸಿಕೊಂಡು ಇಂದಿಗೆ ಸಿಂಹರೂಪದ ತನ್ನ ಶಾಪ ವಿಮೋಚನೆಯಾಯಿತೆಂದು ಹೇಳಿ ಹಿಂದಿನ ವೃತ್ತಾಂತರವನ್ನು ವಿವರಿಸುತ್ತದೆ. ಅದರಂತೆ ಆ ವಿಧ್ಯಾದರನು ಹಿಂದೊಮ್ಮೆ ಋಷಿಪತ್ನಿಯೊಬ್ಬಳನ್ನು ಬಲತ್ಕರಿಸಿದಾಗ ಆಕೆ ‘ನೀನು ಕ್ರೂರಸಿಂಹ’ವಾಗು ಎಂದು ಶಪಿಸಿದ್ದಳು. ರಾಮ ಬಾಣದಿಂದ ಶಾಪವಿಮೋಚನಾ ಮಾರ್ಗವನ್ನು ತಿಳಿಸಿದ್ದಳು.
ಕೆಲವೊಮ್ಮೆ ಬೇಟೆಯನ್ನು ಪ್ರಾಣಿ ಹಿಂಸೆಯೆಂದು ಪರಿಗಣಿಸಿ ರಾಜನು ಅದನ್ನು ತ್ಯಾಜಸಿದ್ದರ ಸುಳಿವುಗಳು ಪುರಾಣಗಳಲ್ಲಿ ವ್ಯಕ್ತವಾಗಿವೆ. ಸೂರ್ಯವಂಶದ ವಿವಿಂಶನ ಮಗ ಖನೀನೇತ್ರ ನಿಂಬುವವನಿಗೆ ಮಕ್ಕಳಿರಲಿಲ್ಲ, ಆತನು ತನ್ನ ಪಿತೃಗಳ ಶ್ರಾದ್ಧಕ್ಕಾಗಿ ಬೇಟೆಯಾಡಿ ಮಾಂಸವನ್ನು ತರಲು ಕಾಡಿಗೆ ಹೋಗುತ್ತಾನೆ. ಅಲ್ಲಿ ಒಂದು ಜಿಂಕೆಯು ತನಗೆ ಮಕ್ಕಳಿಲ್ಲದ್ದರಿಂದ ತನ್ನನ್ನು ಕೊಲ್ಲುವಂತೆಯೂ ಮತ್ತೊಂದು ಜಿಂಕೆಯು ತನಗೆ ಬಹಳಷ್ಟು ಮಕ್ಕಳು ಇದ್ದು ಅವುಗಳನ್ನು ರಕ್ಷಿಸಲು ಅಸಮರ್ಥವಾಗಿರುವುದರಿಂದ ತನ್ನನ್ನು ಕೊಲ್ಲುವಂತೆಯೂ ಪೀಡಿಸಿದವು. ಆಗ ಖನೀನೇತ್ರನು ಪ್ರಾಣಿ ಹಿಂಸೆ ಮಾಡಬಾರದೆಂದು ನಿರ್ಧರಿಸಿ ಹಿಂದಿರುಗಿದನು, ಪ್ರಭಂಜನೆಂಬ ರಾಜನು ಬೇಟೆಯಾಡುತ್ತಿದ್ದಾಗ ಪೊದೆಯಲ್ಲಿ ಹಾಲುಣಿಸುತ್ತಿದ್ದ ಜಿಂಕೆಗೆ ಬಾಣಹೊಡೆದನು. ಅದು ಸಾಯುವಾಗ ರಾಜನನ್ನು ಹುಲಿಯಾಗುವಂತೆ ಶಪಿಸಿತು. ಅದರಂತೆ ಹುಲಿಯಾಗಿ ಪುಣ್ಯಕೋಟಿ ಹಸುವನ್ನು ಹಿಡಿಯಲು ಹೋದಾಗ ಅದು ತನ್ನ ಕರುವಿಗೆ ಹಾಲುಣಿಸಿ ಬರುವೆನೆಂದು ಹೇಳಿಹೋಯಿತು. ಮಾತಿನ ಪ್ರಕಾರ ಹಿಂದಿರುಗಿ ಬಂದ ಪುಣ್ಯಕೋಟಿಯು ದರ್ಶನದಿಂದ ಹುಲಿಗೆ ಶಾಪ ವಿಮೋಚನೆಯಾಗಿ ಮತ್ತೆ ರಾಜನಾದನು.
ಅಪರೂಪಕ್ಕೆ ಬೇಟೆಯಿಂದ ಸಂಭವಿಸಿದ ಅಚಾತುರ್ಯಗಳಿಗೆ ಋಷಿಗಳು ಕ್ಷಮಿಸಿದ ನಿದರ್ಶನಗಳು ಇವೆ. ಪರಪುರಂಜಯನೆಂಬ ರಾಜ ಬೇಟೆಗೆ ಹೋದಾಗ ಜಿಂಕೆಯೆಂಬ ಭ್ರಾಂತಿಯಿಂದ ತಾರ್ಕ್ಷ್ಯಮುನಿ (ತಾರ‍್ಕ ಋಷಿಮುನಿ)ಯ ಮಗನನ್ನು ಕೊಂದನು. ತನ್ನ ಅಚಾತುರ್ಯನ್ನು ಕ್ಷಮಿಸುವಂತೆ ತಾರ‍್ಕ ಋಷಿಮುನಿಯನ್ನು ವಿನಂತಿಸಿಕೊಳ್ಳಲು ಆತನು ಈತನನ್ನು ಕ್ಷಮಿಸಿ ತನ್ನ ಮಗನ ಹೆಸರಿಟ್ಟು ಕರೆಯಲು ಮಗನು ಇಚ್ಚಾ ಮರಣಿಯಾಗಿದ್ದುದ್ದರಿಂದ ಎದ್ದು ಬಂದನು ತಪಶಕ್ತಿಯಿಂದ ಎಲ್ಲವೂ ಸಾಧ್ಯವೆಂದು ರಾಜನು ತಿಳಿಸಿದನು. ಕೆಲವೊಮ್ಮೆ ಮೃಗಭ್ರಾಂತಿಯಿಂದ ಋಷಿಮುನಿಗಳನ್ನು ಮುನಿ ಪುತ್ರರು ಬೇಟೆಯಾಡಿದ ಪ್ರಸಂಗಗಳಿವೆ. ಅಂಥವುಗಳಿಗೆ ಯಾವುದೋ ಶಾಪ ಹಿನ್ನಲೆಯಾಗಿರುತ್ತದೆ. ರಭಕನೆಂಬ ಮುನಿಯು ಮೃಗಚರ್ಮವನ್ನು ಹೊದ್ದು ಕಾಡಿನಲ್ಲಿ ಸಂಚರಿಸುತ್ತಿರಲು ಆತನ ಮಗ ಪರಾವಸವು ಮೃಗವೆಂದು ಭ್ರಮಿಸಿ ಹೊಡೆದು ಸಾಯಿಸುತ್ತಾನೆ. ಇದಕ್ಕೆ ಭಾರಧ್ವಜನ ಶಾಪ ಹಿನ್ನಲೆಯಾಗಿದೆ. ಅದೆಂದರೆ ರೈಭ್ಯನು ಸೃಷ್ಠಿಸಿದ ಕ್ಷುದ್ರದೇವತೆಯು ಆತನ ಮಗ ಪರಾವಸುವಿನ ಹೆಂಡತಿಯ ಶೀಲವನ್ನು ಕೆಡಿಸುತ್ತದೆ. ಪರಾವಸುವಿಗೆ ಭಾರಧ್ವಜನ ಮಗ ಯುವಕ್ರಿತನೇ ಹೀಗೆ ಮಾಡಿದ್ದಾನೆ ಎನಿಸಿ ಕ್ಷುದ್ರಭೂತಗಳಿಂದ ಯುವಕ್ರೀತನನ್ನು ಕೊಲ್ಲಿಸುತ್ತಾನೆ. ಆಗ ಭಾರಧ್ವಜನು ರಭಾಕನನ್ನು ಆತನ ಹಿರಿಯ ಮಗನು ಸಾಯಿಸಲಿ ಎಂದು ಸಪಿಸಿ ಅಗ್ನಿಪ್ರವೇಶ ಮಾಡಿ ದೇಹತ್ಯಾಗ ಮಾಡಿದ್ದರಿಂದ ರೈಭ್ಯನನ್ನು ಮಗ ಪರಾವಸುವು ಮೃಗವೆಂದು ತಿಳಿದು ಕೊಲ್ಲುವಂತಾಯಿತು.
ಕೃಷ್ಣನು ಬಕನನ್ನು (ಬಕಾಸುರನನ್ನು) ಕೊಂದ ಪ್ರಸಂಗ
ದನ ಮೆಯಿಸುತ್ತಿದ್ದ ಕೃಷ್ಣನು ನೀರು ಕುಡಿಸಲು ಯಮುನಾನದಿಯ ಮಡುವಿಗೆ ಬಂದಾಗ ಕಂಸನ ಗೆಳೆಯನಾದ ಬಕಾಸುರನೆಂಬ ರಾಕ್ಷಸನು ಬಕಪಕ್ಷಿಯ ರೂಪದಲ್ಲಿ ಬಂದು ಕೃಷ್ಣನನ್ನು ಕುಕ್ಕಿಕೊಲ್ಲುಲು ಯತ್ನಿಸಿದ ಆಗ ಕೃಷ್ಣನು ಅದನ್ನು ಎರಡು ಸೀಳಾಗಿ ಸಿಗಿದು ಕೊಂದನು. ಬಾಲಕೃಷ್ಣ ಯಮುನಾನದಿ ತೀರದಲ್ಲಿ ದನಗಳನ್ನು ಮೇಯಿಸುತ್ತಿದ್ದಾಗ, ಕಂಸನಿಂದ ನಿರ್ದೇಶಿತನಾಗಿ ಕೃಷ್ಣನನ್ನು ಕೊಲ್ಲಲು ಮತ್ಸಾಸುರನೆಂಬ ರಾಕ್ಷಸನು ಬಂದು; ದನಮುಂದೆಯಲ್ಲಿ ಕರುವಿನ ಆಕಾರದಲ್ಲಿ ಸೇರಿಕೊಳ್ಳುತ್ತಾನೆ. ಕೃಷ್ಣನು ಅದನ್ನು ಗಿರಗಿರನೆ ತಿರುಗಿಸಿ ಬೊಲದ ಮರಕ್ಕೆ ಎಸೆದು ಕೊಲ್ಲುತ್ತಾನೆ. ಅಂತೆಯೇ ಕಾಲಿಯನೆಂಬ ಸರ್ಪನು ಗೋಪರು ಯತ್ತಿ ಅವರ ಗೋವುಗಳನ್ನು ತನ್ನ ವಿಷಜ್ವಾಲೆಯಿಂದ ಹಿಂಸಿಸುತ್ತಿದ್ದಾಗ ಕೃಷ್ಣನು ಅದನ್ನು ಕೊಂದದ್ದು ಕೂಡ ಬೇಟೆಯೇ ಆಗಿದೆ. ಕೃಷ್ಣನಿಗೆ ಶಮಂತರ ಮಣಿಯು ದೊರೆಯಬೇಕಾದರೆ ಬೇಟೆಯ ಸಂದರ್ಭವೊಂದರ ಸಂಶವು ಕಾರಣವಾಗಿದೆ. ಅದೆಂದರೆ ಸುಕ್ರಾಜಿತನಲ್ಲಿದ್ದ ಶಮಂತಕ ಮಣಿಯನ್ನು ಪಡೆಯಲು ಕೃಷ್ಣನು ಪ್ರಯತ್ನಿಸುತ್ತಿರಲು ಅದನ್ನು ತಿಳಿದ ಸತ್ರಾಜಿತನು ತಮ್ಮನಾದ ಪ್ರಸೇನಜಿತನಿಗೆ ಕೊಟ್ಟನು. ಅದನ್ನು ಧರಿಸಿ ಪ್ರಸೇನಜಿತನು ಬೇಟೆಗೆ ಹೋಗಿರಲು ಸಿಂಹವೊಂದು ಅತನನ್ನು ಕೊಂದುಬಿಟ್ಟಿತು. ಜಾಂಬವನು ಸಿಂಹದಿಂದ ಆ ಮಣಿಯನ್ನು ಕಿತ್ತುಕೊಂಡು ತನ್ನ ಗುಹೆಯಲ್ಲಿ ಸೇರಿದ್ದನು. ಪ್ರಸೇನಜಿತನನ್ನು ಕೃಷ್ಣನು ಕೊಂದಿದ್ದಾನೆಂದು ಯಾದವರು ಅನುಮಾನಿಸಲು ಕೃಷ್ಣನು ಅದರ ನಿವಾರಣೆಗಾಗಿ ಜಾಂಬವನನ್ನು ಹಿಡಿದು ಆ ಮುಣೆಯನ್ನು ತಂದನು ಆಗ ಜಾಂಬವನ ಮಗಳು ಜಾಂಬವತಿ ಹಾಗೂ ಸತ್ರಾಜಿತನ ಮಗಳು ಸತ್ಯಾಭಾಮೆಯನ್ನು ಮದುವೆಯಾಗಿ ಮುಂದೆ ಅಕ್ರೋರನಿಂದ ಶ್ರೀಮಂತ ಮಣಿಯನ್ನು ಪಡೆಯುತ್ತಾನೆ.
ಕೆಲವೊಮ್ಮೆ ಪುರಾಣಪುರಷರು ಬೇಟೆಗೆ ಹೋಗಿದ್ದಾಗ ಅವರು ವಾಸಿಸುತ್ತಿದ್ದ ಸ್ಥಳಗಳಲ್ಲಿ ಅವಾಂತರಗಳು ಸಂಭವಿಸಿದ್ದನ್ನು ಕೆಲವಡೆ ಕಾಣಬಹುದು. ಪಾಂಡವರು ಕಾಮ್ಯಕವನದಲ್ಲಿದ್ದಾಗ ಅರ್ಜುನನು ಪಾಶುಪತಾಸ್ತ್ರಕ್ಕಾಗಿ ತಪ್ಪನ್ನು ಮಾಡಲು ಹೋಗಿರುತ್ತಾನೆ; ಭೀಮನೂ ಬೇಟೆಗೆಂದುಹೋಗಿದ್ದ ಆಗ ಬಕನೆಂಬ ರಾಕ್ಷಸನು ಬಂದು ಉಳಿದ ಪಾಂಡವರನ್ನು ದ್ರೌಪದಿಯನ್ನು ಅಡ್ಡಗಟ್ಟಿ ಎತ್ತಿಕೊಂಡು ಹೋಗುತ್ತಿದ್ದ ಬೇಟೆಯಿಂದ ಹಿಂತಿರುಗಿದ ಭೀಮನು ಕಿಮ್ಮಾರನನ್ನು ಸಂಧಿಸಿ ಆತನನ್ನು ಕೊಂದು ಇವರೆನ್ನೆಲ್ಲ ಬಿಡಿಸುತ್ತಾನೆ. ಕ್ಷತ್ರಿಯರು ಬೇಟೆಗೆ ಹೋಗಿದ್ದ ಸಂದರ್ಭದಲ್ಲಿ ಕೆಲವೊಮ್ಮೆ ಅವರಿಗೆ ಕಾಡಿನಲ್ಲಿ ಅನಾಥ ಶಿಶುಗಳು ಕಂಡುಬಂದು ಅವರುಗಳನ್ನು ತಂದು ಸಾಕಿದ ಪ್ರಸಂಗಗಳಿವೆ. ಕುಳಿಂದನೆಂಬ ಚಂದನಾವತಿಯ ಅರಸನು ಬೇಟೆಗೆ ಹೋಗಿದ್ದಾಗ ಅವನಿಗೆ ಕಾಡಿನಲ್ಲಿ ಚಂಪಾಲರು ಬಿಟ್ಟು ಹೋಗಿದ್ದ ಚಂದ್ರಹಾಸನೆಂಬ ಬಾಲಕನು ದೊರೆಯುತ್ತಾನೆ. ಸಂತಾನ ಹೀನನಾಗಿದ್ದ ಆ ರಾಜನು ಚಂದ್ರಹಾಸನನ್ನು ತಂದು ಸಾಕುತ್ತಾನೆ. ಹಾಗೆಯೇ ರಾಮಾಯಣದಲ್ಲಿ ಕೈಕೆಯ ತಂದೆ ಅಶ್ವಪತಿರಾಜನು ಬೇಟೆಗೆ ಹೋಗಿದ್ದಾಗ ಕಾಡಿನಲ್ಲಿ ಅನಾಥ ಶಿಶು ಮಂಥರೆಯ ರೋಧನವು ಕೇಳಿಸುತ್ತದೆ. ಹೋಗು ನೋಡಲಾಗಿ ಕರುಣೆ ಉಕ್ಕಿ ಮಗುವನ್ನು ಅರಮನೆಗೆ ತಂದು ಸಾಕಿಸುತ್ತಾನೆ. ಮುಂದೆ ಮಂಥರೆಯಿಂದ ರಾಮಾಯಣದ ದುರಂತಕ್ಕೆ ನಾಂದಿಯಾಗುತ್ತದೆ. ಶಂತನು ಬೇಟೆಯ ಸಮಯದಲ್ಲಿ ಸಿಕ್ಕಿದ ಕೃಪ ಮತ್ತು ಕೃಪೆಯನ್ನು ಪೋಷಿಸುತ್ತಾನೆ.
ಬೇಟೆಯಾಡಲು ಹೊರಟ ರಾಜರಿಗೆ ಹಲವು ಸಂದರ್ಭಗಳಲ್ಲಿ ಹೆಣ್ಣು ಎದುರಾಗಿ ಆಕರ್ಷಕವಾಗುವ ಪ್ರಸಂಗಗಳು ಇವೆ. ಶಂತನು ಬೇಟೆಗೆ ಹೋಗಿದ್ದಾಗ ಗಂಗೆಯನ್ನು ಕಂಡು ಮದುವೆಯಾಗುವ ಬಯಕೆಯನ್ನು ತೋರುತ್ತಾನೆ. ಆಕೆಯು ತನಗೆ ಯಾವ ಕಾರಣಕ್ಕಾದರೂ ಅಡ್ಡಿಪಡಿಸಿದರೆ ತೊರೆದುಹೋಗುವ ಶರತ್ತಿನೊಂದಿಗೆ ವಿವಾಹವಾಗುತ್ತಾಳೆ. ಹುಟ್ಟಿದ ಮಕ್ಕಳನ್ನೆಲ್ಲ ನದಿಗೆ ಎಸೆಯುತ್ತಿರುತ್ತಾಳೆ. ಒಮ್ಮೆ ಹೀಗೆಕೆ ಮಾಡುವೆ ಎಂದು ಕೇಳಲಾಗಿ ಮಗ ಭೀಷ್ಮನನ್ನು ಬಿಟ್ಟು ಹೊರಟುಹೋಗುತ್ತಾಳೆ. ಕಾಲನಂತರ ಮತ್ತೊಮ್ಮೆ ಶಂತನು ಬೇಟೆಗೆ ಹೋಗಿದ್ದಾಗ ದಶರಾಜನು ಮಗಳು ಸತ್ಯವತಿಯನ್ನು ಕಂಡು ವಿವಾಹವಾಗುವಂತೆ ಕೇಳ್ಳುತ್ತಾನೆ. ಆಕೆಯು ತಂದೆಯು ತನ್ನ ಮಗಳಿಗೆ ಹುಟ್ಟುವ ಮಕ್ಕಳಿಗೆ ರಾಜ್ಯ ಕೊಡುವುದಾದರೆ ಮಾತ್ರ ತನ್ನ ಮಗಳನ್ನು ಮದುವೆ ಮಾಡಿಕೊಳ್ಳುತ್ತೇನೆ ಎನ್ನಲು ಶಂತನು ಅದಕ್ಕೊಪ್ಪದೆ ಹಿಂದಿರುಗುತ್ತಾನೆ. ಇದನ್ನು ತಿಳಿದ ಶಂತನು ಮಗ ಭೀಷ್ಮನು ದಾಶರಾಜನನ್ನು ಭೇಟೆಮಾಡಿ ತಾನು ಬ್ರಹ್ಮಚಾರಿಯಾಗಿ ಉಳಿಯುವುದಾಗಿ ತಿಳಿಸಿ ತಂದೆಗೆ ಸತ್ಯವತಿಯೊಂದಿಗೆ ಮದುವೆ ಮಾಡಿಸುತ್ತಾನೆ.
ದುಶ್ಯಂತನು ಬೇಟೆಗೆ ಹೋಗಿದ್ದಾಗ ಶಕುಂತೆಲೆಯನ್ನು ಕಂಡು ಪ್ರೀತಿಸಿ ಗಂಧರ್ವವಿವಾಹವಾಗುತ್ತಾನೆ. ಒಮ್ಮೆ ಶುಕ್ರಚಾರ್ಯನ ಮಗಳು ದೇವಯಾನಿ ಹಾಗೂ ರಾಕ್ಷಸ ರಾಜ ವೃಷಪರ್ವನ ಮಗಳಾದ ಶರ್ಮಿಷ್ಠೆ ಕೊಳವೊಂದರಲ್ಲಿ ಜಲಕ್ರಿಡೆಯಾಡುತ್ತಿರಲು ಇಂದ್ರನು ಗಾಳಿಯ ರೂಪದಲ್ಲಿ ಬಂದು ದಡದಲ್ಲಿದ್ದ ಅವರ ಸೀರೆಗಳನ್ನೆಲ್ಲ ಒಟ್ಟುಮಾಡಿ ಹೋದನು. ಮೊದಲಿಗೆ ಜಲಕ್ರಿಡೆಯನ್ನು ಮುಗಿಸಿ ದಡಕ್ಕೆ ಬಂದ ಶರ್ಮಿಷ್ಠೆಯು ತಿಳಿಯದೆ ದೇವಯಾನಿಯ ಸೀರೆಯನ್ನು ಉಟ್ಟಳು. ಇದನ್ನೂ ಕಂಡ ದೇವಯಾನಿಯು ಶರ್ಮಿಷ್ಠೆಯನ್ನು ರಾಕ್ಷಸಿಪುತ್ರಿಯೆಂದು ಬೈದಳು ಶರ್ಮಿಷ್ಠೆಯು ಕೋಪಗೊಂಡು ದೇವಾಯಾನಿಯನ್ನು ಅಲ್ಲಿದ್ದ ಬಾವಿಗೆ ನುಕಿ ಹೋದಳು. ಬೇಟೆಗೆ ಹೋಗಿದ್ದ ಯಯಾತಿ ರಾಜನು ಆಕೆಯನ್ನು ಮೇಲಕ್ಕೆತ್ತಿದನು ಅಲ್ಲದೆ ವಿವಾಹವಾದನು ಶರ್ಮಿಷ್ಠೆಯು ಮಾಡಿದ ತಪ್ಪಿನಿಂದಾಗಿ ತನಗೆ ದಾಸಿಯಾಗಬೇಕೆಂದು ದೇವಯಾನಿಯು ಹಠಹಿಡಿದಳು. ಶುಕ್ರಚಾರ್ಯನು ಇದನ್ನು ಆಕೆಯ ತಂದೆ ವೃಷಪರ್ವತರಾಜನಿಗೆ ತಿಳಿಸಿ ಶರ್ಮಿಷ್ಠೆಯನ್ನು ದೇವಯಾನಿಗೆ ಸೇವಕಿಯನ್ನಾಗಿ ಮಾಡಿದರು. ಶರ್ಮಿಷ್ಠೆ ಯಯಾತಿಯನ್ನು ಬೇಡಿ ದೇವಯಾನಿಗೆ ತಿಳಿಯದಂತೆ ಆತನಿಂದ ಮಕ್ಕಳನ್ನು ಪಡೆದಳು. ಇದರಿಂದ ಕುಪಿತಗೊಂಡ ದೇವಯಾನಿಯು ಯಯಾತಿಗೆ ವೃಧ್ಯಾಪ್ಯಬರುವಂತೆ ತನ್ನ ತಂದೆಯಿಂದ ಶಾಪ ಕೊಡಿಸಿದಳು. ಆತನ ವೃಧ್ಯಾಪ್ಯವನ್ನು ದೇವಯಾನಿಯು ಪುತ್ರರು ಒಪ್ಪದಿರಲು ಶರ್ಮಿಷ್ಠೆಯ ಮಗ ಪುರುವು ತೆಗೆದುಕೊಳ್ಳುತ್ತಾನೆ. ಕೆಲಕಾಲನಂತರ ಯಯಾತಿಯ ಮಗ ಪುರುವಿಗೆ ಆತನ ಯೌವ್ವನವನ್ನು ಹಿಂದಿರುಗಿಸಿ ಸಿಂಹಾಸನಕ್ಕೆ ಒಡೆಯನನ್ನಾಗಿ ಮಾಡಿ ತಾನು ವಾನಪ್ರಸ್ಥಶ್ರಮವನ್ನು ಸ್ವೀಕರಿಸಿದನು.
ಬೇಟೆಯಿಂದ ಹಿಡಿದು ಪಳಗಿಸಿದ ಪ್ರಾಣಿ-ಪಕ್ಷಿಗಳನ್ನು ಮಾನವ ನಿಯೋಜಿತ ಕೆಲಸಗಳಿಗೆ ಬೆಳಸುತ್ತಿದ್ದುದುಂಟು. ವಿವಾಹ ಪೂರ್ವದಲ್ಲಿ ನಳಮಹಾರಾಜನು ಬೇಟೆಯಿಂದ ಹಿಡಿದು ತಂದ ಹಂಸವನ್ನು ದಮಯಂತಿಗೆ ತನ್ನ ಪ್ರಣಯ ಸಂದೇಶವನ್ನು ತಿಳಿಸಲು ಬಳಸಿಕೊಳ್ಳುತ್ತಾನೆ.
ಬೇಟೆಯು ಕೆಲವೊಮ್ಮೆ ರಾಜನನ್ನು ಮೋಸಗೊಳಿಸಲು ಅತಿಮಾನುಷ ಹಿನ್ನಲೆಯನ್ನು ಪ್ರದರ್ಶನಗೊಳಿಸಿದ್ದರ ಸಾಕ್ಷ್ಯಗಳು ಪುರಾಣಗಳಲ್ಲಿ ಗೋಚರವಾಗುತ್ತವೆ. ಜೂಜಿನಲ್ಲಿ ಸೋತು ದೇಶ ಭ್ರಷ್ಟನಾದ ನಳನು ವನವಾಸ ಮಾಡುತ್ತಿರಲು ಚಿನ್ನದಂತೆ ಹೊಳೆದ ರೆಕ್ಕೆಗಳ ಪಕ್ಷಿಗಳನ್ನು ಕಂಡು ಅವುಗಳನ್ನು ಹಿಡಿಯಲು ತಾನು ಉಟ್ಟಿದ್ದ ವಸ್ತ್ರವನ್ನು ತೆಗದು ಅವುಗಳ ಮೇಲಕ್ಕೆ ಎಸೆಯಲು ಅವು ಅದನ್ನು ಎತ್ತಿಕೊಂಡು ಆಕಾಶ ಮಾರ್ಗದಲ್ಲಿ ಹಾರಿಹೋದವು. ಅಲ್ಲದೆ ತಾವು ಸಾಮಾನ್ಯ ಪಕ್ಷಿಗಳು ಅಲ್ಲವೆಂದೂ ಜೂಜಾಡುವಾಗ ಇದ್ದ ದಾಳಗಳೆಂದೂ ಉತ್ತರಿಸಿ ವಿಸ್ಮಯವನ್ನು ಉಂಟುಮಾಡಿದವು. ನಿಷದ ದೇಶದ ರಾಜನಾಗಿದ್ದ ನಳಮಹಾರಾಜನು ಕಾಡಿನಲ್ಲಿ ತನ್ನ ಪತ್ನಿ ದಮಯಂತಿಯನ್ನು ತೊರೆದ ನಂತರ ಆಕೆಯನ್ನು ಹೆಬ್ಬಾವು ಹಿಡಿಯಲು ಬೇಡನೊಬ್ಬ ಅದನ್ನು ಕೊಂದು ಆಕೆಯನ್ನು ಬಿಡಿಸಿದ. ಪೂರ್ವದಲ್ಲಿ ದಮಯಂತಿ ಬೇಡತಿಯಾಗಿದ್ದಳೆಂದು ಶಿವಪುರಾಣದಲ್ಲಿ ಸುಳಿವು ದೊರೆಯುತ್ತದೆ. ಅದರ ಪ್ರಕಾರ ಆಗ ಅವಳಲ್ಲಿಗೆ ಶಿವನು ಯತಿವೇಷದಿಂದ ಬಂದಿದ್ದನು. ಆ ರಾತ್ರಿ ಅವಳು ಯತಿಯನ್ನು ತನ್ನ ಗುಡಿಸಿಲಿನ ಒಳಗೆ ಮಲಗಿಸಿಕೊಂಡಿದ್ದರಿಂದ ಗಂಡನು ಗುಡಿಸಿಲಿನ ಹೊರಗೆ ಮಲಗಿದ. ಆಗ ಹುಲಿಯೊಂದು ಬಂದು ಬೇಡನನ್ನು ತಿಂದುಹಾಕಿತು. ಬೇಡತಿಯು ಸಹಗಮನಕ್ಕೆ ಸಿದ್ದಳಾಗಲು ಶಿವನು ಪ್ರತ್ಯ್ಷಕನಾಗಿ ವಿಷಯವನ್ನೆಲ್ಲ ತಿಳಿಸಿದ ಮುಂದೆ ವಿದರ್ಭ ದೇಶದ ಭೀಮ ರಾಜನ ಮಗಳು ದಯವಂತಿಯಾಗಿ ಜನಿಸಿ ನಳನನ್ನು ಸ್ವಯಂವರದಲ್ಲಿ ವರಿಸಿ ವಿವಾಹವಾದಳು. ನಳರಾಜನು ಹಿಂದಿನ ಜನ್ಮದಲ್ಲಿ ಆಹುಕನೆಂಬವನ್ನು ಪಡೆದನೆಂಬ ಲಿಂಗಪುರಾಣದಿಂದ ತಿಳಿದುಬರುತ್ತದೆ.
ಶಿವನು ಮೃಗವ್ಯಾಧನಾಗಿ ನಕ್ಷತ್ರ ರೂಪದಲ್ಲಿ ಉಳಿದವನೆಂಬ ನಂಬಿಕೆಯನ್ನು (ನಿದರ್ಶನವನ್ನು) ಬೇಟೆಯ ಪ್ರಸಂಗವೊಂದು ಪುಷ್ಟಿಗೊಳಿಸುತ್ತದೆ. ಬ್ರಹ್ಮನು ಸರಸ್ವತಿಯನ್ನು ಸೃಷ್ಠಿಸಿ ಆಕೆಯ ಸೌಂದರ್ಯಕ್ಕೆ ಮರುಳಾಗಿ ಮೋಹಿಸಲು ಆಕೆಯು ಹೆಣ್ಣು ಜಿಂಕೆಯಾಗಿ ಓಡಿದಳು. ಬ್ರಹ್ಮನು ಗಂಡು ಜಿಂಕೆಯ ರೂಪದಲ್ಲಿ ಅವಳನ್ನು ಹಿಂಬಲಿಸುತ್ತಿರಲು ಶಿವನು ವ್ಯಾದರೂಪದಿಂದ ಅದರ ತಲೆಯನ್ನು ಕತ್ತರಿಸಿದ ಆಗ ಅದರ ದೇಹದಿಂದ ತೇಜಸ್ಸು ಹೊರಹೊಮ್ಮಿ ಅದು ಆಕಾಶದಲ್ಲಿ ಮೃಗಶಿರ ನಕ್ಷತ್ರವಾಗಲು ಶಿವನು ಅದರ ಬಳಿ ಮೃಗವ್ಯಾದ ನಕ್ಷತ್ರವಾಗಿ ಉಳಿದನು.
ಋತುವರ್ಣನ ಮಗ ಸುದಾಸನ  ಪುತ್ರನಾದ ಸೌದಾಸನೆಂಬುವವನು ಒಮ್ಮೆ ಬೇಟೆಗೆ ಹೋಗುದ್ದಾಗ ಇಬ್ಬರು ರಾಕ್ಷಸರು ಕಂಡರು. ಅವರಲ್ಲಿ ಒಬ್ಬನನ್ನು ಕೊಲ್ಲುವಾಗ ಮತ್ತೊಬ್ಬನು ತಪ್ಪಿಸಿಕೊಂಡನು. ಸೌದಾಸನು ಯಜ್ಞದೀಕ್ಷತನಾಗಿದ್ದಾಗ ಆ ರಾಕ್ಷಸನು ವಸಿಷ್ಟನ ವೇಷದಲ್ಲಿ ಬಂದು ಅಲ್ಲಲ್ಲಿ ಇಟ್ಟಿದ್ದ ಮಾಂಸವನ್ನು ತಿಂದು ನರಮಾಂಸವನ್ನು ಅಲ್ಲಿಟ್ಟು ಮಾಯವಾದ ಅಲ್ಲಿಗೆ ಬಂದ ವಶಿಷ್ಟನು ನರಮಾಂಸ ಭಕ್ಷಕನಾದ ರಕ್ಷಸನಾಗುವಂತೆ ಸವದಾಮಿನಿಗೆ ಶಾಪನೀಡಿದ. ನಿರಪರಾಧಿಯಾದ ತನಗೆ ಶಾಪ ನಿಡಿದ ವಶಿಷ್ಟನಿಂದ ಪ್ರತಿಶಾಪನೀಡಲು ಸೌದಾಮನು ಸಿದ್ಧನಾಗಲು ಆತನ ಹೆಂಡತಿಯ ಹಾಗೆ ಮಾಡಬಾರದೆಂದು ಎಂದು ಬುದ್ಧಿಹೇಳಲು ಶಾಪೋದಕವನ್ನು ತನ್ನ ಪಾದಗಳ ಮೇಲೆಯೇ ಬಿಟ್ಟುಕೊಂಡನು. ಅದರಿಂದ ಪಾದಗಳು ಕಪ್ಪಾಗಲು ಕಲ್ಮಷಪಾದನಾದನು. ವಸಿಷ್ಟನ ಶಾಪದಿಂದ ರಾಕ್ಷಸನಾಗಲು ವಿಶ್ವಾಮಿತ್ರ ಕಿಂಕರನೆಂಬ ಒಬ್ಬ ರಾಕ್ಷಸನು ಈತನ ದೇಹವನ್ನು ಪ್ರವೇಶಿಸುವಂತೆ ಮಾಡಿ ವಸಿಷ್ಟನ ನೂರು ಮಕ್ಕಳನ್ನು ಕೊಲ್ಲಿಸಿದನು. ಸೌದಾಪನು ರಾಕ್ಷಸನಾಗಿ ನರಮಾಂಸ ಭಕ್ಷಕನಾಗಿ ಬ್ರಹ್ಮಹತ್ಯೆಗೆ ಕಾರಣನಾದನು. ಒಮ್ಮೆ ನವಬ್ರಾಹ್ಮಣ ದಂಪತಿಗಳಲ್ಲಿ ವರನನ್ನು ತಿಂದನು. ಆಗ ವಧುಪು ನೀನು ಸ್ತ್ರೀಸಂಗ ಮಾಡಿದಾಗ ಸಾಯುಂವತಾಗಲಿ ಎಂದು ಶಾಪನೀಡಿದಳು. ವಶಿಷ್ಟನ ಶಾಪದ ಅವಧಿಯು ಮುಗಿದ ಬಳಿಕ ಈತನು ಪತ್ನಿಯು ಸಂಯೋಗಕ್ಕೆ ಹೋಗುವ ಮುನ್ನ ಬ್ರಹ್ಮತ್ಯಾಪಾಪ ನಿವಾರಣಗೆ ತೀರ್ಥಕ್ಷೇತ್ರ ಯಾತ್ರೆಯನ್ನು ಪತ್ನಿ ಸಮೇತ ಕೈಗೊಂಡು ಪರಿಶುದ್ಧನಾದನು.
ಶಂಕರಪಾಂಡ್ಯನೆಂಬ ಪಾಂಡರಾಜನು ಬೇಟೆಗೆ ಹೋಗಿದ್ದಾಗ ಹುಲಿದೊಗಲನ್ನು ಹೊದ್ದು ತಪ್ಪಸ್ಸುಮಾಡುತ್ತಿದ್ದ ಶಾಕಲ್ಯ ಮಹರ್ಷಿಯನ್ನು ಹುಲಿಯೆಂದು ಭಾವಿಸಿ ಕೊಂದುಹಾಕುತ್ತಾನೆ. ಇದರಿಂದ ಬ್ರಹ್ಮಹತ್ಯಾ ದೋಷವೊದಗಿ ಚಿಂತಿಸುತ್ತಿರಲು ಆಕಾಶವಾಣಿಯ ನಿರ್ದೇಶನದಿಂದ ಒಂದು ವರ್ಷಸೇತು ಸ್ನಾನವನ್ನು ಮಾಡಿ ರಾಮಲಿಂಗವನ್ನು ಪೂಜಿಸಿ ಪಾಪದಿಂದ ಬಿಡುಗಡೆ ಹೊಂದುತ್ತಾನೆ.
ರಾಜನಾದವನು ಪ್ರಾಣಿಬೇಟೆಯಾಡಬಹುದೇ ಹೊರಡು ಮನುಷ್ಯ ಬೇಟೆ ಆಡುವಂತಿಲ್ಲ ತ್ರೇತಾಯುಗದಲ್ಲಿ ವಿಧೃತನೆಂಬ ರಾಜನು ತನ್ನ ರಾಜ್ಯದಲ್ಲಿ ದುಷ್ಟರಿಗೆ ಆಶ್ರಯನೀಡಿದ್ದನು. ಇದರ ಪರಿಣಾಮವಾಗಿ ಇವನ ರಾಜ್ಯವು ಶತ್ರುಗಳ ಪಾಲಾಯಿತು. ಆದ್ದರಿಂದ ಇವನು ಕಾಡಿನಲ್ಲಿ ವಾಸಿಸುತ್ತಾ ಮನುಷ್ಯ ಮತ್ತು ಪ್ರಾಣಿಗಳ ತಲೆಗಳನ್ನು ಹೊಡೆದು ತಿಂದು ಬದುಕುತ್ತಿದ್ದನು. ಹೀಗೆ ಇವನ ಪಾಪರಾಶಿ ಹೆಚ್ಚು ಅವಸಾನಕಾಲ ಒದಗಿಬರಲು ಹರನಾಮಸ್ಮರಣೆ ಮಾಡಿ ಕೈಲಾಸಕ್ಕೆ ಸಂದಿದನು. ಬೇಟೆಯ ಸಂದರ್ಭದಲ್ಲಿ ವೈಯಕ್ತಿಕ ದ್ವೇಷವನ್ನು ಸಾಧಿಸಿದ ಪುರಾಣ ಘಟನೆಯಾಗಿದೆ. ವಿದರ್ಭರಾಜನಾದ ವಪ್ರಷ್ಮಂತನು, ದಶಾಕರ್ಣ ದೇಶದ ಅಧಿಪತಿ ಪಾರುವರ್ಮನ ಮಗಳಾದ ಸುಮನೆಯು ಸ್ವಯಂವರದಲ್ಲಿ ದಮನನ್ನು ಮದುವೆಯಾದಳೆಂದು ಅವನನ್ನು ಅಪಮಾನಗೊಳಿಸಲು ಹೋಗಿ ಪರಾಜಿತನಾಗಿದ್ದ ಒಮ್ಮೆ ವಪ್ರಷ್ಮಂತನು ಬೇಟೆಗೆ ಹೋಗಿದ್ದಾಗ ದಮನ ತಂದೆ ಪರಿಷ್ಯಂತನು ವಾನಪ್ರಸ್ಥಶ್ರಮದಲ್ಲಿದ್ದುದ್ದನ್ನು ನೋಡಿ ವಧಿಸುತ್ತಾನೆ. ಇದನ್ನು ಕೇಳಿದ ದಮನು ದಂಡೆತ್ತಿ ಹೋಗಿ ವಪ್ರಷ್ಮಂತನನ್ನು ಕೊಂದುಹಾಕುತ್ತಾನೆ.
ಒಮ್ಮೆ ಶರ್ಯಾತಿ ರಾಜನು ಬೇಟೆಗೆಂದು ಹೋಗುವಾಗ ಜೋತೆಯಲ್ಲಿ ಆತನ ಮಗಳು ಸುಕನ್ಯೆಯೂ ಸಖಿಯರೊಂದಿಗೆ ಹೊರಟಳು. ಆ ಅರಣ್ಯದಲ್ಲಿ ಚ್ಯವನ ಮಹರ್ಷಿಯು ಹುತ್ತದಲ್ಲಿ ಕುಳಿತು ತಪಸ್ಸನ್ನು ಆಚರಿಸುತ್ತಿರಲು ಹುತ್ತದ ಒಳಗಿನಿಂದ ಅವನ ಕಣ್ಣುಗಳು ಹೊಳೆಯುತ್ತಿದ್ದವು. ಅದೇನೆಂದು ತಿಳಿಯಲು ಸುಕನ್ಯೆಯು ಹುತ್ತದ ಕಿಂಡಿಗಳನ್ನು ಕಡ್ಡಿಯಿಂದ ಚುಚ್ಚಿದಳು. ತಕ್ಷಣವೇ ಋಷಿಯ ಕಣ್ಣುಗಳಿಂದ ರಕ್ತವು ಸುರಿಯಲಾರಂಭಿಸಿತು. ಅದರ ಪ್ರಭಾವದಿಂದ ಅಲ್ಲಿದ್ದ ರಾಜ ಸೇನೆ ಹಾಗೂ ಪರಿವಾರಕ್ಕೆ ಮಲಮೂತ್ರಗಳು ಕಟ್ಟಿಕೊಂಡವು ಮುದುಕನಾಗಿದ್ದ ಚ್ಯವನು ಸುಕನ್ಯೆಯ ಮೂರ್ಖತನದಿಂದ ಕುರುಡನಾದ್ದರಿಂದ ಅವನನ್ನು ನೋಡಿಕೊಳ್ಳಲೆಂದು ಶರ್ಯಾತಿರಾಜನು ತನ್ನ ಮಗಳನ್ನು ಸುಕನ್ಯೆಯನ್ನು ಕೊಟ್ಟು ಮದುವೆ ಮಾಡಿದನು. ಮುಂದೆ ಸುಕನ್ಯೆಯು ಅಶ್ವಿನಿ ದೇವತೆಗಳಿಂದ ಚ್ಯವನಿಗೆ ಯೌವನವನ್ನು ಕೊಡಿಸಿದಳು.
ಪುರಾಣದಲ್ಲಿ ವಸಿಷ್ಟ ಮತ್ತು ವಿಶ್ವಾಮಿತ್ರರ ಪರಸ್ವರ ಗುದ್ದಾಟವು ಹರಿಶ್ಚಂದ್ರನ ಗತಿಕೇಡಿಗೆ ಕಾರಣವಾಯಿತಾದರೂ ಬೇಟೆಯ ಪ್ರಸಂಗದಿಂದ ಹರಿಶ್ಚಂದ್ರನು ವಿಶ್ವಾಮಿತ್ರನ ಮಾತಿಗೆ ಬಂದಿಯಾಗಲು ಸಾಧ್ಯವಾಯಿತು. ವಿಶ್ವಾಮಿತ್ರನು ಹರಿಶ್ಚಂದ್ರನನ್ನು ಹುಸಿಕನೆನಿಸಲು ಪೂರ್ವಭಾವಿ ಸಿದ್ಧತೆಯನ್ನು ರೂಪಿಸಿಕೊಂಡಿದ್ದರ ಮೊದಲ ಹಂತವೇ ದೃಷ್ಟಮೃಗಗಳ ಹಾವಳಿಯನ್ನು ಸೃಷ್ಠಿಸಿದ್ದಾಗಿದೆ. ಹರಿಶ್ಚಂದ್ರನು ಬೇಟೆಗೆ ಹೋಗಿದ್ದಾಗ ವಿಶ್ವಾಮಿತ್ರನ ಮಾಯಾಪುತ್ರಿಯರು ರಾಜನನ್ನು ತಮ್ಮ ಗಾಯನ ನೃತ್ಯಗಳಿಂದ ರಂಜಿಸಿ ತಮ್ಮನ್ನು ವಿವಾಹವಾಗುವಂತೆ ಕೇಳುತ್ತಾರೆ. ಅವರು ಹೊಲತಿಯರಾದ್ದರಿಂದ ಹಾಗೂ ತನಗೆ ಮದುವೆಯಾಗಿರುವುದರಿಂದ ಅವರನ್ನು ಆತ ಒಲ್ಲೆಯೆನ್ನುತ್ತಾನೆ. ಇದಕ್ಕೆ ಸಂಬಂಧಿಸಿದಂತೆ ವಿಶ್ವಾಮಿತ್ರನೊಂದಿಗೆ ಸಂಭಾಷಿಸುವಾಗ ಮಾತಿನ ಚಕಮಕಿಯಲ್ಲಿ ತನ್ನ ರಾಜ್ಯ ಮತ್ತು ಇತರೆ ಸಂಪತ್ತನ್ನಾದರೂ ತೊರೆದೇನು ಅವರನ್ನು ವಿವಾಹವಾಗಲಾರೆ ಎಂದನು. ಅದನ್ನೆ ನೆಪಮಾಡಿಕೊಂಡ ವಿಶ್ವಾವಿತ್ರನ ಹರಿಶ್ಚಂದ್ರನಿಂದ ದೇಶ-ಕೋಶಗಳನ್ನು ಕಸಿದುಕೊಂಡು ಹೊರಹಾಕಿದ್ದಲ್ಲದೆ ಮುಂದೆ ಆತನನ್ನು ಸತ್ಯಸಂದನೆಂದು ಸಾಭಿತು ಮಾಡಿದ. ದುಷ್ಟಪ್ರಾಣಿಗಳ ಉಪಟಳದಿಂದ ಆರಂಭಗೊಂಡು ಹರಿಶ್ಚಂದ್ರನು ಬೇಟೆಯಾಡಿದ ಪ್ರಸಂಗ ಮತ್ತು ಮುಂದುವರಿದ ಆತನ ಶೋಧನೆಯ ದಿನಗಳೆಲ್ಲ ಹರಿಶ್ಚಂದ್ರನ ಅನುಭದಲ್ಲಿ ವಾಸ್ತವವಾದರೂ ವಿಶ್ವಾಮಿತ್ರನು ಅಲ್ಲೆಲ್ಲ ತುಂಬಿದ ಪಾತ್ರಗಳು ಅತಿಮಾನುಷ ಶಕ್ತಿಗಳಾಗಿದ್ದರೂ ಈ ದೃಷ್ಟಿಯಿಂದ ಇಲ್ಲಿನ ಬೇಟೆಯ ಪ್ರಸಂಗಕ್ಕೆ ವಿಶಿಷ್ಟತೆ ಇದೆ.
ಒಮ್ಮೆ ದುರ್ಯೊಧನ ಮತ್ತು ಕರ್ಣ ಬೇಟೆಗೆ ಹೋಗಿದ್ದಾಗ ಸತ್ಯಂತಿರೆಂಬ ಋಷಿಯ ಆಶ್ರಮಕ್ಕೆ ಬೇಟೆ ನೀಡಿದರು. ಆ ಋಷಿಯು ಕರ್ಣನಿಗೆ ಕುಳಿತುಕೊಳ್ಳಲು ಉನ್ನತ ಪೀಠವನ್ನು ನೀಡಿದ. ಇದರಿಂದ ಅಸಮಧಾನಗೊಂಡ ದುರ್ಯೊಧನನು ಹೀಗೆಕೆ ಮಾಡಿದಿರಿ ಎಂದು ಋಷಿಯನ್ನು ರಗಸ್ಯವಾಗಿ ಕೇಳಿದ. ಆಗ ಋಷಿಯು ಕರ್ಣನ ಜನ್ಮ ರಹಸ್ಯವನ್ನು ತಿಳಿಸಿದ ಹೀಗೆ ಬೇಟೆಯ ಪೌರಣಿಕ ನಿದರ್ಶನಗಳು ರಹಸ್ಯ ಭೇದಕಗಳಾದ ಸಾಧ್ಯತೆಗಳೂ ಇವೆ. ಬೇಟೆಯ ನಿಮಿತ್ತ ರೂಪಿಸುವ ಒಳಸಂಚು ಕುಟಿಲೋಪಾಯಗಳು ಫಲಿಸದೆ ಸಾಧನಾತ್ಮಕವಾದ ಘಟನೆಗಳೂ ಇವೆ. ಶಬರಿಮಲೆಯ ಅಯ್ಯಪ್ಪನ ಪುರಾಣದಲ್ಲಿ ಮಲತಾಯಿಯ ಬಾಲಕ ಅಯ್ಯಪ್ಪನನ್ನು ತನ್ನ ತಲೆನೋವಿನ ನಿವಾರಣೆಗೆ ಹುಲಿಯ ಹಾಲನ್ನು ತರಬೇಕೆಂದು ನೆಪವೊಡ್ಡಿ ಕಾಡಿಗೆ ಕಳುಹಿಸುತ್ತಾಳೆ. ಆದರೆ ಆತನು ಕಾಡಿನಿಂದ ಹುಲಿಯನ್ನು ಪಳಗಿಸಿ ತರುತ್ತಾನೆ.
ಅರಣ್ಯ ವಾಸಿಗಳಾಗಿದ್ದ ರಾಕ್ಷಸ ರಾಕ್ಷಸಿಯರು ಕಾಡಿನಲ್ಲಿ ಸಂಚರಿಸುತ್ತಿದ್ದ ಮನುಷ್ಯರನ್ನು ಬೇಟೆಯಾಡಿ ತಿನ್ನುತ್ತಿದ್ದ ನಿದರ್ಶನಗಳು ರಾಮಾಯಣ ಮಹಾಭಾರತಗಳಲ್ಲಿ ಕಾಣಿಸಿಗುತ್ತವೆ. ತಾಟಕೆ ಹಾಗು ಆಕೆಯ ಮಕ್ಕಳಾದ ಸುಬಾಹು ಮತ್ತು ಮಾರೀಚ ಇವರ ಉಪಟಳವನ್ನು ರಾಮಲಕ್ಷ್ಮಣರು ಅಡಗಿಸಿದ್ದು ಇಂಥ ಹಿನ್ನಲೆಯಲ್ಲಿ ಎಂದು ಹೇಳಬಹದು. ಹಾಗೂ ರಾವಣನತಂಗಿ ಶೂರ್ಪಸಖಿ ದಂಡಕಾರಣ್ಯದಲ್ಲಿ ರಾಮಲಕ್ಷ್ಮಣರನ್ನು ತಿನ್ನಲೆಂದು ಬಂದವಳು ಅವರನ್ನು ಕಂಡು ಮೋಹಿತಳಾಗಿ ತನ್ನನ್ನು ಯಾರಾದರೂ ಒಬ್ಬರು ಮದುವೆಯಾಗುವಂತೆ ಪೀಡಿಸಿದಳು. ಸೀತೆಯನ್ನು ನುಂಗಲು ಹೋದಳು. ಲಕ್ಷ್ಮಣನಿಂದ ಸಂಹಾರವಾದಳು. ಮಹಾಭಾರತದಲ್ಲಿ ಹಿಡಿಂಬ ಮತ್ತು ಅವನ ಸೋದರಿ ಹಿಡಿಂಬೆಯು ಅರಣ್ಯದಲ್ಲಿ ಮನುಷ್ಯರನ್ನು ಕೊಂದು ತಿನ್ನುತ್ತಿದ್ದರು. ಭೇಮನು ತನ್ನ ತಾಯಿ ಹಾಗೂ ಸಹೋದರರನ್ನು ಅರಗಿನ ಮನೆಯ ಅಗ್ನಿಅಹುತಿ ದುರಂತದಿಂದ ಪಾರುಮಾಡಿ ಹೊತ್ತೊಯ್ದ ಕಾಡಿನಲ್ಲಿ ಅವರನ್ನು ರಕ್ಷಿಸುತ್ತಿದ್ದಾಗ ಹಿಡಿಂಬ ಹಿಡಿಂಬಿಯರು ಅವರನ್ನು ತಿನ್ನಲು ಬರುತ್ತಾರೆ. ಭೀಮನು ಹಿಡಿಂಬವನನ್ನು ಕೊಂದ ಬಳಿಕ ಹಿಡಿಂಬೆಯು ಭೀಮನಿಂದ ಮೋಹಿತಳಾಗಿ ತನ್ನನ್ನು ವಿವಾಹವಾಗುವಂತೆ ಯಾಚಿಸುತ್ತಾಳೆ. ಬಕಾಸುರನೆಂಬ ರಾಕ್ಷಸನು ಊರಿಗೆ ನುಗ್ಗಿ ಜನರನ್ನು ಹಿಡಿದು ತಿನ್ನುತ್ತಿದ್ದ ಆತನಿಗೆ ಸರದಿಯ ಪ್ರಕಾರ ದಿನಕ್ಕೊಬ್ಬ ಮನುಷ್ಯನೊಂದಿಗೆ ಬಂದು ಬಂಡಿಯ ಆಹಾರ ಹಾಗೂ ಬಂಡಿನೆ ಕಟ್ಟಿದ ಜೋಡಿ ಎತ್ತುಗಳನ್ನು ಒಪ್ಪಿಸಲಾಗುತ್ತಿತ್ತು. ಸರದಿಯಲ್ಲಿ ಹೋದ ಭೀಮನು ಬಕಾಸುರನನ್ನು ಕೊಂದನು. ಇಲ್ವಲ ಹಾಗೂ ಆತನ ತಮ್ಮ ವಾತಾಪಿ ಇವರಿಬ್ಬರೂ ಋಷಿಗಳಿಗೆ ಮಾಂಸದ ಔತಣವೇರ್ಪಡಿಸಿ ಗೋರಿಗೊಳಿಸಿ ಗೋರಿಗೊಳಿಸಿ ಕೊಂದು ತಿನ್ನುತ್ತಿದ್ದರು. ಇವರ ಉಪಾಯದ ಪ್ರಕಾರ ವಾತಾಪಿಯು ಆಡಿನ ಮಾಂಸವಾಗುತ್ತಿದ್ದ; ಇಲ್ವಲನು ನೀಡಿದ ಆಡಿನ ಮಾಂಸವನ್ನು ಬ್ರಾಹ್ಮಣ ಋಷಿಗಳು ಸೇವಿಸಲಾಗಿ ಅವರ ಹೊಟ್ಟೆಯನ್ನು ಭೇದಿಸಿಕೊಂಡು ವಾತಪಿಯು ಹೊರಬರುತ್ತಿದ್ದ. ಒಮ್ಮೆ ಅಗಸ್ತ್ಯನಿಗೂ ಹೀಗೆಯೇ ಮಾಡಲಾಗಿ ಇವರ ತಂತ್ರವನ್ನು ಅರಿತ ಆತನು ತನ್ನ ತಪೋಮಹಿಮೆಯಿಂದ ವಾತಾಪಿ ಜೀರ್ಣೋಭವ ಎಂದು ಹೇಳಿ ಜೀರ್ಣಿಸಿಕೊಂಡನು.
ದಂಡಕನೆಂಬ ರಾಜನು ಬೇಟೆಯಾಡಲು ಹೋದಾಗ ಸಂದರ್ಭಗಳಲ್ಲಿ ಋಷಿಪುತ್ರಿಯರನ್ನು ಬಲತ್ಕಾರವಾಗಿ ಭೋಗಿಸಿ ಶಾಪಪ್ರಾಪ್ತನಾಗಿ ಅವನ ರಾಜ್ಯವೆಲ್ಲವೂ ಅರಣ್ಯವಾದ ದುರಂತವು ಇದೆ. ಇವನು ಒಮ್ಮೆ ಶುಕ್ರಾಚಾರ್ಯ ಆಶ್ರಮದಲ್ಲಿ ಇಲ್ಲದೆ ಇರುವ ಸಂದರ್ಭದಲ್ಲಿ ಆತನ ಮಗಳು ಅರಜೆಯನ್ನು ಮಾನಭಂಗ ಮಾಡಿದ ಇದನ್ನು ತಿಳಿದ ಶುಕ್ರಾಚಾರ್ಯರು ದಂಡಕನ ರಾಜ್ಯವೆಲ್ಲವೂ ಅರಣ್ಯವಾಗುವಂತೆ ಶಾಪನೀಡಿದ. ಏಳು ದಿನಗಳಲ್ಲಿ ಈತನ ರಾಜ್ಯವು ಧೂಳು ಸುರಿದು ನೆಲವೆಲ್ಲ ಬೆಂಗಾಡಗಿ ದಂಡಕಾರಣ್ಯವೆಂಬ ಹೆಸರು ಪಡೆಯಿತು. ರಾಮಾಯಣದ ಕಾಲದಲ್ಲಿ ಇದು ಜನಸ್ಥಾನವೆಂಬ ಹೆಸರನ್ನು ಪಡೆಯಿತು. ಈ ಹೆಸರನ್ನು ಪಡೆಯಲು ಮತ್ತೊಂದು ಪ್ರಸಂಗವು ಪೂರಕವಾಗುತ್ತದೆ. ದಂಡಕನು ಬೇಟೆಗೆ ಹೋದಾಗ ಭೃಗುವಿನ ಆಶ್ರಮಕ್ಕೆ ಹೋಗಿ ಅಲ್ಲಿ ಮುನಿಪುತ್ರಿಯೊಬ್ಬಳನ್ನು ಭೋಗಿಸಿದನು. ಇದರಿಂದ ಕುಪಿತನಾದ ಭೃಗುಮಹರ್ಷಿಯು ಆ ಪ್ರದೇಶವು ನೂರು ಯೋಜನಗಳಷ್ಟು ದೂರ ಸುಟ್ಟು ಬೂದಿಯಾಗಲೆಂದು ಅಗಸ್ತ್ಯರು ಕಾಶಿಯಿಂದ ಅಲ್ಲಿಗೆ ಬಂದ ನಂತರ ಮಂಗಳವನ್ನು ಕಂಡು ಶ್ರೀರಾಮನಿಂದ ಪಾದನವಾಗಲೆಂದು ಹೇಳಿದನು. ಮಹಾವಿಷ್ಣುವು ತನ್ನ ಭಕ್ತರು ರಾಕ್ಷಸರಾಗಿ ಅವತರಿಸಿದಾಗ ಅವರನ್ನು ಶಾಪದಿಂದ ಮುಕ್ತಗೊಳಿಸಲು ತಾನೇ ಆಯುಧಗಳಿಂದ ಸಂಹರಿಸಿದ. ಅಲ್ಲದೆ ಕೂರ್ಮಾವತಾರ ಮತ್ಸ್ಯಾವತಾರ ವರಹವತಾರಗಳಿಂದ ರಾಕ್ಷಸ ಸಂಹಾರ ಮಾಡಿದ್ದಾನೆ. ವ್ಯಕ್ತಿಯು ದುಷ್ಟನಾದಾಗ ಆತ ಪ್ರಾಣಿ ಸಮಾನನಾದ್ದರಿಂದ ಕೊಲ್ಲಬಹುದೆಂಬ ಧರ್ಮ ಆತನದು ಒಮ್ಮೆ ಜಯವಿಜಯರು ಯಜ್ಞವೊಂದರಲ್ಲಿ ಅತಿಯಾದ ಸಂಪತ್ತನ್ನು ಗಳಿಸಿ ಅದನ್ನು ಪಾಲುಮಾಡಿಕೊಳ್ಳುವಾಗ ಪರಸ್ಪರ ಜಗಲವಾಡಿದರು. ಇದರ ಪರಿಣಾಮವಾಗಿ ಜಯನು ವಿಜಯನನ್ನು ಮೊಸಳೆಯಾಗುವಂತೆ ಶಪಿಸಿದ. ವಿಜಯನು ಜಯನನ್ನು ಆನೆಯಾಗುವಂತೆ ಶಪಿಸಿದ. ಒಮ್ಮೆ ಆನೆಯು ನೀರುಕುಡಿಯಲು ನದಿಗೆ ಇಳಿದಾಗ ಮೊಸಳೆಯು ಅದನ್ನು ಹಿಡಿಯಿತು. ಆಗ ಆನೆಯು ಮಿಷ್ಣುವನ್ನು ಪ್ರಾರ್ಥಿಸಲು ಆತನು ತನ್ನ ಸುದರ್ಶನ ಚಕ್ರದಿಂದ ಮೊಸಳೆಯನ್ನು ಕೊಂದು ಅನೆಯನ್ನು ಬದುಕಿಸಿ ತನ್ನ ದರ್ಶನವನ್ನು ನೀಡಲಾಗಿ ಜಯ ವಿಜಯರು ಶಾಪವಿಮೋಚನೆ ಹೊಂದಿದರು. ವಿಷ್ಣುವು ನರಸಿಂಹಾವತಾರದಲ್ಲಿ ಹಿರಣ್ಯಕಶಿಪುವನ್ನು ಕೊಂದು ನಂತರ ಚಂಚುಲಕ್ಷ್ಮಿಯೆಂಬ ಬೇಟೆಗಾರ ಕನ್ಯೆಯಿಂದ ಪಳಗುತ್ತಾನೆ. ಹಿರಣ್ಯಕಶಿಪುವನ್ನು ಕೊಂದು ಮದೋನ್ಮತ್ತನಾದ ನರಸಿಂಹನನ್ನು ವೀರೆಶನು ಶರಭಾವತಾರವನ್ನು ತಾಳಿ ಕೊಂದು ನರಸಿಂಹನ ತಲೆ ಮತ್ತು ಚರ್ಮವನ್ನು ತಂದು ಶಿವನಿಗೆ ಒಪ್ಪಿದನು. ಶಿವನು ನರಸಿಂಹನ ಮುಖಕ್ಕೆ ಕೀರ್ತಿಮುಖನೆಂದು ಹೆಸರಿಟ್ಟು ಅದನ್ನು ಭೂಷಣ ಮಾಡಿಕೊಂಡನು. ಹಾಗೆಯೇ ಚರ್ಮವನ್ನು ತನ್ನ ಸಿಂಹಾಸನದ ಮೇಲೆ ಹಾಕಿಸಿಕೊಂಡನು.
ಪುರಾಣಗಳ ಬೇಟೆಯ ಪ್ರಸಂಗಗಳು ನಡೆದ ಘಟನೆಗಳೆಂದು ಘಟನೆಗಳನ್ನು ಸ್ಥಳಗಳಿಗೆ ಆರೋಪಿಸಿ ಹೇಳುವ ಸ್ಥಳೈತಿಹ್ಯಗಳು ನಮ್ಮಲ್ಲಿ ಹೆರಳವಾಗಿ ದೊರೆಯುತ್ತವೆ. ಅವುಗಳಲ್ಲಿ ಚಿನ್ನದ ಜಿಂಕೆಯನ್ನು ರಾಮನು ರಾಮನು ಬೇಟೆಯಾಡಲು ಹೋದ ಸ್ಥಳ, ಹಿಡಿಂಬನು ಭೀಮಾಧಿಗಳನ್ನು ಬೇಟೆಯಾಡಲು ಪ್ರಯತ್ನಿಸಿದ ಸ್ಥಳ ಹೀಗೆ ಹಲವಾರು ಸ್ಥಳಗಳು ಆರೋಪಿತವಾಗಿವೆ.
ಹೀಗೆ ಪುರಾಣಗಳ ಬೇಟೆಯ ನಿದರ್ಶನಗಳು ಹಲವು ಆಯಾಮಗಳಿಂದ ಕೂಡಿವೆ. ಒಟ್ಟಾರೆ ಬೇಟೆ ಇಂದು ನಿಷೇಧಕ್ಕೆ ಒಳಪಟ್ಟಿರುವ ಸಂದರ್ಭದಲ್ಲಿಯೂ ಬೇಟೆಯ ಹಿನ್ನಲೆಗಳಾಗಿರುವ ಸಾಂಸ್ಕೃತಿಕ ಅಂಶಗಳು ಪರಂಪರೆಯನ್ನು ಪೋಷಿಸುತ್ತಾ ಬಂದಿವೆಯೆಂಬುದು ಸಾಂಸ್ಕೃತಿಕ ಸತ್ಯವಾಗಿದೆ.
ಪರಾಮರ್ಶನ ಗ್ರಂಥಗಳು
೧. ಮಂಜುನಾಥ ಬೇವಿನಕಟ್ಟೆ, ತಾರಿಹಳ್ಳಿ ಹನುಮಂತಪ್ಪ ಸಂ. ವಾಲ್ಮೀಕಿ ಸಂಪದ ೨೦೦೬; ಶ್ರೀ ವಾಲ್ಮೀಕಿ ಮಹಾ ಸಂಸ್ಥಾನ, ರಾಜನಹಳ್ಳಿ.
೨. ಹರ್ತಿಕೋಟೆ ವೀರೇಂದ್ರಸಿಂಹ, ಅಮರೇಶ ಯಾತಗಲ್ ಸಂ. ವಾಲ್ಮೀಕಿ ಮಂದಾರ ೨೦೦೮, ವಾಲ್ಮೀಕಿ ಸಾಹಿತ್ಯ ಸಂಪದ-ಹರ್ತಿಕೋಟೆ.
೩. ಕೆ.ಎಸ್. ನಾರಾಯಣಾಚಾರ್ಯ, ಶ್ರೀ ರಾಮಾಯಣ ಪಾತ್ರ ಪ್ರಪಂಚ, ೨೦೦೭ ಸಾಹಿತ್ಯ ಪ್ರಕಾಶನ ಹುಬ್ಬಳ್ಳಿ.
೪. ಯಜ್ಞ ನಾರಾಯಣ ಉಡುಪ, ಪುರಾಣ ಭಾರತಕೋಶ ೨೦೦೩, ಕನ್ನಡ ಪುಸ್ತಕ ಪ್ರಾಧಿಕಾರ ಬೆಂಗಳೂರು.
೫. ಮಂಜುನಾಥ ಬೇವಿನಕಟ್ಟಿ ಸಂ. ವ್ಯಾದಚರಿತೆ, ೨೦೦೭, ವ್ಯಾದಚರಿತೆ, ಕ.ವಿ.ವಿ. ಹಂಪಿ
೬. ನರೇಂದ್ರ ಕೈ ದೇರ್ಲ, ೨೦೦೭; ಬೇಟೆ, ಕನಸು ಪ್ರಕಾಶನ

